
ಪ್ರಣವಕಲ್ಪಃ ಪ್ರಣವಕಲ್ಪಪ್ರಕಾಶಾಖ್ಯಭಾಷ್ಯಯುತಃ

ವಿಷಯಸೂಚೀಪತ್ರಂ .

ಅಧ್ಯಾಯಃ 1
1.1ಪ್ರಣವಜಪೇ ಪರಮಹಂಸಾನಾಮೇವಾಧಿಕಾರಪ್ರದರ್ಶನಂ .

1.2ಪ್ರಣವಕವಚಂ,ಪ್ರಣವಪುರಶ್ಚರ್ಯಾವಿಧಿಕಥನಂ .

1.3ಪ್ರಣವಹೃದಯಂ
1.4ಪ್ರಣವಜಪಮಹಿಮಾ .
ಶೌನಕಾದಿಕೃತಾ ಸೂತಪ್ರಶಂಸಾ
ಅಧ್ಯಾಯಃ 2
2.1 ಶೌನಕಾದೀನಾಮಷ್ಟೋತ್ತರಶತನಾಮಶ್ರವಣಪ್ರಶ್ನಃ .
ಪ್ರಣವಸ್ಯ ಸರ್ವದೇವಾತ್ಮಕತ್ವಕಥನಂ .

ಅಷ್ಟೋತ್ತರಶತನಾಮಋಷ್ಯಾದಿವರ್ಣನಂ .

2.2 ಓಂಕಾರಾದ್ಯಷ್ಟೋತ್ತರಶತನಾಮಕಥನಂ .

ತತ್ರ ಮಾತೃಕಾವರ್ಣಕ್ರಮೇಣಾಕಾರಾದಿನಾಮಾರಂಭಃ .
ಞಕಾರಠಕಾರಾದಿನಾಮ್ನಾಮಸಂಭವಾತ್ತನ್ಮಧ್ಯನಾಮಕಥನಂ .

ಲಕಾರಾದಿನಾಮದೌರ್ಲಭ್ಯಾತ್ತದುಪಾಂತ್ಯನಾಮಕಥನಂ .

ಅಷ್ಟೋತರಶತನಾಮಪಾಠಫಲತದಧಿಕಾರಿಕಥನಂ .

2.3 ಅಥರ್ವರಹಸ್ಯಪ್ರಣವಷೋಡಶನಾಮವರ್ಣನಂ .

ಉಕ್ತಷೋಡಶನಾಮಕಥನಪ್ರಯೋಜನಂ .

ಷೋಡಶನಾಮಪಾಠಫಲಕಥನಂ .

ಅಧ್ಯಾಯಃ 3
3.1 ಪ್ರಣವಪಂಜರವರ್ಣನಂ .

ಸರ್ವಶಾಸ್ತ್ರವಿತ್ತ್ವರೂಪಪಂಜರಪಾಠಫಲಪ್ರಶಂಸಾ .
3.2 ಪ್ರಣವನಾಮಮಾಲಾಮಂತ್ರವರ್ಣನಂ .

ಪ್ರಣವನಾಮಮಾಲಾಮಂತ್ರಪಾಠಫಲಕಥನಂ .

3.3 ಪ್ರಣವಗಾಯತ್ರೀವರ್ಣನಂ .

ಪ್ರಣವಗಾಯತ್ರೀತಾತ್ಪರ್ಯಾರ್ಥಕಥನಂ .

ಪ್ರಣವಗಾಯತ್ರ್ಯಕ್ಷರಾರ್ಥವ್ಯಾಖ್ಯಾನಂ .

3.4 ಪ್ರಣವಯಂತ್ರಪ್ರತಿಪಾದನಂ .

ಮಂತ್ರದೇವತಾಪ್ರಕಾಶಿಕೋಕ್ತಂ ತಲ್ಲಕ್ಷಣಂ .

ಪ್ರಣವಯಂತ್ರಲೇಖನವಿಧಿಃ .
3.5 ವೇದಾಂತಾರ್ಥಪರಪ್ರಣವಸ್ತವರಾಜವರ್ಣನಂ .

ಸ್ತವರಾಜಶ್ರವಣಾದಿಫಲಕಥನಂ .

3.6 ಪ್ರಣವನವಾಂಶಗುಣಮಾಹಾತ್ಮ್ಯಾದಿಪ್ರಕಾಶಕಾಕ್ಷರಮಾಲಿಕಾಸ್ತೋತ್ರವರ್ಣನಂ
.

ತತ್ರ ನವಾಂಶವಿಶಿಷ್ಟೋಂಕಾರಧ್ಯಾನವಿಧಿಃ .
ನವಾಂಶಾಂತರ್ಗತಪ್ರಥಮಾಂಶಾ1ಕಾರಸ್ಯ ವಿಷ್ಣುರೂಪೇಣ ಧ್ಯಾನಂ .

2ಉಕಾರಾಂಶಸ್ಯ ಬ್ರಹ್ಮರೂಪೇಣ ಧ್ಯಾನವಿಧಿಃ .
3ಮಕಾರಾಂಶಸ್ಯ ಶಿವಸ್ವರೂಪೇಣ ಧ್ಯಾನವಿಧಿಃ .
4ಸುಷುಪ್ತಿಸಮಷ್ಟ್ಯಾತ್ಮಕರೂಪಪ್ರಪಂಚಾಕಾರಣೇಶ್ವರರೂಪೇಣ
ಬಿಂದ್ವಂಶಧ್ಯಾನವರ್ಣನಂ .

5ಸದಾಶಿವರೂಪಶಬ್ದಬ್ರಹ್ಮಸ್ವರೂಪೇಣ ನಾದಾಂಶಧ್ಯಾನಂ .

6ಸರ್ವಂಬೀಜಭೂತೋಂಕಾರಧ್ಯಾನವಿಧಿಃ .
7ಓಂಕಾರರೂಪದೇವೀಧ್ಯಾನಂ .

8ಅರ್ಧಮಾತ್ರಾತ್ಮಕಪ್ರಣವಧ್ಯಾನಂ .

9 ಶಾಂತಾಖ್ಯನವಮಾಂಶಧ್ಯಾನವಿಧಿಃ .
ಓಂಕಾರಾಕ್ಷರಮಾಲಿಕಾಸ್ತವಪಾಠಫಲಕಥನಂ .

3.7 ಪ್ರಣವಾನುಸ್ಮೃತಿವರ್ಣನಂ .

ಅನುಸ್ಮೃತ್ಯನುಸಂಧಾನಫಲಶ್ರುತಿಃ .
3.8ಅಂಗಸ್ತುತ್ಯಾದ್ಯನುಸ್ಮೃತ್ಯಾಂಗಜಪಪ್ರಶಂಸಾ .
ಅಂಗಶ್ರವಣೇನ ಶೌನಕಾದೀನಾಂ ಹರ್ಷಸ್ತತ್ಕೃತಸೂತೋತ್ಕರ್ಷವರ್ಣನಂ .

ಅಧ್ಯಾಯಃ 4
*ಪಾರ್ವತ್ಯಾನಂದದಾಯಕಪ್ರಣವಗೀತಾವರ್ಣನಾರಂಭಃ .
*ಗೀತಾಶಬ್ದಾರ್ಥಃ .
*ತಾರಕಬ್ರಹ್ಮಧ್ಯಾನಾತ್ಪಾರ್ವತ್ಯಾಸ್ತತ್ಸಾಕ್ಷಾತ್ಕಾರಃ .
*ವಿದೇಹಮುಕ್ತೌ ಜೀವನ್ಮುಕ್ತೌ ಚ ಧ್ಯಾತೄಣಾಂ ಸ್ಥಿತಿವರ್ಣನಂ .

*ಸಾಕ್ಷಾತ್ಕಾರವಿಶ್ರಾಂತಿಕಾಲೇ ಆಕಾಶವಾಣ್ಯಾ ಕೃತಂ
ದೇವೀಪ್ರಣವಜಪಾದಿಪ್ರಶಂಸಾವರ್ಣನಂ .

*ಪ್ರಣವಜಪೇ ಸನ್ನ್ಯಾಸಿನಾಮೇವ ತತ್ಕಲ್ಪಶ್ರವಣಾದೌ ಚ
ಚತುರ್ಣಾಮಪ್ಯಾಶ್ರಮಾಣಾಮಧಿಕಾರಃ .
*ಪ್ರಣವಸ್ಯೈವ ಸರ್ವಾತ್ಮಕತ್ವಂ ಬ್ರಹ್ಮತದ್ವಿದ್ಯಾತ್ಮಕತ್ವಂ ಚೇತಿ ಪ್ರತಿಪಾದನಂ .

ಚಿದಾತ್ಮನ ಏವ ಸರ್ವದ್ರಷ್ಟೃತ್ವಂ .

*ಉಕ್ತಾರ್ಥಪ್ರತಿಪಾದಕತಲವಕಾರೋಪನಿದಾಖ್ಯಾನಸೂಚನಂ .

*ಪ್ರಣವಾರ್ಥಜ್ಞಾನಾಯ ಶ್ರವಣಾದಿವಿಧಾನಂ .

*ಸತ ಏವಾತ್ಮನೋಽವಸ್ಥಾತ್ರಯಜೀವನ್ಮುಕ್ತ್ಯಾದಿರಿತಿ ಕಥನಂ .

*ಬ್ರಹ್ಮಾದ್ವಯಸಿದ್ಧಾವುಪನಿಷದಾದಿಪ್ರಮಾಣಪಂಚಕವರ್ಣನಂ .

*ಉಕ್ತಾರ್ಥಕಾಽಽಕಾಶವಾಣ್ಯಾಃ ಪಾರ್ವತೀಮುಖಾಚ್ಛ್ರವಣೇ
ಶಿವಯೋಸ್ತನ್ನಿಶ್ಚಯವರ್ಣನಂ .

*ಕುಟೀಚಕಾದೀನಾಂ ಪರಮಹಂಸವತ್ಪ್ರಣವಜಪೇಽನಧಿಕಾರ ಇತಿ ವರ್ಣನಂ .

*ಯತಿಬಟುನಾರೀಣಾಂ ಗಾಯತ್ರೀಪ್ರಣವಮಂತ್ರಜಪೇ ದೋಷಕಥನಂ .

*ಗಾಯತ್ರೀಗೀತಾಗಾಯನಫಲಶ್ರುತಿಃ
ಅಧ್ಯಾಯಃ 5
ದ್ವೈಪಾಯನಶಬ್ದಾರ್ಥಃ .
ಸಹಸ್ರನಾಮಶ್ರವಣಾರ್ಥಂ ಶೌನಕಾದಿಪ್ರಶ್ನಃ .
ಸೂತೋಕ್ತಂ ಪ್ರಣವಸಹಸ್ರನಾಮಪ್ರಶ್ನಪ್ರಶಂಸಾವರ್ಣನಂ .

ಸಹಸ್ರನಾಮಋಷ್ಯಾದಿವರ್ಣನಂ .

ಸಹಸ್ರನಾಮಧ್ಯಾನಂ .

ಓಂಕಾರಾದಿಸಹಸ್ರನಾಮಪ್ರಾರಂಭಃ .
ಯಥಾಸಂಭವಮಕಾರಾದಿವರ್ಣಾನುಕ್ರಮೇಣ ನಾಮಾನಿ .

ಸಂಖ್ಯಾಪೂರಕರುದ್ರಾಧ್ಯಾಯೀಯನಾಮಕಥನಂ .

ಶಿವಶಬ್ದಾರ್ಥಃ .
ಭಕ್ತ್ಯತಿಶಯಾಚ್ಚತುರ್ಥ್ಯಂತಸಂಬಂಧ್ಯಂತನಾಮಕಥನಂ .

ಸಹಸ್ರನಾಮಪಾಠಫಲವರ್ಣನಂ .

ಗ್ರಂಥಸಮಾಪ್ತಿಃ .
ಯತಿಪ್ರವರಗಂಗಾಧರೇಂದ್ರಸರಸ್ವತೀವಿರಚಿತೇನ ಪ್ರಣವಕಲ್ಪ
ಪ್ರಕಾಶಾಖ್ಯ-ಪ್ರಣವಭಾಷ್ಯೇನ ಸಮಲಂಕೃತಃ
ಪ್ರಣವಕಲ್ಪಃ .

ಅಥ ಪ್ರಥಮೋಽಧ್ಯಾಯಃ .
ಶ್ರೀಗಣಾಧಿಪತಯೇ ನಮಃ .
ಗುರುಗಣಪತಿಶಂಭುಶ್ರೀಶವಾಣೀಶದುರ್ಗಾ-
ರವಿಶಶಿಶುಚಿಮುಖ್ಯಾನ್ಸರ್ವಗೀರ್ವಾಣನಾಥಾನ್ .

ಪ್ರಣವಮಪಿ ಚ ವೇದಾನ್ ವ್ಯಾಸಪೂರ್ವಾಂಶ್ಚ ನತ್ವಾ
ಪ್ರಣವಹೃದಯಕಲ್ಪಂ ವ್ಯಾಚಿಕೀರ್ಷೇ ಶಿವೋಕ್ತಂ ..

ಪ್ರಣವಜಪಧ್ಯಾನಾರ್ಥವಿಚಾರಾದೌ ಯಜ್ಞದಾನತಪೋವಿಶೋಧಿತಚಿತ್ತಾನಾಂ

ತೀವ್ರಮುಮುಕ್ಷಾಪರ್ಯವಸಿತಸಾಧನಸಂಪನ್ನಾನಾಂಬ್ರಾಹ್ಮಣಾನಾಮೇವಾಧಿಕಾರ
ಇತಿ
ಪ್ರದರ್ಶನಾರ್ಥಮಾಖ್ಯಾಯಿಕಾ ಪ್ರಸ್ತೌತಿ–
ಸತ್ರಾಂತೇ ನೈಮಿಷಾರಣ್ಯೇ ಶೌನಕಸ್ಯ ಮಹೀಯಸಃ .
ಆಸೀನಂ ಮುನಿಶಾರ್ದೂಲಂ ಸೂತಂ ಪೌರಾಣಿಕೋತ್ತಮಂ .. 1.1.1..

*ಸತ್ರಾಂತ ಇತ್ಯಾದಿನಾ* .ಮಹೀಯಸಃ ಮಹತ್ತರಸ್ಯ ಕುಲಪತೇರಿತಿಯಾವತ್ .

ಅಬ್ರಾಹ್ಮಣಸ್ಯ ಸೂತಸ್ಯ ಕಥಂ ಬ್ರಾಹ್ಮಣೇಭ್ಯಃ ಪ್ರಣವತತ್ತ್ವೋಪದೇಶೇ ಅಧಿಕಾರ
ಇತಿ ಆಶಂಕಾವಾರಣಾಯ
ವಿಶಿನಷ್ಟಿ ಮುನಿಶಾರ್ದೂಲಮಿತಿ,ಪೌರಾಣಿಕೋತ್ತಮಮಿತಿ ಚ .

ಯಾವತ್ಪುರಾಣೋಪದೇಶಕಾಲವ್ಯಾಸವರಪ್ರಸಾದಪ್ರಾಪ್ತಬ್ರಾಹ್ಮಣೋತ್ತಮತ್ವಸಾರ್ವಜ್ಞ್ಯಾದಿ-

ಸರ್ವಕಲ್ಯಾಣಗುಣಸಂಪನ್ನಮಿತಿ ಭಾವಃ .. 1..
ಸಮಾಗತ್ಯ ಪರೀಕೃತ್ಯ ಶೌನಕಾದ್ಯಾ ಮಹರ್ಷಯಃ .
ಯಥೇಷ್ಟಾಃ ಸತ್ಕಥಾಃ ಪುಣ್ಯಾಃ ಪರ್ಯಪೃಚ್ಛನ್ ಮುಮುಕ್ಷಯಾ .. 1.1.2..
ಸಮಾಗತ್ಯ ವಿಧಿವದುಪಗಮ್ಯ,ಪರಿವೃತ್ಯ ಪರಿವಾರ್ಯ, “ಉಪಸರ್ಗಸ್ಯ
ಘಞ್ಯಮನುಷ್ಯೇ ಬಹುಲಂ”ಇತ್ಯತ್ರ ಬಹುಲಗ್ರಹಣಾದನ್ಯತ್ರಾಪಿ ದೀರ್ಘಃ .
ಯಥೇಷ್ಟಾಃ ಯಥಾಭಿಲಷಿತಾಃ .ಮುಮುಕ್ಷಯೇತಿ ಸಾಧನಚತುಷ್ಟಯೇ
ಉತ್ಕಟಮುಮುಕ್ಷಾಯಾಏವಸರ್ವಸಾಧನಸಂಪಾದನೇ ಶ್ರವಣಾದಿಜ್ಞಾನಫಲಾಂತೇ
ವ್ಯಾಪಾರೇ ಪ್ರಸಹ್ಯ ಪ್ರವರ್ತಕತ್ವಪ್ರದರ್ಶನಾರ್ಥಂ .. 2..

ಮಂತ್ರಾನ್ಪ್ರಸಂಜಯಂಸ್ತತ್ರ ಶೌನಕಃ ಪ್ರತ್ಯಭಾಷತ .

ಶೌನಕ ಉವಾಚ–

ಸೂತ ಸೂತ ಮಹಾಪ್ರಾಜ್ಞ ವ್ಯಾಸಶಿಷ್ಯ ಮಹಾಮತೇ ! .. 1.1.3..
ತತ್ರ ತೇಷು ಪೃಚ್ಛತ್ಸು ಮುನಿಷು ಮಧ್ಯೇ ಸರ್ವಾಭಿಪ್ರಾಯಜ್ಞಃ ಶೌನಕೋ
ಮಂತ್ರಾನ್ಪ್ರಸಂಜಯನ್ ಅವಶ್ಯವರ್ಣನೀಯತಯಾ ಪ್ರಸ್ತಾವಯನ್,ಪ್ರತ್ಯಭಾಷತ
ಅಪೃಚ್ಛತ್ .. 3.. ತತ್ರಾದೌ ಸ್ವಾಭಿಲಷಿತಮಂತ್ರಾನುವರ್ಣನೇ ತವ
ಸಾಮರ್ಥ್ಯಮಸ್ತ್ಯೇವೇತ್ಯಾಶಯೇನಾಹ
ಶ್ರುತಾಃ ಪುರಾಣಸಂಸಿದ್ಧಾಃ ಮಂತ್ರಗೋಪ್ಯಾಶ್ಚ ತತ್ಕಥಾಃ .ಸತ್ಕಥಾಃ
ಕೃಷ್ಣದ್ವೈಪಾಯನಾದ್ವಿಷ್ಣೋಸ್ತತ್ಕಟಾಕ್ಷಸ್ತ್ವಯಿ ಪ್ರಭೋ ! .. 1.1.4..
*ಶ್ರುತಾ ಇತಿ ಸಾರ್ಧೇನ*,ಸಾಕ್ಷಾದ್ವಿಷ್ಣೋಃ ಕೃಷ್ಣದ್ವೈಪಾಯನಾತ್
ಶ್ರುತಾಸ್ತ್ವಯೇತಿ ಶೇಷಃ . ತಸ್ಯ ಕೃಷ್ಣದ್ವೈಪಾಯನಸ್ಯ ಕೃಪಾಕಟಾಕ್ಷಶ್ಚ
ಬ್ರಾಹ್ಮಣ್ಯಸಾರ್ವಜ್ಞ್ಯಾದಿಸಂಪಾದಕತ್ವಸ್ಯ ಪ್ರಸೃತಃ .ಅತಃ ಪ್ರಭೋ
ಸಮರ್ಥ ! .. 4..

ಅಜ್ಞಾತಂ ತವ ನಾಸ್ತ್ಯೇವ ತಸ್ಮಾತ್ಪೌರಾಣಿಕೋತ್ತಮ ! .

ಸಪ್ತಕೋಟಿಮಹಾಮಂತ್ರಾಃ ಸಾಂಗೋಪಾಂಗಾ ಜಯಂತಿ ವೈ .. 1.1.5..
ಜಯಂತಿ ಜಪಿತುಃ ಪಾಪದುಃಖಾದ್ಯಭಿಭವಂತಿ ಫಲೋತ್ಕರ್ಷೇಣ ಸರ್ವೋತ್ಕರ್ಷಂ
ಚ
ಪ್ರಾಪಯಂತಿಯೇ,ಇತ್ಯರ್ಥಃ .ವೈಶಬ್ದಃ ಪ್ರಸಿದ್ಧೌ .. 5..
ಅಪವರ್ಗಪ್ರದಃ ಕೋ ವಾ ತತ್ರ ನೋ ವದ ಭೂಸುರಾಃ .
ಯಜ್ಜಪಾನ್ಮುಚ್ಯತೇ ಜಂತುರ್ಜನ್ಮಸಂಸಾರಬಂಧನಾತ್ .. 1.1.6..

ತತ್ರ ತೇಷು ಮಂತ್ರೇಷು,ಭೂಸುರಾಃ ಅಧಿಕಾರಿಣಃ ವಿಷ್ಣೋಃ,ಪರಂ ಪದಂಮೋಕ್ಷಂ
ಯಾಂತಿ ಪ್ರಾಪ್ನುವಂತಿ . ಪಾಠಾಂತರೇ ಹೇ ಭೂಸುರೇತಿ ಸೂತಸಂಬೋಧನಂ
ವ್ಯಾಸಾನುಗ್ರಹಂ
ಲಬ್ಧ್ವಾ ಬ್ರಾಹ್ಮಣ್ಯಸೂಚನಾರ್ಥಂ .. 6..

ಇತ್ಯುಕ್ತೋ ಮುನಿಭಿಃ ಸೂತಃ ಪ್ರೋವಾಚ ಮುನಿಸತ್ತಮಾನ್ .

ಸೂತ ಉವಾಚ—

ಭೋ ಭೋ ಹೇ ಮುನಯಃ ಶ್ರೇಷ್ಠಾಃ !ಸಾಧು ಪೃಷ್ಟಂ ಮಹಾತ್ಮಭಿಃ .. 1.1.7..
*ಮುನಿಭಿರಿತಿ* ..ಉಕ್ತಪ್ರಕಾರೇಣ ಶೌನಕಮುಖೇನ ಉಕ್ತಃ ಪೃಷ್ಟಃ
ಸೂತಃ .ಭೋ ಭೋ ಇತಿ ಪೂಜಾವಚನಸ್ಯ ಭವಚ್ಛಬ್ದಸ್ಯ “ವಿಭಾಷಾ
ಭವತ್ಭಗವದಘವತಾಮೋಚ್ಚಾವಸ್ಯೇತಿ (ವಾರ್ತ್ತಿಕೇನ ) ಕೃತೌತ್ವಸ್ಯ
ಅಭೀಕ್ಷ್ಣ್ಯದ್ಯೋತನಾತ್ “ನಿತ್ಯವೀಪ್ಸಯೋರಿತಿ ಕೃತದ್ವಿವಚನಸ್ಯ
ಸಂಬುಧ್ಯಂತಸ್ಯ ಪ್ರಯೋಗೋ,ನ ತು ಸಂಬೋಧನಮಾತ್ರದ್ಯೋತಿನೋ
ನಿಪಾತಸ್ಯ, ತೇನ ಸಂಬೋಧನದ್ಯೋತಿನೋ ಹೇಶಬ್ದಸ್ಯ ನ ಪೌನರುಕ್ತ್ಯಂ,
ವಾಚಕಾನಾಮೇವೋಕ್ತಾರ್ಥಾನಾಮಪ್ರಯೋಗೋ ನ ತು ದ್ಯೋತಕಾನಾಂ,
ಬಹುಭಿರಪಿ
ದೀಪೈರೇಕಸ್ಯಾರ್ಥಸ್ಯ ದ್ಯೋತನದರ್ಶನಾದಿತಿ ವಾ ನ ಪೌನರುಕ್ತ್ಯಾ ದೋಷಃ .
ಅಥವಾ ಭೋ ಭೋ ಇತಿ ಪ್ರಾಧಾನ್ಯಾಚ್ಛೌನಕಸ್ಯ ಸಂಬೋಧನಂ,ಹೇ ಮುನಯ
ಇತ್ಯನ್ಯೇಷಾಂ .ಮಹಾತ್ಮಭಿರ್ಭವದ್ಭಿಃ ಸಾಧು ಪೃಷ್ಟಂ .. 7..

ತೇಷಾಂ ಮುಮುಕ್ಷಾಪರ್ಯವಸಿತಸರ್ವಸಾಧನಸಂಪತ್ತ್ಯಾ ಶ್ರವಣಾಧಿಕಾರಲಕ್ಷಣಂ
ಶ್ರೈಷ್ಠ್ಯಮುಕ್ತಮುಪಪಾದಯತಿ - var ಶ್ರೈಷ್ಠ್ಯಮುಪಪಾದಯತಿ
ಸಂಸಾರಾಸಾರಬುದ್ಧೀನಾಂಮೋಕ್ಷೇಚ್ಛಾ ಭವತಿ ಧ್ರುವಂ .

ಶಾರ್ದ್ದೂಲಪಶುಜಾತೀನಾಮಾಶ್ರಮಪ್ರಾಂತವರ್ತಿನಾಂ .. 1.1.8..

*ಸಂಸಾರೇತ್ಯಾದಿನಾ*ಸಂಸಾರಃ ನ ವಿದ್ಯತೇ ಸಾರಃ ಸತ್ಯನಿತ್ಯಪರಮಾನಂದಲಕ್ಷಣಃ
ಪುರುಷಾರ್ಥೋಂ ಯಸ್ಮಿಂಸ್ತಥಾವಿಧಃ ಸಾರಸುಖವಿರುದ್ಧದುಃಖಪ್ರಚುರಶ್ಚೇತಿ
ಬುದ್ಧಿರ್ಯೇಷಾಂ .ಅನೇನ ನಿತ್ಯಾನಿತ್ಯವಸ್ತುವಿವೇಕ

ಇಹಾಮುತ್ರಫಲಭೋಗವಿರಾಗಶ್ಚ ತೇಷಾಂ ದರ್ಶಿತಃ . var ವಿರಾಮಶ್ಚ
ಶಮದಮಾದಿಸಂಪತ್ತಿಂ ದರ್ಶಯತಿ-*ಶಾರ್ದೂಲೇತಿ* ..ಯದಾವಃಆಶ್ರಮಪ್ರಾಂತವಾಸಿನಾಂ
ಶಾರ್ದ್ದೂಲಗವಾದಿಪಶುಜಾತೀನಾಂ ನೈಸರ್ಗಿಕಮಪಿ ಪರಸ್ಪರವೈರಂ ನಾಸ್ತಿ ತದಾ
ವಸ್ತತ್ಕುತೋಽಸ್ತಿ,ಅತಃ ವೋ ವಾಂಛಿತಂ
ಪ್ರಣವರಹಸ್ಯಂ ವಕ್ಷ್ಯಾಮೀತಿ ಪರೇಣಾನ್ವಯಃ .. 8..
ಅಪವರ್ಗಪ್ರದಃ ಕೋವಾಮಂತ್ರ ಇತಿಪ್ರಶ್ನಸ್ಯೋತ್ತರತ್ವೇನಪ್ರಣವಮೇವಾವಧಾರ್ಯ
ಪ್ರಸ್ತೌತಿ
ನಾಸ್ತಿ ವೈರಂ ಕುತೋ ವೋಽಸ್ತಿ ತತೋ ವಕ್ಷ್ಯಾಮಿ ವಾಂಛಿತಂ .

ಅಪವರ್ಗಪ್ರದೋ ನೂನಂ ಪ್ರಣವಾನ್ನ ಪರೋ ಮನುಃ .. 1.1.9..
*ಅಪವರ್ಗಪ್ರದ ಇತ್ಯಾದಿನಾ* .. 9..
ತತೋ ಯೂಯಂ ತಮೇವೇತ್ಥಂ ಮಂತ್ರಂ ಜಪತ ಸತ್ತಮಾಃ ! .
ನೃಸಿಂಹಮಂತ್ರರಾಜಾದ್ಯಾಸ್ತಾರತಮ್ಯಫಲಪ್ರದಾಃ .. 1.1.10..
ತಾರತಮ್ಯಫಲಪ್ರದಾಃ ಸಕಾಮಾನಾಂ ಕಾಮ್ಯಫಲಪ್ರದಾ,
ನಿಷ್ಕಾಮಾನಾಂ ಕ್ರಮಮುಕ್ತಿಪ್ರದಾಃ .. 10..
ತಸ್ಮಾಜ್ಜಪತ ತಂ ಯೂಯಂ ಸಾಂಗಂ ಮನುಮನುತ್ತಮಂ .

ಅತ್ರೈವೋದಾಹರಂತೀಮಮಿತಿಹಾಸಂ ಪುರಾತನಂ .. 1.1.11..

(ಬ್ರಹ್ಮ ವೈ ಸತ್ಯಂ ಸತ್ಯಂ ಪುನಃ ಸತ್ಯಂ )

ತಂ ಪ್ರಣವಂ,ಸಾಂಗಂ ವಕ್ಷ್ಯಮಾಣಾಂಗಸಹಿತಂ ಮನುಂ ಮಂತ್ರಂ .

“ಯತ್ಬ್ರಹ್ಮವಿದ್ಯಯಾ ಸರ್ವಂ ಭವಿಷ್ಯಂತೋ ಮನುಷ್ಯಾ ನ ಮನ್ಯಂತೇ,
ಕಿಮು ತತ್ ಬ್ರಹ್ಮಾವೇದ್ಯಸ್ಮಾತ್ತತ್ಸರ್ವಮಭವದಿತಿ,ಬ್ರಹ್ಮ ವಾ ಇದಮಗ್ರ
ಆಸೀತ್ತದಾತ್ಮಾನಮೇವಾವೇದಹಂ ಬ್ರಹ್ಮಾಸ್ಮೀತಿ, ತಸ್ಮಾತ್ತತ್ಸರ್ವಮವದಿತಿ”
ಶ್ರುತೌ ಯಥಾ ಬ್ರಹ್ಮೇತ್ಯಜ್ಞಾತಸ್ವತತ್ತ್ವಂ ಪ್ರಾಕ್ ಬ್ರಹ್ಮವಿದ್ಯಾಧಿಕಾರಿ ತದೇವ
ಪ್ರಮಾಣಸಾಕ್ಷೀಕೃತಸ್ವತತ್ತ್ವಬ್ರಹ್ಮವಿದ್ಯಾಫಲಮಿತಿ ದರ್ಶಿತಂ, ತಥಾ
ಅತ್ರಾಪಿ ಪ್ರಾಕ್ ಉಪಾಸನಾದಿನಾ ಅನಾವಿರ್ಭೂತಸ್ವತತ್ತ್ವಾ ಸಾಧಕಬುದ್ಧಿರೂಪಾ
ಪ್ರಣವಾತ್ಮಿಕಾ ಉಮೇವ ಪ್ರಣವವಿದ್ಯಾಽಧಿಕಾರಿಣೀ ಪಶ್ಚಾಚ್ಚ
ಪ್ರಣವೋಪಾಸ್ತ್ಯಾದಿನಾ ಆವಿರ್ಭೂತಸ್ವತತ್ವಾ ಸೈವ ಸೌಪಾಸ್ತ್ಯಾದಿಫಲಮಿತಿ
ಪ್ರದರ್ಶನಾಯ ಪ್ರಣವಾಕ್ಷರದ್ಯೋತಿತಾಭಿಧಾನಾಂ ಬ್ರಹ್ಮವಿಧಿದೇವತಾಂ
ಪಾರ್ವತೀಂ ಪ್ರಷ್ಟ್ರೀತ್ವೇನ ಪ್ರಣವಾರ್ಥಭೂತಂ ಶಂಕರಂ ಚ ವಕ್ತೃತ್ವೇನ
ಪರಿಕಲ್ಪ್ಯ ಸಾಂಗಪ್ರಣವಕಲಾವಧಾರಣೋಪಾಸನಫಲಾವಾಪ್ತಿಪರ್ಯಂತ-
ವ್ಯಾಪಾರಾನುವರ್ಣನೇನಾನಾದಿಕಾಲಪ್ರವೃತ್ತಾಮಾಖ್ಯಾಯಿಕಾಂ
ಪ್ರಸ್ತುತಾನುವರ್ಣನಸಿದ್ಧ್ಯರ್ಥಮವತಾರಯತಿ *ಅತ್ರೈವೇತಿ* .. 11..

ಪುರಾ ಗೌರ್ಯಾ ಮಹಾದೇವಃ ಪೃಷ್ಟೋ ವ್ಯಾಚಷ್ಟ ಭೂಸುರಾಃ .
ಕದಾಚಿದೀಶ್ವರಃ ಶಂಭುಸ್ತಪಸ್ತೇಪೇ ಹಿಮಾಚಲೇ .. 1.1.12..
ವ್ಯಾಚಷ್ಟ ವಿವಿಧಾಂಗಕಲಾಪಸಹಿತಮಾಚಷ್ಟೇತಿ ಸಂಕ್ಷಿಪ್ಯೋಕ್ತಿಃ,
ತಾಂ ವಿಸ್ತರೇಣ ವಿವೃಣೋತಿ *ಕದಾಚಿದಿತ್ಯಾದಿನಾ* .ಈಶ್ವರಃ
ಸರ್ವಶಕ್ತಿಸಂಪನ್ನಃಶಂಭುಃ ಸರ್ವಸುಖಕರಃ,ಅನೇನ
ಶಿಷ್ಯಾನುಗ್ರಹಸಮರ್ಥಃ ಪರಮದಯಾಲುಶ್ಚ ಗುರುಃ ಸ್ಯಾದಿತಿ ಸೂಚಿತಂ .

ತಪಶ್ಚರಣಾದಿಕಥನಂ ತು ತಪಸ್ವಿನ ಏವ ಗುರವಃ ಶುಶ್ರೂಷಾಪರಾನೇವ
ಶಿಷ್ಯಾನುಪದಿಶೇಯುರಿತ್ಯಾಚಾರಶಿಕ್ಷಣಾರ್ಥಂ .. 12..

ಪಾರ್ವತೀ ಕನ್ಯಕಾ ಭೂತ್ವಾ ದೇವಂ ಶುಶ್ರೂಷಯಾ ಸದಾ .
ತೋಷಯಾಮಾಸ ತಾಂದೇವಸ್ತುಷ್ಟಃ ಪ್ರೋವಾಚ ಸಸ್ಮಿತಂ .. 1.1.13..

ಕನ್ಯಕಾ ಭೂತ್ವೇತ್ಯುಕ್ತಿಬಲ್ಯಾತ್ಪ್ರಭೃತಿಮೋಕ್ಷಾಯಯತಿತವ್ಯಮಿತಿ ಸೂಚನಾಯ .

ಸದಾ ಶುಶ್ರೂಷಯಾ ದೇವಂ ತೋಷಯಾಮಾಸ .ಬ್ರಹ್ಮವಿದ್ಯಾಧಿದೇವತಾಯಾಃ
ಬ್ರಹ್ಮವಿಚ್ಚೇಷ್ಟಯಾ ಗುರುಶುಶ್ರೂಷಾದಿವಿಡಂಬನಮಾಚಾರಶಿಕ್ಷಣಪೂರ್ವಕಂ
ಸಕಲಾತ್ಮವಿದ್ಯಾಪ್ರಕಟನೇನ ಲೋಕಾನುಗ್ರಹಮಾತ್ರಂ ಪ್ರಯೋಜನಂ-ಇತಿ
ದೇವ್ಯಾಶಯಪರಿಜ್ಞಾನಸೂಚನಾಯ ಸಸ್ಮಿತಂ .. 13..ಅತ ಏವೇಶ್ವರೋ
ದೇವೀಮುಖೇನೈವೇಮಮರ್ಥಂಪ್ರಕಟೀಚಿಕೀರ್ಷುಃ ಕೌತುಕಾರ್ಥಂಬ್ರಹ್ಮವಿದ್ಯಾಯಾಂ
ದೇವ್ಯಾ ಅನಧಿಕಾರಾಭಿಸಂಧಿರಿವ ತಾಂ ಪ್ರಥಮಂ ಧನಧಾನ್ಯಾದಿಕ್ಷುದ್ರಫಲೇನ
ಪ್ರಲೋಭಯತಿ–
ಈಶ್ವರ ಉವಾಚ–

ವರಂ ವೃಣೀಷ್ವ ಹೇ ಗೌರಿ !ಪ್ರೀತೋಽಸ್ಮಿ ತವ ಸೇವಯಾ .
ನಾಸಾಧ್ಯಂ ವಿದ್ಯತೇ ಮೇಽತ್ರ ಧನಧಾನ್ಯಗೃಹಾದಿಷು .. 1.1.14..
*ವರಮಿತಿ* .. 14..
ಇತ್ಯುಕ್ತಾ ವಚನಂ ಪ್ರಾಹ ಮೇಘಗಂಭೀರಯಾ ಗಿರಾ .
ಪಾರ್ವತ್ಯುವಾಚ –

ಭವಂ ತ್ಯಜಾಮಿಯೇನಾಹಂಮೋಕ್ಷಂ ಬ್ರಹ್ಮಾಪ್ತಿಲಕ್ಷಣಂ .. 1.1.15..

ಮೇಘಗಂಭೀರಯಾ ಗಿರಾ ಇತಿ ಉಕ್ತಾ ಸತೀ ಪ್ರಸನ್ನೇ ಶಿವೇ
ಸಂಸಾರರೋಗಮೂಲೋಪಚ್ಛೇದೋಪಲಕ್ಷಿತನಿತ್ಯನಿರತಿಶಯಾನಂದಪ್ರಾಪ್ತ್ಯುಪಾಯ
ಏವಪ್ರಾರ್ಥನಾರ್ಹೋ ನ ಕ್ಷುದ್ರಫಲಮಿತ್ಯಾಶಯೇನಪಾರ್ವತ್ಯುವಾಚ *ಭವಮಿತಿ*
ಬ್ರಹ್ಮಾಪ್ತಿರಾಭೂತಬ್ರಹ್ಮಸ್ವಭಾವೇನ ಸ್ಥಿತಿಸ್ತಲ್ಲಕ್ಷಣಂ .. 15..

ಪ್ರಾಪ್ನುಯಾಂ ತಮಿಮಂ ದೇವ !ಮಂತ್ರಂ ಮಹ್ಯಮುಪಾದಿಶ .

ಆಹ ಪೃಷ್ಟಸ್ತಯಾ ದೇವೋ ಮೈವಂ ವದ ಶುಭೇಕ್ಷಣೇ ! .. 1.1.16..
ಸಕಲಾಪಮುಪಾದಿಶ ಅರ್ಥವಿವರಣೇನ ಆದಿಶ .

ಕೌತುಕಾಭಿಸಂಧಿಮಾವಿಷ್ಕುರ್ವನ್ನೀಶ್ವರಃ ಪ್ರಣವಾಧಿಕಾರಣೋ ನಿರೂಪಯಿತುಂ
ದೇವ್ಯಾಃ
ಮಂತ್ರಂ ಮಹ್ಯಮುಪಾದಿಶೇತ್ಯುಕ್ತಿರಯುಕ್ತೇತಿ ನಿರಾಚಷ್ಟೇ-*ಮೈವಮಿತಿ* .. ಶುಭಂ
ಶಾಸ್ತ್ರಾನುಸಾರಿ ಈಕ್ಷಣಂಯಸ್ಯಾಸ್ತಥಾ ವಿಧೇ .. 16..
ಅಯುಕ್ತತಾಮೇವ ದರ್ಶಯತಿ—
ಅಜ್ಞಾನನಾಶನದ್ವಾರಾ ಪ್ರಣವೋಮೋಕ್ಷದಾಯಕಃ .
ನ ತತ್ರಯೋಗ್ಯತಾ ತೇಽಸ್ತಿ ಯತೋ ನಾರೀ ಭವಸ್ಯಹೋ .. 1.1.17..
*ಅಜ್ಞಾನೇತ್ಯಾದಿನಾ*ಯೋಗ್ಯತಾ ಅಧಿಕಾರಃ .. 17..
ಯತ್ರ ಧರ್ಮಸ್ಕಂಧಭೂತಸ್ಯಾಶ್ರಮತ್ರಯಸ್ಯಾಪಿ ನಾಧಿಕಾರಸ್ತದ್ದೂರೇ
ಸ್ತ್ರೀಶೂದ್ರಾದೀನಾಮಧಿಕಾರಪ್ರತ್ಯಾಪ್ಸೇತ್ಯಾಶಯೇನಾಹ–

ಗಾಯತ್ರ್ಯಾಂ ದ್ವಿಜಸಂಘಾನಾಂ ಯತೀನಾಂ ಪ್ರಣವೇ ರತಿಃ .
ನಾರೀಣಾಂ ಭರ್ತಶುಶ್ರೂಷಾ ನ ಜಪೋ ನ ತಪೋ ವ್ರತಮ .. 1.1.18..

*ಗಾಯತ್ರ್ಯಾಮಿತಿ* .. ಕೇಷಾಂ ತರ್ಹ್ಯಧಿಕಾರಸ್ತತ್ರಾಹ *ಯತೀನಾಮಿತಿ* .

ಮೋಕ್ಷಾಯ
ಯತನಶೀಲಾನಾಂ ಚತುರ್ಥಾಶ್ರಮಿಣಾಂ, ರತಿಃ ಪ್ರೀತಿರಧಿಕಾರ ಇತಿಯಾವತ್ ..

ಸ್ತ್ರೀಣಾಂ ತರ್ಹಿ ಕ್ವಾಧಿಕಾರಸ್ತತ್ರಾಹ ಭರ್ತೃಶುಶ್ರೂಷೇತಿ* .ಯದ್ಯಪಿ ಚಿರಂಟೀನಾಂ
ತಪೋವ್ರತಾದೌ ಭರ್ತ್ತ್ರಾ ಸಹಾಧಿಕಾರೋಽಸ್ತ್ಯೇವ ತಥಾಪಿ ಸ್ವಾತಂತ್ರ್ಯೇಣ ತನ್ನಿಷೇಧಃ
.

ಕನ್ಯಾವಿಧವಯೋಃ ಪಿತೃಪುತ್ರಾದ್ಯಾಜ್ಞಯೈವಾಧಿಕಾರಃ .. 18..
ತತೋ ವರಯ ರಾಜ್ಯಾದಿಪ್ರಾಪ್ತಿಂ ಯದ್ಯಸ್ತಿ ತೇ ಮನಃ .
ಕರ್ಮಣಾ ಮನಸಾ ವಾಚಾ ಯೇ ತ್ಯಜಂತಿಯತೀಶ್ವರಾಃ .. 1.1.19..
ತತಃ ಪ್ರಣವೇ ಅನಧಿಕಾರಾತ್ . ಕಿಂಚ ವಿಧಿನಾ ಪರಿಗೃಹೀತಾನಿ
ಸಂಧ್ಯಾವಂದನಾಗ್ನಿಹೋತ್ರಾದಿನಿತ್ಯನೈಮಿತ್ತಿಕದಿವಾಕರ್ಮಾಣಿ
ತತ್ಫಲವಿವಿದಿಷಾವೈರಾಗ್ಯಾದಿಸಂಪತ್ಯನಂತರಂ ವಿಧಿನೈವ ತ್ಯಕ್ತವತಾಂ
ಪ್ರಣವೇಽಧಿಕಾರಃ,ನ ಚ ಸ್ತ್ರೀಣಾಂ ತತ್ಪರಿಗ್ರಹಃ ಪರಿತ್ಯಾಗೋ ವಾ
ವೈಧೋಸ್ತೀತ್ಯಾಹ-*ಕರ್ಮಣಾ*ಇತಿ .. 19..

ಗಾಯತ್ರೀಮಥ ಸಾವಿತ್ರೀಂ ತೇಷಾಂ ಪ್ರಣವಯೋಗ್ಯತಾ .
ಆಹ ಪೃಷ್ಟೈವಮೀಶಾನಂ ಮೈವಂ ಭಾಷಸ್ವ ಶಂಕರ ! .. 1.1.20..

ಗಾಯತ್ರೀಸಾವಿತ್ರೀಗ್ರಹಣಂ ತ್ರಿಕಾಲಸಂಧ್ಯಾದಿಸರ್ವಕರ್ಮೋಪಲಕ್ಷಣಂ .ಏವಂ
ಕೌತುಕಾದೀಶ್ವರೇಣ ನಿರಸ್ತಾಧಿಕಾರಾ ಅಧಿಕಾರೇ ಹೇತ್ವಂತರಮಸ್ತಿ ಚೇದ್ವದೇತಿ
ಪೃಷ್ಟಾ ಪಾರ್ವತೀ ಸ್ವಾಶಯಮಾವಿಷ್ಕರ್ತ್ತುಂ ಕೌತುಕೋಕ್ತಿರಾರ್ಜವೇನ ಭಕ್ತ್ಯಾ
ಪೃಚ್ಛತ್ಸು ಮಾದೃಶೇಷ್ವಯುಕ್ತೇತ್ಯಾಶಯೇನಾಹ *ಮೈವಂ ಭಾಷಸ್ವೇತಿ* ..

ಅಯಂ ಭಾವಃ .ಸನ್ನ್ಯಾಸಿನಾಮೇವ ಪ್ರಣವಾಧಿಕಾರೋ ನ ಸ್ತ್ರೀಣಾಮಿತಿ
ನಿಯಮೋಮನುಷ್ಯೇಷ್ವೇವ ನ ದೇವೇಷು,ಸರ್ವಸಾಧನವಿಶುದ್ಧಿರೂಪಾ
ಸಾಕ್ಷಾತ್ಪ್ರಣವಾತ್ಮಿಕಾ ಬ್ರಹ್ಮವಿದ್ಯಾಧಿದೇವತಾ ಚಾಹಂ ಲೋಕಾನುಗ್ರಹಾಯ
ಶುಶ್ರೂಷಾದಿಸದಾಚಾರವ್ಯವಹಾರೇಣ ಪ್ರಶ್ನೋತ್ತರಾನುವ್ಯಾಪಾರೇಣ
ತ್ವಮುಖಾನ್ಮತ್ಸ್ವರೂಪಾಮೇವ ಪ್ರಣವವಿದ್ಯಾಂ ಸಾಂಗಾಂ ಜಗತಿ ಪ್ರಕಟೀಕರ್ತುಂ
ಪ್ರವೃತ್ತಾ ನ ಸ್ವಾರ್ಥಂ .ಭವಂ ತ್ಯಜಾಮಿಯೇನಾಹಂಮೋಕ್ಷಂ
ಬ್ರಹ್ಮಾಪ್ತಿಲಕ್ಷಣಮಿತಿಮದುಕ್ತಿರಪಿ ಸ್ತ್ರೀಪುನ್ನಪುಂಸಕಾದಿಸರ್ವರೂಪಾ
ಯಾ ಮಮ ಸಾಧಕಾನಾಂ ಜನಾನಾಂ ಭವತರಣವಿಷಯೇತಿ ಸರ್ವಜ್ಞಸ್ತ್ವಂ
ಜಾನಾಸ್ಯೇವ .ಅತೋ ನ ಕೌತುಕೋಕ್ತಿಮಾತ್ರೇಣ ಮಮಾನಧಿಕಾರಸ್ತ್ವಯಾ
ಆಪಾದನೀಯಃ . ಕಿಂಚೇದಮನಧಿಕಾರಾಪಾದನಂ ನ ತ್ವತ್ಕರ್ತ್ತೃಕೇ
ಪ್ರಣವೋಪದೇಶೇ ಅವಿಮುಕ್ತೋಪಾಸಕಸ್ಯಾವಿಮುಕ್ತೇ ಮ್ರಿಯಮಾಣಸ್ಯ ಚ
ಸ್ತ್ರೀಪುನ್ನಪುಂಸಕಸ್ಥಾವರಾದಿಜಂತುಮಾತ್ರಸ್ಯ ತ್ವಯಾಪ್ರಣವರಹಸ್ಯೋಪದೇಶನಾತ್
..

ತಥಾ ಚ ಶ್ರುತಿಃ “ಅತ್ರ ಹಿ ಜಂತೋಃ ಪ್ರಾಣೇಷೂತ್ಕ್ರಮಮಾಣೇಷು
ರುದ್ರಸ್ತಾರಕಂ ಬ್ರಹ್ಮ ವ್ಯಾಚಷ್ಟೇ,ಯೇನಾಸಾವಮೃತೀಭೂತ್ವಾ ಮೋಕ್ಷೀಭವತೀತಿ,
ತಸ್ಮಾನ್ಮೈವಂ ಭಾಷಸ್ವೇತಿ ಸುಷ್ಠೂಕ್ತಮಿತಿ .. 20..

ಯದಿ ತು “ಬ್ರಹ್ಮ ವಾ ಇದಮಗ್ರ ಆಸೀತ್ತದಾತ್ಮಾನಮೇವಾವೇದಹಂ
ಬ್ರಹ್ಮಾಸ್ಮೀತಿ ತಸ್ಮಾತ್ತತ್ಸರ್ವಮಭವದಿತಿ ಶ್ರುತಿದರ್ಶಿತದಿಶಾ ಬ್ರಹ್ಮೈವ
ಸ್ವಾಜ್ಞಾನಾತ್ಸ್ತ್ರೀಪುನ್ನಪುಂಸಕಸ್ಥಾವರಾದಿದೇಹೇಷು ಸಂಸರದವಿಮುಕ್ತಮರಣಕಾಲೇ
ಪ್ರಾರಬ್ಧಕರ್ಮಕ್ಷಯಕಾಲೇ ವಾ ತ್ವದನುಗ್ರಹದಗ್ಧಪಾಪಮುಪದೇಶಾಧಿಕಾರೀತಿ
ಮನ್ಯಸೇ, ತರ್ಹ್ಯಹಮಪ್ಯಂತತೋ ವಿಶುದ್ಧಾ ಬ್ರಹ್ಮೈವಾಸ್ಮೀತಿ ಸದೈವ
ತವಾರ್ದ್ಧಾಂಗಭಾಗಿನೀ ಪ್ರೇಯಸೀ ಕುತೋ ನಾಧಿಕಾರಿಣೀತ್ಯಾಶಯೇನಾಹ–

ಕ್ಲೀಬಶ್ಚ ಪುರುಷೋಯೋಷಾ ಚರಂ ಚಾಚರಮೇವ ಚ .

ಸರ್ವಂ ಬ್ರಹ್ಮ ನ ತದ್ಭಿನ್ನಮದ್ವೈತಂ ಪರಮಾರ್ಥತಃ .. 1.1.21..
*ಕ್ಲೀಬಶ್ಚೇತಿ* .. 21..
ತಸ್ಮಾನ್ಮನುಷ್ಯಸ್ತ್ರೀಣಾಮುಪನಯನಾಧ್ಯಯನಾಸಂಸ್ಕೃತತ್ವಾನ್ಮನುಷ್ಯಕರ್ತೃಕೇ
ಪ್ರಣವೋಪದೇಶೇಽಸ್ತ್ಯನಧಿಕಾರಃ .ದೇವಾನಾಂ
ತು ನ ಹ ವೈ ದೇವಾನ್ಪಾಪಂಗಚ್ಛೇದಿತಿ ಶ್ರುತೇಃ
ಸ್ವತಃಸಿದ್ಧವಿಶುದ್ಧತ್ವಾತ್ಸಾಧನಚತುಷ್ಟಯಸಂಪತ್ತ್ಯೈವ
ಪ್ರಣವಾದಿವಿದ್ಯಾಧಿಕಾರಃ ಸಿದ್ಧ ಇತ್ಯಾಶಯೇನೋಪಸಂಹರತಿ—
ಚತುಷ್ಟಯಂ ಸಾಧನಾಖ್ಯಂ ಯತ್ರ ತತ್ರೈವಯೋಗ್ಯತಾ .

ತತೋ ವದ ಮಯಾ ಪೃಷ್ಟಂ ತಾರಕಂ ಭವತಾರಕಂ .. 1.1.22..

*ಚತುಷ್ಟಯಮಿತಿ* .ವಿವಿಕ್ತಿವೈರಾಗ್ಯಮುಮುಕ್ಷಾಶಮಾದಯಶ್ಚೇತ್ಯೇವಮಾಖ್ಯಂ
ಸಾಧನಾನಾಂ ಚತುಷ್ಟಯಂ .. 22..ಸಾಕ್ಷಾದ್ಬ್ರಹ್ಮತತ್ತ್ವೋಪದೇಶ ಏವ ಕುತೋ ನ
ಪ್ರಾರ್ಥ್ಯತೇ ತತ್ರಾಹ–

ತಾರಕಂ ರೂಪಮಾಸ್ಥಾಯ ಬ್ರಹ್ಮ ಪ್ರಾಪ್ನೋತ್ಯಸಂಶಯಂ .

ತುತೋಷ ವಚನಂ ಶ್ರುತ್ವಾ ವಾಕ್ಯಂ ಪ್ರೋವಾಚ ಶಂಕರಃ .. 1.1.23..
*ತಾರಕಮಿತಿ .ಯತಃಸಾಧಕಸ್ತಾರಕೋಪಾಸನಾತ್ತಾರಕಸ್ವರರೂಪಂಸ್ವಯಮಾಸ್ಥಾಯ
ತದಾವಿರ್ಭೂತಜ್ಞಾನಾಗ್ನಿನಿರ್ದಗ್ಧಕಾಮಕರ್ಮವಾಸನಾದಿಮಲೋ ನಿಃಸಂಶಯಂ
ಬ್ರಹ್ಮ ಪ್ರಾಪ್ನೋತಿ ನೋಪಾಯಾಂತರೇಣೇತ್ಯರ್ಥಃ . ತಥಾಚ ಶ್ರುತಿಃ-ಪ್ರಣವೋ
ಧನುಃ ಶರೋ ಹ್ಯಾತ್ಮಾ ಬ್ರಹ್ಮ ತಲ್ಲಕ್ಷ್ಯಮುಚ್ಯತೇ .ಅಪ್ರಮತ್ತೇನ ವೇದ್ಧವ್ಯಂ
ಶರವತ್ತನ್ಮಯೋ ಭವೇದಿತಿ ..ಆತ್ಮಾನಮರಣಿಂ ಕೃತ್ವಾ ಪ್ರಣವಂ ಚೋತ್ತರಾರಣಿಂ
.ಜ್ಞಾನನಿರ್ಮಥನಾಭ್ಯಾಸಾತ್ಪಾಶಂ ದಹತಿ ಪಂಡಿತಃ ..ಇತಿ ಚ .ದೇವ್ಯುಕ್ತಂ
ಸಪ್ರಮಾಣಂ ಸೋಪಪತ್ತಿಕಂ ವಾಕ್ಯಂ ಶ್ರುತ್ವಾ ಶಂಕರಸ್ತುತೋಷ .. 23..

ಈಶ್ವರ ಉವಾಚ–

ಕೃತಾರ್ಥಾಸಿ ಕೃತಾರ್ಥಾಸಿ ಮುಮುಕ್ಷಾ ಯತ್ತವಾಽಸ್ತಿ ಭೋ .
ಇತ್ಯುಕ್ತ್ವೋಪದಿದೇಶೈನಾಂ ತಾರಕಂ ಭವತಾರಕಂ .. 1.1.24..

ಕೃತಾರ್ಥಾಸೀತಿ ದೇವೀಪ್ರಶಂಸಾಪಿ ಅಧಿಕಾರಿಬುದ್ಧಿಪ್ರಶಂಸೈವ .. 24..

ಅಂಗಾನ್ಯಪಿ ತಥಾ ತಸ್ಯೈ ಭಾಷತೇ ಪರಮೇಶ್ವರಃ .
ಪ್ರಥಮಂ ಕವಚಂ ದಿವ್ಯಂ ಪಂಜರಂ ತದನಂತರಂ .. 1.1.25..

*ಅಂಗಾನ್ಯಪೀತಿ* ..ಯದ್ಯಪಿ ಸೂತೋಕ್ತಕ್ರಮೇ ಅಂಗಸ್ತುತಿಃ ಪ್ರಥಮಂ
ದೃಶ್ಯತೇ, ತಥಾಪೀಶ್ವರೋಕ್ತಕ್ರಮಃ ಕವಚಾದಿರೇವ .. 25..

ಹೃದಯಂ ಪ್ರಣವಾರ್ಥಾಖ್ಯಂ ನಾಮ್ನಾಮಷ್ಟೋತ್ತರಂ ಶತಂ .

ಅಂಗಸ್ತುತಿ ತಥಾ ಮಂತ್ರಂ ಪುರಶ್ಚರಣಪದ್ಧತಿಂ .. 1.1.26..

ಪ್ರಣವಾರ್ಥಂ ಆಖ್ಯಾತಿ ಪ್ರಕಥಯತೀತಿ ಪ್ರಣವಾರ್ಥಾಖ್ಯಂ .. 26..

ಪ್ರಸಂಗಾತ್ಸನ್ಮಂತ್ರಸಾಧಾರಣಾನ್ಯಂಗಾನ್ಯಾಹ –

ಅಂಗನ್ಯಾಸಂ ಕರನ್ಯಾಸಂ ಮಾಹಾತ್ಮ್ಯಂ ತದಪೇಕ್ಷಿತಂ .

ನಾಮ್ನಾಂ ಸಹಸ್ರಂ ದಿವ್ಯಾನಾಂ ಪ್ರಣವಸ್ಯ ಶುಚಿಸ್ಮಿತೇ ! .. 1.1.27..
*ಅಂಗನ್ಯಾಸಮಿತಿದ್ವಾಭ್ಯಾಂ*ತೇನಮಂತ್ರಮಾತ್ರೇಣಪ್ರರೋಚನಾರ್ಥಮಪೇಕ್ಷಿತಂ,
ಅತ ಏವ ಪ್ರಣವಸ್ಯೇತಿ ಮಂತ್ರಮಾತ್ರೋಪಲಕ್ಷಣಂ .. 27..

ಸ್ತವರಾಜಾದಿಸರ್ವಾಣಿ ಮಾಲಾಮಂತ್ರಮನುಸ್ಮೃತಿಃ .
ಮಂತ್ರಮಾತ್ರಸ್ಯ ಸರ್ವಸ್ಯಾಪ್ಯೇತಾನ್ಯಂಗಾನಿ ಪಾರ್ವತಿ ! .. 1.1.28..

ಆದಿಪದೇನ ಋಷಿಚ್ಛಂದೋದೇವತಾಧ್ಯಾನಬೀಜ-

ಶಕ್ತಿಕೀಲಕಾಕ್ಷರನ್ಯಾಸಪೂಜಾವಿಧಾನಾದಿ .. 28..

ಅಂಗಹೀನೋ ಮನುರ್ಜಪ್ತೋ ಭಸ್ಮಾಹುತಿಸಮೋ ಭವೇತ್ .

ಓಂಕಾರಜಂಜಪೂಕಾನಾಂ ಜನ್ಯಾನ್ಯಂಗಾನಿ ದಂಡಿನಾಂ .. 1.1.29..

ಜಪೂಕಾನಾಂ ಪುನಃಪುನರ್ಜಪಶೀಲಾನಾಂ, ಜಪೇಃ “ಕ್ರಿಯಾಸಮಭಿಹಾರೇ
ಯಙ್,

ಜಪಜಭೇತ್ಯಭ್ಯಾಸಸ್ಯ ನುಕ್,ಯಜಜಪದಶಾಂ ಯಙ್,ಇತ್ಯುಕಪ್ರತ್ಯಯಃ,
ಷಷ್ಠೀತತ್ಪುರುಷಃ .ಅಂಗಾನಿ ಕವಚಾದೀನಿ,ದಂಡಿನಾಮೇಕದಂಡಿನಾಮಪಿ .. 29..

ಇತ್ಯೇವಂ ಸಕಲೈರಂಗೈಃ ಪಾರ್ವತ್ಯಾ ಉಪದಿಷ್ಟವಾನ್ .

ಜಜಾಪ ಚ ಮಹಾದೇವೀಮೋಕ್ಷಾಯ ಕಮಲೇಕ್ಷಣಾ .. 1.1.30..
ಸಕಲೈರಂಗೈಃ ಸಹ ಪ್ರಣವಮುಪದಿಷ್ಟವಾನೀಶ್ವರ ಇತಿ ಶೇಷಃ .. 30..
ಆಚರಂತು ಭವಂತೋಽಪಿ ಲಭಂತಾಂಮೋಕ್ಷಮುತ್ತಮಂ .

ತಥೋಪದಿಶ ಸೂತ ! ತ್ವಂ ಯಥೇಶೋ ರೋಮಹರ್ಷಣ ! .. 1.1.31..

ಆಚರಂತು ಸಾಂಗಪ್ರಣವೋಪಾಸನಮಿತಿ ಶೇಷಃ .ಯಥಾ ಈಶಃ ಪಾರ್ವತ್ಯೈ
ಉಪದಿಷ್ಟವಾನ್, ಏವಂ ತ್ವಮಸ್ಮಭ್ಯಂ ಪ್ರಣವರೂಪಿಣಂ ಮಂತ್ರಂ ತಥಾ
ಸಕಲಾನ್ಯಂಗಾನಿ
ಚಉಪದಿಶೇತಿ ಪರೇಣಾನ್ವಯಃ .. 31..
ತತ್ರೇತರಾಂಗಸಹಿತಪ್ರಣವೋಪಾಸ್ತೇಃ ಪ್ರಥಮತ್ವಾದಂಗವಿಶುದ್ಧಿಪೂರ್ವಕತ್ವಾದೀಶೋಕ್ತ-

ಪಾಠಕ್ರಮಾದಾರ್ಥಕ್ರಮವಲೀಯಸ್ತ್ವಮಾಶ್ರಿತ್ಯ ಸೂತಃ ಪ್ರಥಮಮಂಗಸ್ತುತಿಂ
ವಕ್ತುಂ
ಪ್ರತಿಜಾನೀತೇ–
ಅಂಗಾನಿ ಸಕಲಾನ್ಯೇವಂ ಮಂತ್ರಮೋಂಕಾರರೂಪಿಣಂ .

ಇತಿ ಪ್ರಣವಕಲ್ಪಪೀಠಿಕಾ .
ಅಂಗಾನಾಂ ಚ ವಿಶುದ್ಧಯರ್ಥಮಂಗಸ್ತುತಿಮಹಂ ಬ್ರುವೇ .. 1.1.32..
*ಅಂಗಾನಾಮಿತಿ ..ಮಸ್ತಕಾದೀನಾಂ ಸರ್ವಾಂಗಾನಾಂ
ಸ್ವಸ್ವೋಚಿತಚೇಷ್ಟಾಭಿಃ ಪ್ರಣವೈಕಪ್ರವಣತಾಪ್ರಾರ್ಥನೇನ
ತತ್ಪರತ್ವಲಕ್ಷಣಗುಣೋತ್ಕರ್ಷಕತಾಪ್ರತಿಪಾವನಮಂಗಸ್ತುತಿಂ ಬ್ರುವೇ .. 32..
ಮಸ್ತಕ ! ತ್ವಂ ದೈವತಾನಿ ನಮ ಪ್ರಣವರೂಪಿಣಂ .

ಯುವಾಂ ಚ ಶೃಣುತಂ ಶ್ರೋತ್ರೇ !ಪ್ರಣವಾರ್ಥೇ ಚ ನಾನ್ಯಥಾ .. 1.1.33..
ಹೇ ಮಸ್ತಕ ! ತ್ವಂ ಪೃಥಕ್ ದೃಷ್ಟೌ ತ್ರಯಸ್ತ್ರಿಂಶತ್ಕೋಟಿದೈವತಾನಿ
ಏಕತ್ವದೃಷ್ಟೌ ಪ್ರಣವರೂಪಿಣಮೇಕಮೀಶ್ವರಂ ನಮ ಪ್ರಣಾಮೈಃ ಸದಾ

ತತ್ಪ್ರವಣೋ ಭವ ..ಹೇ ಶ್ರೋತ್ರೇ !ಯುವಾಂ ಚ ಪ್ರಣವಾರ್ಥಂ ವಕ್ಷ್ಯಮಾಣಂ
ಮಾಂಡೂಕ್ಯಾದಿಶ್ರುತ್ಯುಪಪಾದಿತಂ ಚಕಾರಾತ್ತದುಪಪಾದಕನ್ಯಾಯಂಶ್ಚ ಶೃಣುತಂ,
ಶ್ರವಣಪ್ರವಣತಾಮಂತರೇಣ ಮಾ ವೃಥಾ ತಿಷ್ಠತಮಿತ್ಯರ್ಥಃ .. 33..
ಯುವಾಂ ಚ ಪಶ್ಯತಂ ನೇತ್ರೇ !ಪ್ರಣವಾರ್ಥವಿಲೇಖನಂ .

ಯುವಾಂ ಚ ವಹತಂ ಹಸ್ತೌ !ಪ್ರಣವಾರ್ಥಸ್ಯ ಪುಸ್ತಕಂ .. 1.1.34..

ವಿಲೇಖನಂಲಿಖಿತಾಕ್ಷರಜಾತಮಿತಿಯಾವತ್,ವಹತಂಧಾರಯತಂ,ದರ್ಶನಯೋಗ್ಯತಾಂ
ಪ್ರಾಪಯತಮಿತಿ ವಾ .. 34..
ಯುವಾಂ ಚ ಗಚ್ಛತಂ ಪಾದೌ !ಬೋಧಕೋ ಯತ್ರ ತಸ್ಯ ವೈ .
ಮನೋ !ಮನುಷ್ವ ಭದ್ರಂತೇ ಪ್ರಣವಾರ್ಥೇ ಶುಭಪ್ರದಂ .. 1.1.35..

ತಸ್ಯ ಪ್ರಣವಾರ್ಥಸ್ಯ ಬೋಧಕೋ ಗುರುರ್ಯತ್ರಾಸ್ತಿ ತತ್ರ ಗಚ್ಛತಂ .ಮನುಷ್ವ
ಸದೈವ ಮನನಪ್ರವಣಂ ಭವ .. 35..

ಬುದ್ಧೇ !ನಿಶ್ಚಯ ತಸ್ಮಾಚ್ಚ ನಾನ್ಯದಸ್ತೀತಿ ಚಿತ್ತಕ ! .

ಚಿಂತಯೋಂಕಾರತಾತ್ಪರ್ಯಂ ಭೇದಬುದ್ಧಿನಿರಾಸಕಂ .. 1.1.36..

ಹೇ ಬುದ್ಧೇ ! ತಸ್ಮಾದರ್ಥಾತ್ ಬ್ರಹ್ಮಣ ಅನ್ಯನ್ನಾಸ್ತೀತಿ ನಿಶ್ಚಯ .ಛಾಂದಸೋ
ವಿಕರಣವ್ಯತ್ಯಯಃ .ಹೇ ಚಿತ್ತಕ ! ತ್ವಂ “ನಾಂತಃ ಪ್ರಜ್ಞಂ”
ಇತ್ಯಾದಿಶ್ರುತಿದರ್ಶಿತರೀತ್ಯಾ ಅವಸ್ಥಾತ್ರಯನಿಷೇಧೇನ
ಭೇದಬುದ್ಧಿನಿರಾಸಮೋಂಕಾರತಾತ್ಪರ್ಯಂ ಚಿಂತಯ .. 36..

ಅಹಂಕಾರಾಽಹಂಕುರುಷ್ವ ಪ್ರಣವಾರ್ಥವಿಶೋಧನೇ .
ಮಯಾ ತುಲ್ಯೋ ನ ಚಾಸ್ತೀತಿ ಸಂಸಾರಾರ್ಣವನಾಶನೇ .. 1.1.37..
ಪ್ರಾಣಾನ್ ಧಾರಯಮದ್ದೇಹೇ ಯಾವದೋಂಕಾರಶೋಧನಂ .

ಕಿಮತ್ರ ಬಹುನೋಕ್ತೇನ,ಸರ್ವಾಣ್ಯಂಗಾನಿ ಮೇ ಸದಾ .. 1.1.38..
ಸಂಸಾರಾವಶೋಷಣೇಪ್ರಣವಾರ್ಥವಿಶೋಧನೇಚಕಾರಾದ್ವಿಶೋಧಿತಾತ್ಮಸ್ವಭಾವೇಽಪಿ
ಮಯಾ ತುಲ್ಯಂ ನಾಸ್ತೀತಿ ಅಹಂಕುರುಷ್ವ ದೃಢಾಭಿಮಾನಂ ಧತ್ಸ್ವ .
ಅನುಕ್ತಾನ್ಯಪ್ಯಂಗಕರಣಾನ್ಯತ್ರೋಕ್ತ್ಯಾ ತತ್ಪ್ರವಣೀಕುರ್ವನ್ನುಪಸಂಹರತಿ
*ಕಿಮತ್ರೇತಿ* .. 37.. 38..
ರಮಂತಾಂ ಪ್ರಣವೇ ದಿವ್ಯೇ ನ ತು ಮಂತ್ರಾಂತರೇ ಭ್ರಮಾತ್ .

ಇದಂ ವ್ಯಾಪ್ತಂ ಯತಸ್ತೇನ ಬ್ರಹ್ಮರೂಪೇಣ ಸರ್ವಶಃ .. 1.1.39..
ಮಂತ್ರಾಂತರೇ ಕುತೋ ನ ರಮಂತಾಂತತ್ರಾಹ-*ಇದಮಿತಿ*ಇದಂ ಶಬ್ದಾರ್ಥಾತ್ಮಕಂ
ಸರ್ವಂಜಗತ್,ಯತಃ ಶಬ್ದಾರ್ಥಬ್ರಹ್ಮರೂಪೇಣ ತೇನ ಪ್ರಣವೇನ ಶಂಕುನಾ
ಪರ್ಣಮಿವ ರಜ್ವಾ ಸರ್ಪ ಇವ ಚ ವ್ಯಾಪ್ತಂ,ಅತಃ ಸರ್ವಮಂತ್ರತದರ್ಥತತ್ಫಲಾನಾಂ
ಪ್ರಣವತದರ್ಥಯೋರಂತರ್ಭಾವಾದಿತ್ಯರ್ಥಃ .. 39..
ಇತ್ಯವೋಚಮಹಂ ವಿಪ್ರಾ !ಅಂಗಸ್ತುತಿಮನುತ್ತಮಂ .

ಇತಿ ಶಬ್ದಃ ಅಂಗಸ್ತುತಿಸಮಾಪ್ತಿದ್ಯೋತನಾರ್ಥಃ ..ಇತ್ಯಂಗಸ್ತುತಿಃ ..
ಅಂಗಸ್ತುತ್ಯಾ ಸಂಪಾದಿತಾ ಅಂಗಾನಾಂ ಪ್ರಣವೈಕಪ್ರವಣತಾ ಪೂರ್ವಕೃತೈಃ
ಪಾಪೈರ್ಮಾ
ವಿಘಾತಿ ಮೇಽಙ್ಗಾನಿ ಸುರಕ್ಷಿತಾನಿ ತಿಷ್ಠಂತ್ವಿತ್ಯಂಗಸ್ತುತ್ಯನಂತರಂ ಕವಚಂ
ವಕ್ತುಂ ಪ್ರತಿಜಾನೀತೇ
ಸೂತ ಉವಾಚ–

ಅಥಾತಃ ಸಂಪ್ರವಕ್ಷ್ಯಾಮಿ ಕವಚಂ ವಜ್ರಸಮ್ಮಿತಂ .. 1.1.40..

ಯಸ್ಯ ಸ್ಮರಣಮಾತ್ರೇಣ ಮುಚ್ಯತೇ ಪಾತಕೈರ್ದ್ವಿಜಾಃ .
ಕವಚಾನಾಂ ರಾಜರಾಜಂ ಶಾಶ್ವತಮ್ಮೋಕ್ಷದಂ ಶುಭಂ .. 1.1.41..

*ಅಥೇತಿ*ವಜ್ರೇಣ ಸಮ್ಮಿತಂ ತುಲಿತಂ ಅಭೇದ್ಯಮಿತ್ಯರ್ಥಃ .. 40.. 41..
ಪ್ರಣವಕವಚಸ್ಯ ಬ್ರಹ್ಮಋಷಿಃ .ಅನುಷ್ಟುಪ್ಛಂದಃ .ಪರಮಾತ್ಮಾ ದೇವತಾ .
ಅಂ ಬೀಜಂ .ಉಂ ಶಕ್ತಿಃ ..ಮಂ ಕೀಲಕಂ .ಅಕಾರಾದಿಭಿಸ್ತ್ರಿಭಿಃ ಕರಾಂಗನ್ಯಾಸಃ ..
ಋಷಿಃ ಕಲ್ಪಾದೌ ಪ್ರಥಮಂ ಮಂತ್ರದ್ರಷ್ಟಾ .ಅನುಷ್ಟುಪ್ ಅಷ್ಟಾಕ್ಷರಚತುಷ್ಪಾದಾ
ಛಾದನಾಚ್ಛಂದಃ .ಪರಮಃಸರ್ವೋಪಾಧಿವಿನಿರ್ಮುಕ್ತಃ ಆತ್ಮಾ ಪ್ರತ್ಯಗ್ಜ್ಯೋತಿರ್ದೇವತಾ
ಮಂತ್ರಾರಾಧ್ಯಾ .ಬೀಜಂ ಮಂತ್ರಶರೀರೋಪಾದಾನಕರಣಂ ಬಿಂದುಃ .
ಶಕ್ತಿಸ್ತದ್ಧಾರಣಕ್ಷೇತ್ರಂಯೋನಿಃ . ಕೀಲಕಂ ತದುಭಯಸಂಧಾಯಕಂ ಲಿಂಗಂ .

ಏವಂ ನಿಷ್ಪನ್ನಸ್ಯ ಪ್ರಣವಸ್ಯ ಗುಣತ್ರಯಾತ್ಮಕಮಾಯಾತ್ಮಕಬಂಧಮೋಕ್ಷಾರ್ಥೇ
ಜಪೇ ವಿನಿಯೋಗಃ . ಕರಪದೇನಾಂಗುಷ್ಠಾದಯೋ ಲಕ್ಷ್ಯಂತೇ,ಅಂಗಪದೇನ
ಶಿರಃಶಿಖಾಕವಚಾದಯಃ . ತೇಷು ಅಂ ಅಂಗುಷ್ಠಾಭ್ಯಾಂ ನಮಃ ..ಉಁ
ತರ್ಜನೀಭ್ಯಾಂ ನಮಃ . ಮಂ ಮಧ್ಯಮಾಭ್ಯಾಂ ನಮಃ . ಅಂ ಅನಾಮಿಕಾಭ್ಯಾಂ
ನಮಃ .
ಉಁ ಕನಿಷ್ಠಿಕಾಭ್ಯಾಂ ನಮಃ .ಮಂ ಕರತಲಕರಪೃಷ್ಠಾಭ್ಯಾಂ ನಮಃ .ಏವಂ
ಹೃದಯನ್ಯಾಸಂ ಕುರ್ಯಾದಿತ್ಯರ್ಥಃ ..
ಓಂಕಾರಮಾದ್ಯಂ ಪರಮಾತ್ಮರೂಪಂ ಸಂಸಾರನಾಶೇ ಚ ಸಮರ್ಥಮಂತ್ರಂ .

ಅಚಂಚಲಂ ಪ್ರಾಪ್ಯಮಜಿಹ್ಮಭಕ್ತೈರ್ಧ್ಯಾಯೇತ್ಸದಾ ದೇಶಿಕವಾಕ್ಯಮಾನಾತ್ .. 1.2.1..

*ಓಂಕಾರಮಿತಿ* ..ಆದ್ಯಂ ಸರ್ವಜಗತಾಂ ಕಾರಣಂ,ಪರಮಾತ್ಮನಃ ಶಬ್ದಬ್ರಹ್ಮಮಯಂ
ರೂಪಂ, ಪರಮಾತ್ಮಾನಂ ನಿರೂಪಯತಿ ಪ್ರಕಟಯತೀತಿ ವಾ ಪರಮಾತ್ಮರೂಪಂ,
ಅತ ಏವ
ಸಂಸಾರಸ್ಯ ನಾಶೇ
ಚಕಾರಾನ್ನಿರತಿಶಯಾನಂದಪ್ರಾಪ್ತೌ ಚ ಸಮರ್ಥಂ ಮಂತ್ರಂ,
ಮಣಿಮಂತ್ರೌಷಧೀನಾಮಚಿಂತ್ಯಪ್ರಭಾವಃ ಪ್ರಸಿದ್ಧಃ,ಅಜಿಹ್ಮೈಃ

ಕೌಟಿಲ್ಯಾದಿಸರ್ವದೋಷರಹಿತೈರಾರ್ಜವಾಮಾನಿತ್ವಾದಿಸರ್ವಗುಣಯುಕ್ತೈರಚಂಚಲಂ
ಪರಿಹೃತಾಂತರ್ಬಹಿಃಕರಣಚಾಪಲಂಯಥಾ ಸ್ಯಾತ್ತಥಾ ಪ್ರಾಪ್ಯಂ,ಓಂಕಾರಂ
ದೇಶಿಕವಾಕ್ಯಮಾನಾತ್ಸಾಂಗರಹಸ್ಯಂ ಪ್ರಾಪ್ಯ ಸ ಧ್ಯಾಯೇದಿತ್ಯರ್ಥಃ .. 1..
ನ್ಯಾಸಂ ಕೃತ್ವಾ ತತೋ ಧ್ಯಾತ್ವಾ ಕವಚಂ ಪ್ರಜಪೇತ್ಸುಧೀಃ .
ಓಂಕಾರಃ ಪಾತು ಮೂರ್ದ್ಧಾನಂ ಸಹಸ್ರಾರೇಣ ಶೋಭಿತಂ .. 1.2.2..

ಯಥೋಕ್ತಂ ನ್ಯಾಸಂ ಕೃತ್ವಾ ತತೋಯಥೋಕ್ತಪ್ರಕಾರೇಣಧ್ಯಾತ್ವಾ,ಉಚ್ಚಾರ್ಯಮಾಣಃ
ಸರ್ವಂ ಶರೀರಮೂರ್ಧ್ವಮುನ್ನಯತಿಓಂಕಾರಃ ಸಹಸ್ರಾರೇಣಪದ್ಮೇನಬ್ರಹ್ಮರಂಧ್ರಸ್ಥೇನ
ಶೋಭಿತಂ ಮೂರ್ದ್ಧಾನಂ ಪಾತು .. 2..
ತಾರಕಂ ಮೇ ಭ್ರುವೋರ್ಮಧ್ಯಮಾಜ್ಞಾಚಕ್ರವಿರಾಜಿತಂ .

ಪ್ರಣವಃ ಶ್ರೋತ್ರಯುಗ್ಮಂ ಚ ನೇತ್ರಯುಗ್ಮಂ ಪ್ರಪಂಚಗಃ .. 1.2.3..
ಸಂಸಾರಮಹಾಭಯಾತ್ತಾರಯತೀತಿ ತಾರಕಂ, ಆಜ್ಞಾಚಕ್ರೇಣ ದ್ವಿದಲಪದ್ಮೇನ
ವಿರಾಜಿತಂ,
ಮೇ ಭುವೋರ್ಮಧ್ಯಂ ಪಾತು .ಬ್ರಹ್ಮ ಪ್ರಣಮಯತೀತಿ ಪ್ರಣವಃ .ವೈಖರೀಭಾವೇ
ಸರ್ವಶಬ್ದಪ್ರಪಂಚಂ ವ್ಯಾಪ್ಯ ತತ್ಪ್ರತಿಪಾದ್ಯ
ಸರ್ವಾರ್ಥಪ್ರಪಂಚಗಃ .. 3..
ನಾಸಿಕಾಂ ನಾಸಿಕಾಧ್ಯಕ್ಷಸ್ತಾಲೂ ಪಾತು ಪರಾತ್ಪರಃ .
ಚಿಬುಕಂ ಸರ್ವದಃ ಪಾತು ದಂತಾಂದಾನವನಾಶಕಃ .. 1.2.4..
ನಾಸಿಕಾಸಂಚಾರಾತ್ಪ್ರಾಣಾತ್ಮನಾ ನಾಸಿಕಾಧ್ಯಕ್ಷಃ .ಪರಾತ್ ಕಾರ್ಯಬ್ರಹ್ಮಣಃ ಪರಃ .
ಸರ್ವಂಸರ್ವಾತ್ಮಕಂಬ್ರಹ್ಮ ದದಾತೀತಿ ಸರ್ವದಃ .ದಾನವಾನಾಮಸುರಾಣಾಮಾಸಂಗಪಾಪ್ಮನಾಂ
ನಾಶಕಃ .. 4..
ಓಷ್ಠದ್ವಯಂ ಸದಾ ಪಾಯಾತ್ಕಂಠಂ ಪಾತು ಮಮಾವ್ಯಯಃ .
ಭುಜದ್ವಯಂ ಭುವೋಽಧ್ಯಕ್ಷಃ ಕರೋ ಪಾತು ಕರಾಕೃತಿಃ .. 1.2.5..
ಸದಾ ಸರ್ವಕಾಲಂ ಓಷ್ಠದ್ವಯಂ ಪಾಯಾತ್ .ವ್ಯಯೋ
ಉಪಕ್ಷಯಸ್ತದ್ರಹಿತತ್ವಾದವ್ಯಯಃ .ಭುವೋ ಭೂಮೇರಧ್ಯಕ್ಷೋಽಧಿಷ್ಠಾತಾ .
ಪ್ರಸಾರಿತಾಂಗುಲಿಕವಿತಸ್ತ್ಯಾಕಾರಕರಸ್ಯಾಕೃತಿರಿವ ಆಕೃತಿರ್ಯಸ್ಯ,
ನಾಗರಾಕ್ಷರೇ ತಥಾ ಕೈಶ್ಚಿದೋಂಕಾರಲೇಖನಾತ್ .ಸರ್ವಶಿಲ್ಪರಚನಾಹೇತುತ್ವಾದ್ವಾ
ಕರಾಕೃತಿಃ .. 5..
ಕುಕ್ಷಿಂ ಮೇ ಪಾತು ಸತತಂ ಪೃಷ್ಠಂ ಪಾತುಃ ಪುಮುತ್ತಮಃ .
ಕುಚದ್ವಯಂ ಸದಾ ರಕ್ಷೇದ್ವೇದಾಂತವನಗೋಚರಃ .. 1.2.6..
ಸತತಂ ಶಾಶ್ವತಂ ಬ್ರಹ್ಮ .ಪುಮುತ್ತಮಃ ಪುರುಷೋತ್ತಮಃ .. 6..
ನಾಭಿಂ ಪಾತು ನರಾಕಾರೋ ಜಘನೇ ಪರಮೇಶ್ವರಃ .
ಗುಹ್ಯಸ್ಥಾನಂ ಗುಹ್ಯರೂಪಊರೂ ಪಾತು ಸ್ವಯಂಭವಃ .. 1.2.7..

ನರಾಕಾರಃ ಪುರುಷಾಕೃತಿಃ . ಗುಹ್ಯರೂಪಃ ಅತಿರಹಸ್ಯತ್ವಾದ್ಗೋಪ್ಯರೂಪಃ .

ಸ್ವಯಮೇವ
ಪರಮಾರ್ಥತೋ ಭವತಿ ನಾನ್ಯಾದಿತಿ ಸ್ವಯಂಭವಃ .. 7..
ಅವಾಚ್ಯೋ ಜಾನುನೋರ್ಮಧ್ಯೇ ಜಂಘೇ ಜಂಘಾರಿಸೇವಿತಃ .
ಪಾದದ್ವಯಂ ತಥಾ ವಿಷ್ಣುಃ ಪುನರ್ಭವಹರೋ ನಖಾನ್ .. 1.2.8..

ಮಹಿಮೇಯತ್ತಯಾ ತಾತ್ತ್ವಿಕರೂಪೇಣ ಚ ಅವಾಚ್ಯೋ ವಕ್ತುಮಶಕ್ಯಃ .
ನಖಾನ್ಪಾದನಖಾನ್ಸರ್ವನಖಾನ್ವಾ .. 8..
ಸರ್ವಾಣ್ಯಂಗಾನಿ ಸರ್ವಾತ್ಮಾ ಪಾತು ವಾಣೀಮನಃಪ್ರಿಯಃ .
ಪ್ರಾಚೀನದೇಶತಃ ಪಾತು ಮಾಮವಾಚೀನದೇಶತಃ .. 1.2.9..
ವಾಣೀಪ್ರಿಯಃ ಪ್ರಾಚೀನದೇಶತಃ,ಮನಃಪ್ರಿಯಃ ಅವಾಚೀನದೇಶತಃ,ಪಾತ್ವಿತಿ
ಪರೇಣಾನ್ವಯಃ .. 9..
ಪ್ರತೀಚೀನಪ್ರದೇಶಾಚ್ಚ ಪಾಯಾತ್ಪ್ರತ್ಯಕ್ಸರೂಪಕಃ .
ಉದೀಚೀನಪ್ರದೇಶಾಚ್ಚ ಪಾತು ಮಾಂ ಮನುಜೇಶ್ವರಃ .. 1.2.10..
ಪ್ರಾಚ್ಯವಾಚೀಪ್ರತೀಚ್ಯುದೀಚೀಶಬ್ದೇಭ್ಯಃ ಪೂರ್ವದಕ್ಷಿಣಪಶ್ಚಿಮೋತ್ತರದಿಗ್ವಾಚಿಭ್ಯೋ
ಭವಾರ್ಥೇ ಅಂಚೂತ್ತರಪದಾತ್ಕಃ .. 10..
ಊರ್ಧ್ವಾಧೋದೇಶತಃ ಪಾತು ತ್ರಿಮೂರ್ತಿಸ್ವಸ್ವರೂಪಕಃ .
ಪಂಚಭೂತಾತ್ಮಕಃ ಪಾತು ಪಂಚಭೂತಾನಿ ಭೀತಿತಃ .. 1.2.11..
ಕಾರಣೋಪಾಧೌ ತ್ರಿಮೂರ್ತಿಃಊರ್ಧ್ವದೇಶತಃ, ಕಾರ್ಯೋಪಾಧೌ ಸ್ವಸ್ವರೂಪಕಃ
ಅಧೋದೇಶತಃ,ಪಾತ್ವಿತ್ಯನ್ವಯಃ .. 11..
ಜ್ಞಾನೇಂದ್ರಿಯಾಣಿ ತದ್ರೂಪೀ ಕರ್ತ್ತಾ ಕರ್ಮೇಂದ್ರಿಯಾಣಿ ಚ .

ಷಣ್ಣಾಮರೀಣಾಂ ವರ್ಗಂ ಚ ಹಿನಸ್ತೂರ್ಮೀಂಶ್ಚ ಷಣ್ಮಮ .. 1.2.12..

ತದ್ರೂಪೀ ಜ್ಞಾನೇಂದ್ರಿಯರೂಪೀ ಕರ್ತ್ತಾ,ಚಕಾರಾತ್ಕರ್ಮೇಂದ್ರಿಯರೂಪೀ ಚ
ಕರ್ಮೇಂದ್ರಿಯಾಣಿಪಾತು .ಸಏವಕಾಮಕ್ರೋಧಲೋಭಮೋಹಮದಮತ್ಸರಾಖ್ಯಾನಾಂ
ಷಣ್ಣಾಮರೀಣಾಂವರ್ಗಂ,ಅಶನಾಯಾಪಿಪಾಸಾಶೋಕಮೋಹಜರಾಮೃತ್ಯುಸಂಜ್ಞಾಃ
ಷಡೂರ್ಮೀಂಶ್ಚ ಹಿನಸ್ತು ನಾಶಯತು .. 12..
ಷಡ್ಭಾವವಿಕೃತೀರ್ಮೇ ಚ ದ್ವಂದ್ವದುಃಖಾನಿ ಸರ್ವಶಃ .
ಹಿನಸ್ತು ಸಪ್ತಧಾತೂಂಶ್ಚ ನಿರೋಗಾನ್ ಸ ಕರೋತಿ ಚ .. 1.2.13..

ಸ ಏವ ಪ್ರಣವೋ ಮಮ “ಜಾಯತೇ ಅಸ್ತಿ ವರ್ದ್ಧತೇ ಪರಿಣಮತೇ ಅಪಕ್ಷೀಯತೇ
ನಶ್ಯತೀತಿ”ಯಾಸ್ಕೋಕ್ತಷಡ್ಭಾವವಿಕೃತೀಃ, ಶೀತೋಷ್ಣಹರ್ಷವಿಷಾದಾದಿದ್ವಂದ್ವ
ದುಃಖಾನಿ ಸರ್ವದೇಶೇಷು ಸರ್ವಕಾಲೇಷು ಸರ್ವನಿಮಿತ್ತೇಭ್ಯಶ್ಚ ಪ್ರಾಪ್ತಾನಿ ಹಿನಸ್ತು,
ತ್ವಗಸೃಙ್ಮಾಂಸಮೇದೋಸ್ಥಿಮಜ್ಜಾಶುಕ್ರಾಖ್ಯಾನ್
ಸಪ್ತಮ್ಯಧಾತೂನ್ವೈಷಮ್ಯನಿವಾರಣೇನ ನಿರೋಗಾನ್ಕರೋತಿ .. 13..

16 sanskritdocuments.org



ಪ್ರಣವಕಲ್ಪಃ ಪ್ರಣವಕಲ್ಪಪ್ರಕಾಶಾಖ್ಯಭಾಷ್ಯಯುತಃ

ವ್ಯಾಘ್ರಚೋರಾದಿಭೀತೇಶ್ಚ ಪಾತು ಮಾಂ ತತ್ತದಾಕೃತಿಃ .
ಸೂತ ಉವಾಚ–

ಮಾರ್ಗಭೀತ್ಯಾ ಶತ್ರುಭೀತ್ಯಾ ಚೋರಭೀತ್ಯಾ ಚ ಕಂಪಿತಃ .. 1.2.14..
ಇದಂ ಚ ಕವಚಂ ಜಪ್ತ್ವಾ ಮುಚ್ಯತೇ ಭೀತಿತಸ್ತತಃ .
ವ್ಯಾಘ್ರಾದಿಪ್ರಬಲಗ್ರಸ್ತೋ ಜಪಾನ್ಮುಕ್ತಿಮವಾಪ್ನುಯಾತ್ .. 1.2.15..

ತತ್ತದಾಕೃತಿರ್ವ್ಯಾಘ್ರಚೋರಾದ್ಯಾಕಾರಸ್ತನ್ನಿವರ್ತ್ತಕಾರೋ ವಾ,ಮಾರ್ಗಭೀತ್ಯಾ
ಪ್ರಾಂತರಕಾಂತಾರಾದಿಷು ಸಂಭಾವಿತವ್ಯಾಘ್ರಸರ್ಪದಾವಾಗ್ನ್ಯಾದಿಭೀತ್ಯಾ, ಕಂಪಿತಃ
ಉದ್ವಿಗ್ನಃ,ಇದಂ ಕವಚಂ ಜಪ್ತ್ವಾ ತತೋ ಭೀತಿತೋ ಮುಚ್ಯತೇ
ಇತಿ ಪರೇಣಾನ್ವಯಃ .. 14.. 15..
ಆಮುಷ್ಮಿಕಮಪಿ ಫಲಂ ಮಹತ್ತಮಮಿತ್ಯಾಹ–

ಜಪಿತ್ವಾ ಕವಚಂ ನೂನಂ ತರಂತಿ ಭವಸಾಗರಂ .

ಕವಚೇನಯುತೋ ರಾಜಾ ಶತ್ರೂನಿವ ದುರಾಸದಾನ್ .. 1.2.16..

*ಜಪಿತ್ವೇತಿ* ಕವಚೇನ ಯುತಃ ಪುರುಷೋ ರಾಜೇವ ದುರಾಸದಾನ್ ಶತ್ರೂನಪಿ
ತರತೀತಿ
ವಿಪರಿಣಾಮೇನಯೋಜ್ಯಂ .. 16..

ತಸ್ಮಾತ್ಪಠಂತು ಸತತಂ ತ್ರಿಷು ಕಾಲೇಷುಯೋಗಿನಃ .
ಓಂಕಾರಕವಚಂ ಗೌರ್ಯಾ ಇತ್ಯೇವಂ ಶಂಭುರಬ್ರವೀತ್ .. 1.2.17..

ಇತಿ ಪ್ರಣವಕವಚಂ ಸಮಾಪ್ತಂ .

*ತಸ್ಮಾದಿತಿ* ..ಯೋಗಿನಃ ಯತಯಃ . ಇತ್ಯೇವಂ ಅನೇನಾಭಿಪ್ರಾಯೇಣ, ಶಂಭುಃ
ಗೌರ್ಯೈ
ಓಂಕಾರಕವಚಮಬ್ರವೀದಿತ್ಯನ್ವಯಃ .. 17..
ಇತಿ ಪ್ರಣವಕವಚವ್ಯಾಖ್ಯಾ ಸಮಾಪ್ತಾ ..
ಅಥಾತಃ ಸಂಪ್ರವಕ್ಷ್ಯಾಮಿ ಪ್ರಣವಬ್ರಹ್ಮಣೋ ದ್ವಿಜಾಃ ! .
ಹೃದಯಂ ಸರ್ವವೇದಾನಾಂ ಸಾರಭೂತಂ ಭವಾಪಹಂ .. 1.3.1..

ಅಥ ಕವಚಾನಂತರಂ ಪ್ರಣವಾರ್ಥಸ್ಯಾವಶ್ಯಾನುಸಂಧೇಯತ್ವಾತ್,ಹೃದಯಂ
ಪರಮರಹಸ್ಯಭೂತತಾತ್ಪರ್ಯಾರ್ಥಪ್ರತಿಪಾದಕಂ ಗ್ರಂಥಂ .. 1..

ಇದಮೇವಾಹ
ಓಂಕಾರಾರ್ಥೋ ವಿಶೇಷೇಣಯತ್ರ ಶಕ್ಯೋ ನ ವೀಕ್ಷಿತುಂ .

ಅಕಾರಶ್ಚ ಉಕಾರಶ್ಚ ಮಕಾರಶ್ಚ ಸಬಿಂದುಕಃ .. 1.3.2..
*ಓಂಕಾರಾರ್ಥ ಇತಿ* .. ತತ್ರಾಧ್ಯಾರೋಪಾಪವಾದಾಭ್ಯಾಂ ನಿಷ್ಪ್ರಪಂಚಂ ಬ್ರಹ್ಮ
ಪ್ರಣವೇನ ಬೋಧ್ಯತೇ ಇತಿ ಪ್ರದರ್ಶಯಿಷ್ಯಂಸ್ತದರ್ಥಂ ತನ್ಮಂತ್ರಾನ್ ವಿಭಜತೇ
*ಅಕಾರಶ್ಚೇತ್ಯಾದಿನಾ* .. 2..

ನಾದಃ ಕಲಾಶಕ್ತಿರರ್ಧಮಾತ್ರಾಶಾಂತನವಾಂಶಕಃ .
ತೇಷಾಮರ್ಥಂ ಪ್ರವಕ್ಷ್ಯಾಮಿ ಪಾರ್ಥಕ್ಯೇನ ಶುಚಿವ್ರತಾಃ .. 1.3.3..
ನವಾಂಶಾ ಅವಯವಾ ಯಸ್ಯ ಸ ತಥೋಕ್ತಃ . ತೇಷಾಮಕಾರಾದೀನಾಂ
ನವಾನಾಮಂಶಾನಾಂ
ಪಾರ್ಥಕ್ಯೇನ ಪ್ರತ್ಯೇಕಂ ಕ್ರಮೇಣಾರ್ಥಂ ಪ್ರವಕ್ಷ್ಯಾಮೀತ್ಯರ್ಥಃ .. 3..
ತತ್ರ ವಿಯದಾದಿಭೂತಪಂಚೋತ್ಪತ್ತಿತತ್ಪಂಚೀಕೃತಕ್ರಮೇಣ
ಬ್ರಹ್ಮಾಂಡಾದಿಚತುರ್ವಿಧಶರೀರಾಂತಸಮಷ್ಟಿಸ್ಥೂಲಪ್ರಪಂಚಾಧ್ಯಾರೋಪೇಣ
ತದುಪಹಿತಂ
ಜಾಗರಿತಾವಸ್ಥಂ ಬ್ರಹ್ಮ ಅಕಾರಾಂಶಾರ್ಥ ಇತ್ಯಾಶಯೇನಾಹ
ಪ್ರಪಂಚೋ ಜಾಯತೇಯಸ್ಮಾಚ್ಚರಾಚರವಿಭಾಗತಃ .
ವರ್ಣಾಶ್ರಮಾದಿಭೇದೇನ ಪಶುಪಕ್ಷಿಮೃಗಾದಿಕಂ .. 1.3.4..

*ಪ್ರಪಂಚಇತ್ಯಾದಿನಾ,ಇತ್ಯಾಹಪ್ರಥಮಇತ್ಯಂತೇನ*ಯಸ್ಮಾನ್ನಿಮಿತ್ತಾಭಿನ್ನೋಪದಾನಾತ್,

ಚರಾ ಜರಾಯುಜಾಽಣ್ಡಜಸ್ವೇದಜಾಃ,ಅಚರಾಃ ಉದ್ಭಿಜ್ಜಾಃ . ತತ್ರ
ಧರ್ಮಜ್ಞಾನಾಧಿಕೃತೇಷು ವರ್ಣಾಶ್ರಮವಿಭೇದೇನ, ತದನಧಿಕೃತೇಷು
ಪಶುಪಕ್ಷಿಮೃಗಾದಿಕಂ .. 4..

ರಜ್ಜ್ವಾದೇರಿವ ಸರ್ಪಾದಿರವಿದ್ಯಾಹೇತುಕೋ ಮೃಷಾ .
ಮರೌ ಮರೀಚಿಕಾನೀರಂ ಯಥೈವಂ ಜಾಯತೇ ಜಗತ್ .. 1.3.5..

ಮೃಷಾತ್ವೇ ಹೇತುಃ *ಅವಿದ್ಯಾಹೇತುಕ ಇತಿ* .ಸರ್ಪಾದಿಶ್ಚೇತನಾಧ್ಯಾಸೇ ದೃಷ್ಟಾಂತಃ,
ಮರೀಚಿಕಾನೀರಮಿತ್ಯಚೇತನಾಧ್ಯಾಸೇ .. 6..
ಇತ್ಯಾಹ ಪ್ರಥಮಸ್ತತ್ರ ಪ್ರಪಂಚೋ ನ ಚ ವಾಸ್ತವಃ .
ಯಾವದ್ಬಾಧಂ ಪ್ರಮಾಣೇನ ಸರ್ಪಾದೇರ್ಜ್ಜೀವನಂಯಥಾ .. 1.3.6..
ವಸ್ತುತಃ ಸೂಕ್ಷ್ಮಾಣ್ಯೇವ ಪಂಚಭೂತಾನಿ ಪಂಚೀಕರಣೋಪಾಧಿನಾ ಅವಿವೇಕಾತ್
ಸ್ಥೂಲತಾಭ್ರಾಂತ್ಯಾ ಗೃಹೀತಾನಿ ವಿವೇಕದೃಷ್ಟ್ಯಾ ಪರ್ಯಾಲೋಚನೇ ತಂತುದ್ರಷ್ಟ್ಯಾ
ಪರ್ಯಾಲೋಚನೇ ತತೋ ವ್ಯತಿರಿಕ್ತಃ ಪಟ ಇವ ನ ಸ್ಥೂಲಂ ನಾಮ ಕಿಂಚಿದಸ್ತಿ,
ತಥಾ ಚ ಶ್ರುತಿಃ–”ಯದಗ್ನೇ ರೋಹಿತಂ ರೂಪಂ ತೇಜಸಸ್ತದ್ರೂಪಂ,
ಯಚ್ಛುಕ್ಲಂ ತದಪಾಂ,ಯತ್ಕೃಷ್ಣಂ ತದನ್ನಸ್ಯಾಪಾಗಾದಗ್ನೇರಗ್ನಿತ್ವಂ,
ವಾಚಾರಂಭಣಂ ವಿಕಾರೋ ನಾಮಧೇಯಂ, ತ್ರೀಣಿ ರೂಪಾಣೀತ್ಯೇವ ಸತ್ಯಮಿತಿ .

ಏವಂಚ ಸೂಕ್ಷ್ಮಭೂತಾನಿ ತತ್ಕಾರ್ಯಂ ಸಮಷ್ಟಿವ್ಯಷ್ಟಿಲಿಂಗಶರೀರೋಪಹಿತಂ
ತದ್ವಯವಹಾರಸ್ವಭಾವಸ್ಥಂ ಬ್ರಹ್ಮ ಉಕಾರಾರ್ಥಾಂಶ ಇತ್ಯಾಶಯೇನಾಹ *ತತ್ರ
ಪ್ರಪಂಚ ಇತ್ಯಾದಿ, ತದ್ದ್ವಿತೀಯೋಽಪೀತ್ಯಂತೇನ*ಪ್ರಪಂಚಃ ಸ್ಥೂಲಪ್ರಪಂಚಃ .
ನನು ಸ್ಥೂಲಪ್ರಪಂಚಸ್ಯಾವಾಸ್ತವತ್ವೇ ಪ್ರತ್ಯಕ್ಷಾದೀನಾಂ ಕರ್ಮಕಾಂಡಶ್ರುತೀನಾಂ

ಚ ಕಥಂ ಪ್ರಾಮಾಣ್ಯಂ ತತ್ರಾಹ *ಯಾವದ್ಬಾಧಮಿತಿ* ಯಾವದ್ಬಾಧಂ
ಪ್ರಮಾಣಭೂತೇನ
ಪ್ರತ್ಯಕ್ಷಾದಿನಾ ಸಿದ್ಧಮಿತಿ ಶೇಷಃ .. 6..
ಏವಂ ಜೀವತಿ ವಿಶ್ವಂ ಚ ದೃಷ್ಟ್ವಾಮೋಹಾಂಧಚಕ್ಷುಷಾಂ .

ಇತ್ಯಾಹ ತದ್ದ್ವಿತೀಯೋಽಪಿ,ಜೀವನಂ ನ ಚ ವಾಸ್ತವಂ .. 1.3.7..

ಅಪ್ಯರ್ಥೇ ಚಃ,ಯಥಾ ಅಧ್ಯಸ್ತರಜ್ಜುಸರ್ಪಾದೇರ್ಮೋಹಾಂಧಚಕ್ಷುಷಾಂ
ದೃಷ್ಟ್ವಾ ಕಲ್ಪಿತಂ ಜೀವನಂ ಭಯಕಂಪಪಲಾಯನಾದ್ಯರ್ಥಕ್ರಿಯಾಸಮರ್ಥಂ
ಏವಂ ವಿಶ್ವಮಪೀತ್ಯರ್ಥಃ .ಏವಂ ಚ ಅಯಸ್ಕಾಂತಸನ್ನಿಧಿಮಾತ್ರೇಣ ಅಯಸಿ
ಸ್ಪಂದನಮಿವಾಧಿಷ್ಠಾನಬ್ರಹ್ಮಚೈತನ್ಯಸನ್ನಿಧಾನೇನಮಾಯಾಗುಣಾನಾಂ ಸತ್ತ್ವಾದೀನಾಂ
ಪ್ರಕಾಶಸ್ಪಂದಾವರಣಾರ್ಥಕ್ರಿಯಾಪರಿಣತಿವ್ಯಾಪಾರಪರಂಪರೈವ
ಪರಸ್ಯಾಸಂಭೇದತಾರತಮ್ಯವೈಚಿತ್ರ್ಯೇಣ ಸೂಕ್ಷ್ಮಸ್ಥೂಲಜಗದ್ವಿವರ್ತಾತ್ಮನಾ ಪ್ರಥತೇ
ನ
ಪರಸ್ಪರಾ
ಗುಣಮಯಮಾಯಾಶಬಲಚಿದ್ವ್ಯತಿರಿಕ್ತಂ ಜಗನ್ನಾಮ ಕಿಂಚಿದಸ್ತೀತಿ
ಮಕಾರಾಂಶಾರ್ಥ ಇತ್ಯಾಹ *ಜೀವನಮಿತ್ಯಾದಿ, ತೃತೀಯೋಽಪೀತ್ಯಂತೇನ*
ಜೀವನಂ-ಸ್ಥೂಲಸೂಕ್ಷ್ಮಪಂಚಸತ್ತಾ .. 7..
ಅಯಸಃ ಸನ್ನಿಧಾನೇನ ತನ್ಮಣೇಶ್ಚಲನಂಯಥಾ .
ತಥಾಽವಿದ್ಯಾಪಿ ಚಲತಿ ಜಗದ್ಧೇತುತ್ವಕಾರಣಂ .. 1.3.8..

ತನ್ಮಣೇಃ ಅಯಸ್ಕಾಂತಮಣೇಃ ಸನ್ನಿಧಾನೇನ ಅಯಸಃಯಥಾ ಚಲನಂ, ತಥಾ
ಚಿತ್ಸನ್ನಿಧಾನೇನಅವಿದ್ಯಾಪಿಚಲತಿ,ತಚ್ಚಲನಮೇವಬ್ರಹ್ಮಣೋಜಗದ್ಧೇತುತ್ವಾರೋಪೇ
ಕಾರಣಮಿತ್ಯರ್ಥಃ .. 8..
ನಿಶ್ಚಲೇ ನಿರ್ವಿಕಾರೇ ಚಯಥಾ ಸಂಸಾರ ಇಷ್ಯತೇ .
ಇತ್ಯಾಹ ತತ್ತೃತೀಯೋಽಪಿ,ಅವಿದ್ಯಾ ನ ಚ ವಾಸ್ತವೀ .. 1.3.9..
ಏತಾವಾಂಸ್ತು ವಿಶೇಷಃ -ಯದಯಶ್ಚಲನಂ ಮಣೌ ನೇಷ್ಯತೇ,ಅವಿದ್ಯಾಯಾಃ
ಸ್ಪಂದಪರಿಣಾಮೋಭಯರೂಪಃ ಸಂಸಾರಸ್ತು ನಿಶ್ಚಲೇ ನಿರ್ವಿಕಾರೇಽಪಿ ಬ್ರಹ್ಮಣಿ
ಆರೋಪದೃಟ್ಯಾ ಇಷ್ಯತೇ, ತಥಾ ಚಾವಿದ್ಯಾಮಾತ್ರಮೇವಾಲಾತಚಕ್ರತಯೇವ
ಜಗದ್ಭಾವೇನ
ಭಾಸತೇ ನ ತತೋಽನ್ಯತ್ಕಿಂಚಿದಿತಿ ಜ್ಞಾನೇನಾಽವಿದ್ಯಾಬಾಧೇ ಸಂಸಾರಬಾಧಸಿದ್ಧಿರಿತಿ
ಮಕಾರಾಂಶಾರ್ಥ ಇತ್ಯಾಹ *ಇತ್ಯಾಹೇತಿ* ..ಇದಾನೀಮವಿದ್ಯಾಶಬಲಾತ್ಪೃಥಕ್ಕೃತಂ
ಅವಿದ್ಯಾತತ್ಕಾರ್ಯಬಾಧೇಽಪ್ಯುಪಾಧ್ಯಾ

ಶೋಧಿತತತ್ತ್ವಪದಾರ್ಥರೂಪಮಧಿಷ್ಠಾನಚಿನ್ಮಾತ್ರಂ ಬಿಂದ್ವಂಶಾರ್ಥ ಇತಿ
ದರ್ಶಯತಿ
*ಅವಿದ್ಯಾ ನ ಚೇತ್ಯಾದಿ, ತಚ್ಚತುರ್ಥೋಽಪೀತ್ಯಂತೇನ* .. 9..
ನನು ತತ್ತ್ವಜ್ಞಾನೇನ ಶಬಲಾಂತರ್ಗತಾವಿದ್ಯಾಂಶಸ್ಯೇವ ನಿರಂಶಸ್ಯಾಪಿ ಬಾಧಃ
ಕಿನ್ನ ಸ್ಯಾತ್ತತ್ರಾಹ–

ಬ್ರಹ್ಮ ಬಿಂಬಾತ್ಮಕಂ ಸತ್ಯಂ ಜಗನ್ನೇತರದೀದೃಶಂ .

ಅಧಿಷ್ಠಾನಮಬಾಧ್ಯಂ ಸ್ಯಾದಧಿಷ್ಠೇಯಸ್ಯ ಬಾಧ್ಯತಾ .. 1.3.10..
*ಬ್ರಹ್ಮೇತಿ* .ಜ್ಞಾನಂ ಹಿ ಸತ್ಯಾರ್ಥಾವಲಂಬನಬಲೇನ ಮಿಥ್ಯಾಭೂತಮೇವ
ಬಾಧತೇ ಸತ್ಯಸ್ಯ ಬಾಧ್ಯತ್ವಾಯೋಗಾದಿತ್ಯರ್ಥಃ .ಸತ್ಯತ್ವೇ ಹೇತುಗರ್ಭವಿಶೇಷಣಂ
*ಬಿಂಬಾತ್ಮಕಮಿತಿ*ಯಥಾ ಬಿಂಬಪ್ರತಿಬಿಂಬಭೇದಾಧಾರಾಧಿಷ್ಠಾನಂ ಮುಖಂ
ನ ಭೇದವನ್ಮಿಥ್ಯಾ, ತಥಾ ಜೀವೇಶ್ವರಭೇದಕಲ್ಪನಾಧಿಷ್ಠಾನಂ ಬ್ರಹ್ಮಾಪಿ
ನ ಮಿಥ್ಯೇತ್ಯರ್ಥಃ .ಬ್ರಹ್ಮಣ ಇತರಜ್ಜಗತ್ತು ನ ಈದೃಶಂ ನ ಸತ್ಯಂ
ಸತ್ಯಾನ್ಯತ್ವಾದೇವೇತ್ಯರ್ಥಃ ..ಫಲಿತಮಾಹ *ಅಧಿಷ್ಠಾನಮಿತಿ* ..ಅಧಿಷ್ಠೇಯಸ್ಯ
ಆರೋಪ್ಯಸ್ಯ .. 10..
ರಜ್ವಾದಿರಿವ ಸರ್ಪಾದೇಃ ಸರ್ವಾಧಾರಃ ಪರೇಶ್ವರಃ .
ಇತ್ಯಾಹ ತಚ್ಚತುರ್ಥೋಽಪಿ,ಆಧಾರತ್ವಂ ನ ವಾಸ್ತವಂ .. 1.3.11..

ಸರ್ವಾಧಾರಃ ಸರ್ವಸ್ಯ ವಿಯದಾದೇರವಸ್ಥಾತ್ರಯಸ್ಯ ಚ ಆಧಾರಃ ಅಧಿಷ್ಠಾನಂ,
ಪರೇಶ್ವರಃ ಪರಂಬ್ರಹ್ಮ,
ಶೋಧಿತ-ತ್ವಂಪದಲಕ್ಷ್ಯಾರ್ಥೈಕ್ಯಮಖಂಡೈಕರಸಚ್ಚಿದಾನಂದರೂಪವಾಕ್ಯಾರ್ಥೋ
ನಾದಾಂಶಾರ್ಥ ಇತ್ಯಾಹ *ಆಧಾರತ್ವಮಿತ್ಯಾದಿ,ಪಂಚಮಸ್ತತ್ರೇತ್ಯಂತೇನ*
ವಿಯದಾದೇರವಸ್ಥಾತ್ರಯಸ್ಯಚಆಧಾರತ್ವಮಧಿಷ್ಠಾನತ್ವಮಪಿಅಧಿಷ್ಠೇಯಮಿಥ್ಯಾತ್ವೇ
ನ ವಾಸ್ತವಂ,ನಹಿ ಪುತ್ರಾಭಾವೇ ವಂಧ್ಯಾ ತನ್ಮಾತಾ ನ ಭವತಿ .. 11..

ಬ್ರಹ್ಮ ಸತ್ಯಂ ಜಗನ್ಮಿಥ್ಯಾ ಭೇದೋ ನ ಬ್ರಹ್ಮಜೀವಯೋಃ .
ಈಶ್ವರಃ ಸಂಸರತ್ಯೇವಂ ಜೀವರೂಪೇಣ ಜಂತುಷು .. 1.3.12..
ಯದಾದರ್ಪಣಸ್ಥಾನೀಯಂಭೇದಕೋಪಾಧಿಭೂತಂಜಗನ್ಮಿಥ್ಯಾಉಭಯತ್ರಾಪ್ಯಧಿಷ್ಠಾನಂ
ಬ್ರಹ್ಮೈವ ಸತ್ಯಂ, ತದಾ ನಿರುಪಾಧಿಮುಖಸ್ಯೇವ ಬ್ರಹ್ಮಜೀವಯೋರಪಿ ಭೇದೋ
ನಾಸ್ತಿ .
ಯದಾಪ್ಯಯಂ ಸಂಸಾರೀವಾಽಭೂತ್ತದಾಪಿ ಜಂತುಷು ಚತುರ್ವಿಧಭೂತಜಾತಿಷು
ಈಶ್ವರೋಮಾಯೋಪಹಿತಏವಜೀವರೂಪೇಣಸಂಸರತಿಮಾಯಾಕಾರ್ಯೋಪಾಧೀನಾಂ
ಕಾರಣಾನನ್ಯತ್ವಾದುಪಹಿತಭೇದಾಸಿದ್ಧೇಃ .. 12..
ಯದಾ ರಾಜಭೋಗಸಂಪನ್ನಃ ಸುಖಶಯ್ಯಾಶಯಾನೋ ರಾಜೈವ ಪರಿತಃ ಪರಿಜನೈಃ

ಪದಮಹಿಷ್ಯಾ ಚ ಚಾಮರವ್ಯಜನಪದಸಂವಾಹನಾದಿಭಿಃ ಸೇವ್ಯಮಾನೋ
ರಾಜರೂಪೇಣ
ಭೋಗೀ ಸ್ವಾತ್ಮಾಜ್ಞಾನಪರಿಕಲ್ಪಿತಭಿಕ್ಷುಕಶ್ಚ ಸ ಏವ ಭವತೀತಿ
ಉಪಾಧಿಸದ್ಭಾವದಶಾಯಾಮಪಿ ನ ವಾಸ್ತವೈಕತ್ವವಿರೋಧಃ, ತತೋ ದೂರೇ
ಉಪಾಧಿಬಾಧದಶಾಯಾಂ ತತ್ಸಂಭಾನೇತ್ಯಖಂಡೈಕ್ಯಮವ್ಯಾಹತಮಿತ್ಯಾಶಯೇನಾಹ–

ರಾಜರೂಪೇಣ ಭೋಗೀ ಚ ಭಿಕ್ಷುರೂಪೇಣ ಭಿಕ್ಷುಕಃ .
ಇತ್ಯಾಹ ಪಂಚಮಸ್ತತ್ರ,ಜೀವರೂಪಂ ನ ವಾಸ್ತವಂ .. 1.3.13..

*ರಾಜರೂಪೇಣತಿ* .. ತ್ವಂಪದಲಕ್ಷ್ಯೇ ಬ್ರಹ್ಮಭಾವಸಾಕ್ಷಾತ್ಕಾರಜ್ಞಾನೇನ
ಸಪ್ರಪಂಚಜೀವಭಾವಬಾಧೇ ಸರ್ವಾನರ್ಥನಿವೃತ್ತಿರೂಪಃ ಪರಮಪುರುಷಾರ್ಥಃ
ಸಿದ್ಧ ಇತಿ ಕಲಾಂಶಾರ್ಥ ಇತ್ಯಾಶಯೇನಾಹ *ತತ್ರ ಜೀವರೂಪಮಿತ್ಯಾದಿ,ಷಷ್ಠ
ಇತ್ಯಂತೇನ* .. 13..ಯದಾಚಂದ್ರತತ್ಕಲಾನಾಂವ್ಯಾವಹಾರಿಕೇಅವಯವಾವಯವಿಭಾವೇ
ಸೂರ್ಯತತ್ಕಿರಣಾನಾಂ ಸಂಸ್ಥಾನಸ್ಥಾನಭೇದೇಽಪಿ ಸತಿ ಅಮೃತತೇಜಃಸ್ವಭಾವೋ
ನ ಭಿದ್ಯತೇ ತದಾ ನಿರವಯವಸಂಸ್ಥಾನನಿಷ್ಪ್ರದೇಶಚಿನ್ಮಾತ್ರಸ್ವಭಾವೇ
ಉಪಾಧ್ಯಪಗಮೇ ಕ್ವ ಭೇದಾನರ್ಥಸಂಭಾವನೇತ್ಯಾಶಯೇನಾಹ–

ಚಂದ್ರಾತ್ಕಲಾ ನ ಭಿದ್ಯಂತೇ ಸೂರ್ಯಾದಿವ ಚ ಭಾನವಃ .
ತಥಾ ಜೀವಾ ನ ಭಿದ್ಯಂತೇ ಬ್ರಹ್ಮಣಶ್ಚ ಉಪಾಧಿತಃ .. 1.3.14..
*ಚಂದ್ರಾದಿತಿ* .. 14..
ನನ್ವವತ್ಸಾಧೇನುರಾನೀಯತಾಮಿತ್ಯತ್ರ ವತ್ಸನಾಶ ಇವಕಾರ್ಯಕಾರಣೋಪಾಧಿನಾಶಾವೇವ
ಜೀವಬ್ರಹ್ಮಣೋರ್ಭೇದಕೋಪಾಧೀ ಸ್ಯಾತಾಂ,ಯಥಾಹುಃ–“ಸಂವರ್ಗವದ್ವಿಪ್ರಯೋಗೋಽಪಿ
ವಿಶೇಷಗತಿಹೇತುಃ”ಇತಿ, ತತ್ರಾಹ
ಉಪಾಧಿನಾಶೇ ನೋಪಾಧಿಸ್ತತ್ರ ಯತ್ನಸ್ತತೋ ಮಹಾನ್ .

ಇತ್ಯಾಹ ಷಷ್ಠಸ್ತತ್ರಾಪಿ ಜೀವಭೇದೋ ನ ವಾಸ್ತವಃ .. 1.3.15..
*ಉಪಾಧಿನಾಶ ಇತಿ* .ಉಪಾಧಿನಾಶ ಉಪಾಧಿರ್ನ ಭವತಿ
ಘಟಾಕಾಶಭೇದಕಘಟೋಪಾಧಿನಾಶಸ್ಯಾಕಾಶಭೇದಕತ್ವದರ್ಶನಾತ್
ಮುಖಭೇದಕದರ್ಪಣೋಪಾಧಿನಾಶಸ್ಯ
ಮುಖಭೇದಕತ್ವದರ್ಶನಾಚ್ಚಂದ್ರಭೇದಕತಿಮಿರರೋಗನಾಶಸ್ಯ
ಚಂದ್ರಭೇದಕತ್ವಾದರ್ಶನಾಚ್ಚ,ವತ್ಸತನ್ನಾಶೌ ಹಿ ನ ಧೇನುಭೇದಕೋಪಾಧೀ
ಕಿಂತು ಜಾತಿಪ್ರಯುಕ್ತಭೇದಸ್ಯ ಪರಿಚಾಯಕೌ,ನ
ಚಾತ್ರೋಪಾಧಿವ್ಯತಿರಿಕ್ತಂ ಭೇದಪ್ರಯೋಜಕಂ ಕಿಂಚಿತ್ಕೇನಚಿದ್ವಕ್ತುಂ ಶಕ್ಯಂ
ಅಸಂಗಮಾಯಾವ್ಯತಿರಿಕ್ತಸ್ಯೋಪಾಧಿಕಲ್ಪಕಸ್ಯ ವಾದಿಭಿಃದುರ್ನಿರೂಪತ್ವಾದಭಾವಸ್ಯ
ಪ್ರತಿಯೋಗಿತದವಚ್ಛೇದಕಭೇದಸಿದ್ಧ್ಯಧೀನಭೇದತಯಾ ನಿರುಪಾಖ್ಯತಯಾ

praNavakalpaH.pdf 21



ಪ್ರಣವಕಲ್ಪಃ ಪ್ರಣವಕಲ್ಪಪ್ರಕಾಶಾಖ್ಯಭಾಷ್ಯಯುತಃ

ಚ ಸ್ವಭೇದಸಿದ್ಧಾವಪ್ಯಸಮರ್ಥಸ್ಯ ಸ್ವಾಶ್ರಯಭೇದೋಪಾಧಿತಯಾ
ದೂರನಿರಸ್ತತ್ವಾಚ್ಚೋಪಾಧಿನಾಶಸ್ಯ
ಭೇದಕೋಪಾಧಿತ್ವಸಾಧನೇ ಪ್ರವೃತ್ತಸ್ಯ ತವ ವೃಥೈವ ಮಹಾನ್
ಯತ್ನಃ ಪರಿಶ್ರಮೋ ಭವೇದಿತ್ಯರ್ಥಃ . ತತ್ರೈತಚ್ಛಕ್ಯಂ ವಕ್ತುಂ-ನ
ವಾಕ್ಯಾರ್ಥಸಾಕ್ಷಾತ್ಕಾರೇಣಾವಿದ್ಯಾನಿವೃತ್ತೌ ಆತ್ಯಂತಿಕಸರ್ವೋಪಾಧಿನಿವೃತ್ತಿಃ
ಶಕ್ಯಾ ಪ್ರತಿಜ್ಞಾತುಂ ತತ್ತ್ವಜ್ಞಜೀವನಾಭಾವಪ್ರಸಂಗೇನ
ಬ್ರಹ್ಮವಿದ್ಯಾಸಂಪ್ರದಾಯಪ್ರವರ್ತಕಾಭಾವಪ್ರಸಂಗಾತ್
ಜೀವನ್ಮುಕ್ತಿಶಾಸ್ತ್ರವಿರೋಧಪ್ರಸಂಗಾತ್, “ತಸ್ಯ ತಾವದೇವ ಚಿರಂಯಾವನ್ನ
ವಿಮೋಕ್ಷ್ಯೇಽಥ”ಇತ್ಯಾದಿ ಶ್ರುತಿಕೋಪಾತ್ ಪ್ರಾರಬ್ಧಕರ್ಮಶೇಷವೈಯರ್ಥ್ಯಾತ್
“ಭೋಗೇನ ತ್ವಿತರೇ ಕ್ಷಪಯಿತ್ವಾ ಸಂಪದ್ಯತೇ (ಬ್ರ0ಸೂ0 4. 1. 19)
ಇತಿ ಸೂತ್ರವಿರೋಧಾಚ್ಚೇತಿ ತತ್ಪರಿಹಾರೇಣ ಜೀವನ್ಮುಕ್ತಿದಶಾಯಾಂ (ನ)
ಬ್ರಹ್ಮತತ್ತ್ವಸಮರ್ಥನಾರ್ಥಃ ಶಕ್ತ್ಯಂಶ ಇತ್ಯಾಹ *ತತ್ರಾಪೀತ್ಯಾದಿ,
ಸಪ್ತಮೀತ್ಯಂತೇನ . * ತತ್ರ ತಸ್ಯಾಮವಿದ್ಯಾತತ್ಕಾರ್ಯಬಾಧದಶಾಯಾಮಪಿ
ಜೀವನ್ಮುಕ್ತಿವ್ಯವಹಾರಭಾಸಾರ್ಥಮಭ್ಯುಪಗಮ್ಯಮಾನೋ ಜೀವಭೇದೋ ನ
ಪೂರ್ವವದ್ವಾಸ್ತವಃ
ಸತ್ಯಕಾಮಕರ್ಮವಾಸನಾರೂಪಜನ್ಮಬೀಜೋತ್ಪಾದನಸಮರ್ಥ ಇತಿ ಯಾವತ್ ..

15..

ತತ್ಕುತಸ್ತತ್ರಾಹ
ಸ್ಥೂಲಸೂಕ್ಷ್ಮಾದಿದೇಹೇಷು ದಗ್ಧೇಷು ಜ್ಞಾನವಹ್ನಿನಾ .
ದಗ್ಧವಸ್ತ್ರಮಿವಾಭಾಸಶಕ್ತಿರೇಕಾಽವಶಿಷ್ಯತೇ .. 1.3.16..
*ಸ್ಥೂಲೇತಿ* .ಆಭಾಸೋ ಬಾಧಿತಜಗದಾಕಾರಪ್ರತಿಭಾಸಸ್ತಚ್ಛಕ್ತಿರೇಕೈವ
ಪ್ರಾರಬ್ಧಶೇಷಭೋಗಾಯಾಽವಶಿಷ್ಯತೇ ನ ಜಗದ್ರೂಪಮಣುಮಾತ್ರಮಪೀತ್ಯರ್ಥಃ .
ತತ್ರ ಬುಧ್ಯಾರೋಹಾಯಾನುರೂಪಂ ದೃಷ್ಟಾಂತಮಾಹ *ದಗ್ಧವಸ್ತ್ರಮಿವೇತಿ* .. 16..
ತಥಾಽಽಭಾಸಃ ಪ್ರತೀಯೇತಯಥಾಪೂರ್ವಂ ಚ ಸಂಸ್ಮೃತಿಃ .
ಇತ್ಯಾಹ ಸಪ್ತಮೀ ತತ್ರ,ಆಭಾಸೋ ನ ಚ ವಾಸ್ತವಃ .. 1.3.17..
ನನು ಯಥಾ ದಗ್ಧಪಟೇ ಪಟಾಕಾರಂ ಪ್ರತಿಯಂತೋಽಪಿ ಪ್ರೇಕ್ಷಾವಂತೋ ನ
ಪ್ರಾವರಣಪರಿಧಾನಾದ್ಯರ್ಥಂ ತತ್ರ ಪ್ರವರ್ತಂತೇ ಯಥಾ ಪೂರ್ವಂ ಮದೀಯಃ
ಪಟೋಽಯಂ
ಶೀತನಿವಾರಣಾದಿಕ್ಷಮ ಇತಿ ಸಂಸ್ಮೃತ್ಯಭಾವಾತ್ತಥಾ
ಜೀವನ್ಮುಕ್ತಾವಪಿ ಪಟಾದಿ ನಾಽಽದದ್ಯುರಿತ್ಯಾಶಂಕ್ಯಾಹ
*ಯಥಾಪೂರ್ವಂ ಚೇತಿ* .ಜ್ಞಾನಬಾಧಿತಸ್ಯಾಪಿ ಪ್ರಪಂಚಸ್ಯ

ಪ್ರಾರಬ್ಧಭೋಗಾರ್ಥತ್ವಾದ್ವ್ಯವಹಾರಾರ್ಥಕ್ರಿಯಾಪ್ರತಿಭಾಸಸಾಮರ್ಥ್ಯಾಬಾಧಾದ್ಯಾವಜ್ಜೀವಂ
ಯಥಾಪೂರ್ವಂ
ಸಂಸ್ಮೃತಿಶ್ಚಕಾರಾದ್ವ್ಯವಹಾರೋ ಭೋಗಶ್ಚ ಸಿದ್ಧ್ಯತೀತ್ಯರ್ಥಃ . ತಸ್ಯಾಂ
ಚ ದಶಾಯಾಂ ಜೀವನ್ಮುಕ್ತೈಃ “ಅಸ್ತಿ ಭಾತಿ ಪ್ರಿಯಂ ರೂಪಂ ನಾಮ ಚ”

ಇತ್ಯಂಶಪಂಚಕಾತ್ಮಕೇ(ಸರಸ್ವತೀರಹಸ್ಯೋಪನಿಷತ್-23)ಜಗತ್ಯರ್ಥ
ಅಸ್ತಿಭಾತಿಪ್ರಿಯಮಿತ್ಯಂಶತ್ರಯಂಬ್ರಹ್ಮಾತ್ಮನೈವಮೀಯತೇ ತತ್ತ್ವತೋ ಜ್ಞಾಯತೇ,
ನಾಮರೂಪಮಿತ್ಯರ್ದ್ಧಾಂಶೋ ಯಥಾಪೂರ್ವಂ ಭ್ರಾಂತವದೇವ ಪ್ರತೀಯತೇ ನ
ಯಾಥಾರ್ಥ್ಯೇನ
ಮೀಯತ ಇತಿ ತದ್ದೃಷ್ಟ್ಯುಪಹಿತಂ ಬ್ರಹ್ಮ
ಅರ್ದ್ಧಮಾತ್ರೇತ್ಯುಚ್ಯತ ಇತ್ಯರ್ದ್ಧಮಾತ್ರಾಂಶಾರ್ಥ ಇತ್ಯಾಹ *ತತ್ರಾಭಾಸ ಇತ್ಯಾದಿ,
ಅಷ್ಟಮೀಯತ ಇತ್ಯಂತೇನ* .. 17..
ಜೀವನ್ಮುಕ್ತಿದಶಾಂ ಪ್ರಾಪ್ಯ ಸ್ವಾನಂದಮುನುಭೂಯ ಚ .

ಅರ್ದ್ಧಂ ಚ ಮೀಯತೇಯಸ್ಮಾತ್ ಬ್ರಹ್ಮಾಭಿನ್ನಂ ಚ ಸರ್ವಶಃ .. 1.3.18..
ಯತಃ ಅಂಶಪಂಚಕಮಧ್ಯೇ ನಾಮರೂಪಾತ್ಮಕೇ ಆಭಾಸಾಂಶೋ ನ ವಾಸ್ತವಃ
ಪ್ರಮಾವಿಷಯಃ ಸಚ್ಚಿದಾನಂದಸ್ತು ವಾಸ್ತವಃ ಅನ್ಯಾಂಶೋ ಭ್ರಾಂತಿಮಾತ್ರಸಿದ್ಧಃ,
ಯತಶ್ಚ ಜೀವನ್ಮುಕ್ತಿದಶಾಂ ಪ್ರಾಪ್ಯ ವಾಸ್ತವಂ ಸ್ವಾನಂದಮನೂಭೂಯ
ಸ್ಥಿತೇನೈತತ್ ಬ್ರಹ್ಮಾಭಿನ್ನಮರ್ದ್ಧಮೇವ ಮೀಯತೇ ತಸ್ಮಾದರ್ದ್ಧಮಾತ್ರೇತಿ ಸಾ
ಪ್ರೋಕ್ತೇತಿ ಪರೇಣಾನ್ವಯಃ .. 18..
ಅಭಾವಸ್ತಸ್ಯ ವಿಜ್ಞಾನಮಹಿಮ್ನಾಽನುಮಿತಿರ್ಭವೇತ್ .

ಅರ್ದ್ಧಮಾತ್ರೇತಿ ಸಾ ಪ್ರೋಕ್ತಾ ಪ್ರಾಹೈವಂ ಚಾಷ್ಟಮೀಯತಃ .. 1.3.19..
ವಿಜ್ಞಾನಮಹಿಮ್ನಾ ತು ಸರ್ವಶಃ ಸರ್ವನಾಮರೂಪಾಂಶಶ್ಚ ಅಭಾವೋ ಬಾಧಶ್ಚ
ಪರಮಾರ್ಥತೋ ಬ್ರಹ್ಮಾಭಿನ್ನಮಧಿಷ್ಠಾನಮಾತ್ರಮಿತಿ ದೃಢನಿಶ್ಚಯೋ ಭವೇತ್,

ಅತಃ ಸಾಮಾತ್ರಾ ಅರ್ದ್ಧಮಾತ್ರೇತಿಪ್ರೋಕ್ತೇತಿ ಸ್ವನಾಮನಿರ್ವಚನರೂಪಮಷ್ಟಮೀಮಾತ್ರಾ
ಏವಂ
ಪ್ರಾಹೇತ್ಯರ್ಥಃ .. 19..
ಶಾಂತಾಖ್ಯೋ ನವಮೋಂಽಶಸ್ತು ಮುಕ್ತಾನಾಂ ಸನ್ನ್ಯಾಸಿನಾಂ ನಿರ್ವಿಕಲ್ಪಸಮಾಧೌ
ವಿದೇಹಕೈವಲ್ಯೇ ಚಪ್ರಥಮಾನಂ ಶಾಂತಸರ್ವಪ್ರಪಂಚಪರಮಪುರುಷಾರ್ಥಭೂತಂ
ನಿರತಿಶಯಾನಂದಭೂಮಾಖ್ಯಂ ಸ್ವರೂಪಮಾಹೇತ್ಯಾಹ –

ಕರ್ಮಣಾಂ ನ್ಯಾಯತೋ ನ್ಯಾಸೇ ಸ್ಥೂಲಸೂಕ್ಷ್ಮಾದಿದೇಹಕೇ .
ನಷ್ಟೇ ಜನ್ಮಾಂತರಾಭಾವೇ ಗುರುವೇದಾಂತಮಾನತಃ .. 1.3.20..
ವ್ಯತಿರಿಕ್ತಂ ಜಗತ್ಸ್ವಸ್ಮಾದ್ಯತೋ ನಾಸ್ತಿ ತತಃ ಸ್ವಯಂ .

ಶಾಂತಂ ನಿರ್ಮಲಮಾಕಾಶಂ ನಿತ್ಯಾನಂದಂ ಚ ಸರ್ವಗಂ .. 1.3.21..

praNavakalpaH.pdf 23



ಪ್ರಣವಕಲ್ಪಃ ಪ್ರಣವಕಲ್ಪಪ್ರಕಾಶಾಖ್ಯಭಾಷ್ಯಯುತಃ

ಸ್ವೇ ಮಹಿಮ್ನಿ ಚ ಸಂಸಿದ್ಧಂ ಪರ್ಯವಸ್ಯತಿ ಕೇವಲಂ .

ನಾತ್ರ ಭೇದೋ ನ ಚಾಕಾರೋ ನ ವಿಕಲ್ಪೋ ನ ಕಲ್ಪನಾ .. 1.3.22..
*ಕರ್ಮಣಾಮಿತ್ಯಾದಿ, ನವಮಸ್ತೇನೇತ್ಯಂತೇನ* . ವಿಹಿತಾನಾಂ ಕರ್ಮಣಾಂ
ನ್ಯಾಯತೋ ವಿಹಿತೇ
ನ್ಯಾಯೇನೈವಸನ್ನ್ಯಾಸೇ ಕೃತೇ ಗುರುವೇದಾಂತಮಾನತೋಜಾತೇನ ತತ್ತ್ವಸಾಕ್ಷಾತ್ಕಾರೇಣ
ಸ್ಥೂಲಸೂಕ್ಷ್ಮಕಾರಣದೇಹಕೇ ನಷ್ಟೇ ಸತಿ ಬೀಜಾಭಾವಾದೇವ ಜನ್ಮಾಂತರಾಭಾವೇ
ಸತಿ
ಐಹಿಕಮಾಮುಷ್ಮಿಕಂ ಚ ಜಗದ್ಯತಃ ಸ್ವತೋ ವ್ಯತಿರಿಕ್ತಂ ನಾಸ್ತಿ, ತತಃ ಸ್ವಯಂಯತಿಃ
ಶಾಂತಂ ನಿತ್ಯಾನಂದಂ ಸರ್ವಾಂಗಪೂರ್ಣಂ ಸ್ವೇ ಮಹಿಮ್ನಿ ಸ್ವತಃಸಿದ್ಧಂ
ನಿರ್ಮಲಮಾಕಾಶಂ
ಸರ್ವತಃ ಸ್ವಪ್ರಕಾಶಂ ಕೇವಲಬ್ರಹ್ಮೈವ ಪರ್ಯವಸ್ಯತೀತಿ ಸಾರ್ದ್ಧದ್ವಯಾರ್ಥಃ ..
ತತ್ರ ಶಾಂತಶಬ್ದಪ್ರವೃತಿನಿಮಿತ್ತಾನಿ ಪ್ರಪಂಚಯತಿ *ನಾತ್ರೇತಿ* .. 20.. 21.. 22..
ನ ಕಿಂಚಿನ್ನೈವ ಕಿಂಚಿಚ್ಚ ಸಿದ್ಧಮದ್ವೈತಮುತ್ತಮಂ .

ಇತ್ಯಾಹ ನವಮಸ್ತತ್ರ ತತಃ ಶ್ರದ್ಧತ್ಸ್ವ ಶೌನಕ ! .. 1.3.23..

ನ ಕಿಂಚಿದಿತಿ ದ್ವೈತನಿಷೇಧೇ ತದಭಾವಪರಿಶೇಷಮಾಶಂಕ್ಯ *ನ ಕಿಂಚಿದಿತಿ*
ತಸ್ಯಾಪ್ಯಧಿಷ್ಠಾನವ್ಯತಿರಿಕ್ತಸ್ಯ ಪ್ರತಿಷೇಧಾರ್ಥಂ ತತ್ರ ತಾಸಾಂ ನವಾಂಶಾನಾಂ
ಮಧ್ಯೇ ನವಮೋಂಽಶ ಇತ್ಯಾಹ ವರ್ಣಿತಪ್ರಣವಾರ್ಥಃ .. ಶ್ರದ್ದಧಾನೈರೇವ
ಸುಬೋಧೋ
ನಾನ್ಯೈರಿತ್ಯಾಶಯೇನ ತದಂಗತಯಾ ಶ್ರದ್ಧಾಂ ವಿಧತ್ತೇ *ತತ ಇತಿ* .. 23..
ಜ್ಞಾತ್ವೇದಂ ಗುರೂಮೂಲೇನ ನಾನಾವೇದಾಂತಸಂಗ್ರಹಂ .

ಮುಚ್ಯತೇ ಜನ್ಮಪಾಶೇನ ನರೋ ನಾತ್ರಾಸ್ತಿ ಸಂಶಯಃ .. 1.3.24..
ನಾನಾವೇದಾಂತಾನಾಂ ತಾತ್ಪರ್ಯಸಂಗ್ರಹರೂಪಮಿದಂ ಪ್ರಣವಹೃದಯಂ
ಗುರುಮೂಲೇನ
ಗುರುಪ್ರಧಾನೇನ ಶ್ರವಣಾದಿನಾ ಜ್ಞಾತ್ವಾ ನರೋ ಜನ್ಮಪಾಶೇನ ಮುಚ್ಯತೇ, ಅತ್ರ
ಸಂಶಯೋ
ನಾಸ್ತಿ ಸಂಶಯೋ ನ ಕಾರ್ಯ ಇತ್ಯರ್ಥಃ .. 24..
ಶಿಖಾಂ ಸೂತ್ರಂ ಚ ಗಾಯತ್ರೀಂ ಗೃಹಂ ದಾರಾನ್ಕುಮಾರಕಾನ್ .

ಪರಿತ್ಯಜ್ಯ ಜಪಂತ್ವೇತಂ ಪ್ರಣವಂ ಸಾಂಗಮುತ್ತಮಂ .. 1.3.25..

ಓಂಕಾರಹೃದಯಂ ಗೌರ್ಯಾ ಇತ್ಯೇವಂ ಶಂಭುರಬ್ರವೀತ್ ..

ಇತಿ ಪ್ರಣವಹೃದಯಂ .

ಪ್ರಣವಹೃದಯಜ್ಞಾನಪ್ರಧಾನೇಪ್ರಣವಜಪೇಪರಮಹಂಸಪರಿವ್ರಾಜಕಾನಾಮೇವಾಧಿಕಾರ

ಇತಿ ದರ್ಶಯತಿ *ಶಿಖಾಮಿತಿ* .. 25..
ಓಂ ಕಾರಹೃದಯಮಿತ್ಯುಪಸಂಹಾರಃ ..ಇತಿ ಪ್ರಣವಹೃದಯವ್ಯಾಖ್ಯಾ ಸಮಾಪ್ತಾ ..
ಸೂತ ಉವಾಚ–

ಸಾಂಗಂ ಪ್ರಣವಮಾಜಪ್ಯ ಪುರಶ್ಚರ್ಯಾಂ ತತಶ್ಚರೇತ್ .

ದಶಲಕ್ಷಂ ಜಪಃ ಪ್ರೋಕ್ತಸ್ತದರ್ದ್ಧಂ ಹೋಮಉಚ್ಯತೇ .. 1.4.1..
ನಿತ್ಯಂ ಪ್ರಣವಜಪನಿಷ್ಠಸ್ಯ ತತ್ಪುರಶ್ಚರ್ಯಾಪ್ರಕ್ರಾರಂ ಸಂಕ್ಷಿಪ್ಯಾಹ
*ಸಾಂಗಮಿತ್ಯಾದಿನಾ*ಪ್ರಜಪ್ಯ ಕಿಂಚಿತ್ಕಾಲಂ ಜಪ್ತ್ವಾ,ಸ್ಪಷ್ಟಂ(1) .. 1..
ತರ್ಪಣಂ ಸ್ಯಾತ್ತದರ್ದ್ಧಂ ಚ ಸಹಸ್ರಂ ದ್ವಿಜಭೋಜನಂ .

ಏವಂ ಕೃತ್ವಾ ಸನಿಯಮಂ ಪ್ರಣವಾತ್ಮಾ ಪ್ರಸೀದತಿ .. 1.4.2..

ಕಿಮತ್ರ ಬಹುನೋಕ್ತೇನ ಪ್ರಣವೇನ ತುಲಾ ನ ಹಿ ..

ಗಾಯಂತಿ ಶ್ರುತಯಃ ಸರ್ವಾ ಜಪಂತಿ ಮುನಯಸ್ತಥಾ .. 1.4.3..
ಸನಿಯಮಂ ಪಯಃಫಲಸಕ್ತುಪಾವಕಭಿಕ್ಷಾಶನ- var ಭಿಕ್ಷಾಟನ
ಸ್ಥಂಡಿಲಶಯನಾದಿಸರ್ವಪುರಶ್ಚರ್ಯಾಂಗನಿಯಮಸಹಿತಂ,ಏವಂ
ಪುರಶ್ಚರಣಂ ಕೃತ್ವಾ ಸ್ಥಿತಸ್ಯ ಪುಂಸ ಇತಿ ಶೇಷಃ,
ಪ್ರಣವಸ್ವರೂಪಆತ್ಮಾ ಪ್ರಸೀದತಿ ಪಾಪದುರ್ವಾಸನಾದಿಕಾಲುಷ್ಯಂ ಹಿತ್ವಾ ಪ್ರಕಾಶತ
ಇತ್ಯರ್ಥಃ . ಸಗುಣನಿರ್ಗುಣಬ್ರಹ್ಮಪ್ರಸಾದೇ ಅಂತರಂಗಸಾಧನೇಷ್ವನ್ಯೇಷಾಂ
ಸಾಧನಾನಾಂ
ಪ್ರಣವೇನ ತುಲಾ ನ ಹೀತ್ಯರ್ಥಃ . ಶ್ರುತಯಃ ಸರ್ವಾಃ ಓಂ ಇತಿ ಬ್ರಹ್ಮ . ಓಂಮಿತಿ
ಸರ್ವಂ .

ಏತದ್ವೈ ಸತ್ಯಕಾಮ ಪರಂಚಾಪರಂ ಚ
ಬ್ರಹ್ಮಯದೋಂಕಾರೋ,ರಸಾನಾಂ ರಸತಮಃಪರಾರ್ದ್ಧ್ಯಃ ಓಂಮಿತ್ಯೇತದಕ್ಷರಮಿದಂ
ಸರ್ವಮಿತ್ಯಾದ್ಯಾಃ .ಮುನಯಃ ವ್ಯಾಸವಸಿಷ್ಠಸನಕಾದ್ಯಾಃ .. 2.. 3.. .
ತಿಷ್ಠಂತ್ವನ್ಯೇ ಗುಣಾಃ ಸಾಕ್ಷಾತ್ಪರಬ್ರಹ್ಮತತ್ತ್ವಸ್ಯ ಸರ್ವಪ್ರಪಂಚಬಾಧೇನ
ಕರತಲಾಮಲಕವದಪರೋಕ್ಷತಯಾ ಪ್ರತಿಪಾದಕತ್ವಮೇವಾಸ್ಯ ಸರ್ವೋತ್ಕರ್ಷಂ
ಖ್ಯಾಪಯತೀತ್ಯಾಹ–

ವಾಚ್ಯಂ ಬ್ರಹ್ಮ ಪರಂ ವಸ್ತು ಮಹಿಮಾ ಕೇನ ವರ್ಣ್ಯತೇ .
ಶುಕಾದಯೋಽಪಿಯಂ ಜಪ್ತ್ವಾಮೋಕ್ಷಮಾಪುರ್ನಿರತ್ಯಯಂ .. 1.4.4..

*ವಾಚ್ಯಮಿತಿ* .ಯೇ ಯೇ ಪ್ರಾಙ್ಮುಕ್ತಾಸ್ತೇ ಸರ್ವೇ ಪ್ರಣವಪ್ರಭಾವಾದೇವೇತ್ಯಾಹ
*ಶುಕಾದಯ
ಇತಿ*ನಿರತ್ಯಯಂ ಪುನರಾವೃತ್ತಿರಹಿತಂ .. 4..

ಸರ್ವೋಪಾಸನಾಸತ್ಕರ್ಮಫಲಾವಾಪ್ತಿರಪಿ ಅಕಾರಾದ್ಯವಯವೈಃ

praNavakalpaH.pdf 25



ಪ್ರಣವಕಲ್ಪಃ ಪ್ರಣವಕಲ್ಪಪ್ರಕಾಶಾಖ್ಯಭಾಷ್ಯಯುತಃ

ಸರ್ವವಾಗ್ವ್ಯಾಪಿನಃ ಪ್ರಣವಸ್ಯೈವ ಸಾಮರ್ಥ್ಯಾದಿತ್ಯಯಮೇವೈಕಃ
ಸರ್ವಪುರುಷಾರ್ಥಸಿದ್ಧಿಹೇತುರಿತ್ಯಾಶಯೇನಾಹ–

ಲೌಕಿಕೀ ವೈದಿಕೀ ವಾಕ್ಚ ವ್ಯಾಪ್ತಾ ಯೇನ ಪಲಾಶವತ್ .

ಇತ್ಯವೋಚಮಹಂ ಸರ್ವಂಯತ್ಪೃಷ್ಟಂ ಮುನಿಸತ್ತಮೈಃ .. 1.4.5..
*ಲೌಕಿಕೀತಿ*ಪಲಾಶವತ್ ವೃಂತೇನ ಪತ್ರವತ್ . “ತದ್ಯಥಾ ಶಂಕುನಾ
ಸರ್ವಾಣಿ ಪರ್ಣಾನಿ ಸಂತೀರ್ಣಾನ್ಯೇವಮೋಂಕಾರೇಣ ಸರ್ವಾ ವಾಗ್ ಸಂತೃಣ್ಣಾ
“ಇತಿ ಶ್ರುತೇರಿತಿ ಭಾವಃ ..ಮುನಿಸತ್ತಮೈಃ ಸಂತೃಣ್ಣಾ ಭವದ್ಭಿರ್ಯತ್ಪೃಷ್ಟಂ
ತತ್ಸರ್ವಂ ಇತಿ ವರ್ಣಿತಪ್ರಕಾರೇಣಾವೋಚಮಿತ್ಯುಪಸಂಹಾರಃ .. 5.. ಏವಂ
ಸರಹಸ್ಯಂ
ಮಹಾಮಹಿಮಪ್ರಣವಸ್ವರೂಪಂ ಶ್ರುತ್ವಾ ಕೃತಕೃತ್ಯಾಃ ಸಂತುಷ್ಟಾಃ ಮುನಯಃ
ಸ್ವಂ ಸೂತಂ ಚ ಪ್ರಶಂಸಂತಿ –

ಮುನಯಉಚುಃ–
ಅಹೋ ಭಾಗ್ಯಮಹೋ ಭಾಗ್ಯಮಹೋ ಫಲಮಹೋ ಫಲಂ .

ಪಿತಾ ತ್ವಂ ಮುನಿಧೌರೇಯ ಸೂತ ! ತ್ವನ್ಮುಖಸಾಗರಾತ್ .. 1.4.6..

*ಅಹೋಭಾಗ್ಯಮಿತ್ಯಾದಿನಾ*ಅನಂತಜನ್ಮಸಂಚಿತಸುಕೃತಂ ಪರಿಪಕ್ವಭಾಗ್ಯಂ .

ತತ್ಫಲಂ ತತ್ತ್ವಜ್ಞಾನಂ,ಅಹೋ ಇತ್ಯಾಶ್ಚರ್ಯೇ, ಕಲ್ಪಿತಾತ್ಮನಃ ಶರೀರಸ್ಯ
ಸಂಪಾದಯಿತಾ ಯದಿ ಪಿತಾ ತರ್ಹಿ ಪಾರಮಾರ್ಥಿಕಸ್ಯ ಪರಮಾತ್ಮನಃ
ಉಪದೇಶೇನ
ಸಂಪಾದಯಿತಾ ತ್ವಂ ಕಥಂ ನ ಪಿತೇತಿ ಭಾವಃ .ಸರ್ವಮುನೀನಾಮುಪದೇಶಧುರಂ
ವಹಸೀತಿ ಮುನಿಧೌರೇಯಃ “ಧುರೋ ಯಢ್ಢಕಾವಿತಿ” (ಪಾ0ಅ0 4ಪಾ0 4
ಸೂ0 77 )ಢಕ್ .. 6..

ಓಂಕಾರಕಲ್ಪಮೌಕ್ತೇಯಮಣಿಂ ಬದ್ಧ್ವಾ ವಯಂ ಮುದಾ .
ಸ್ವಕೀಯಕಂಠದೇಶೇಷು ಧಾರಯಾಮಃ ಪ್ರಸಾದತಃ .. 1.4.7..
ಓಂಕಾರಕಲ್ಪಲಕ್ಷಣೋ ಮೌಕ್ತೇಯೋ ಮುಕ್ತಾನಾಯಕೋ ಮಣಿಸ್ತಂ ವಯಂ
ಸ್ವಕೀಯಕಂಠದೇಶೇಷು
ಬದ್ಧ್ವಾ ತ್ವತ್ಪ್ರಸಾದತೋ ಧಾರಯಾಮಃ .. 7..
ಭಾಸಾ ತಸ್ಯ ತಮೋ ನಷ್ಟಂ ಹೃದಯಸ್ಥಂ ತಪೋಧನ ! .

ಇತ್ಯುಕ್ತ್ವಾ ಮುನಯಃ ಸರ್ವೇ ನೇಮುಃ ಸೂತಾಖ್ಯದೇಶಿಕಂ .. 1.4.8..

ತಸ್ಯಮಣೇರ್ಭಾಸಾ ತಾತ್ಪರ್ಯಾರ್ಥಪ್ರಕಾಶಲಕ್ಷಣಪ್ರಭಯಾಹೃದಯಸ್ಥಮಜ್ಞಾನಂ
ತಮೋ ನಷ್ಟಂ,ನೇಮುರ್ನಮಶ್ಚಕ್ರುಃ .. 8..
ಪಠಂತು ಶೃಣ್ವಂತು ಚ ವಾಚಯಂತು ಲಿಖಂತು ಗಾಯಂತು ಚ ಬೋಧಯಂತು .

ಓಂಕಾರಕಲ್ಪಂಮುನಿವೃಂದಸೇವ್ಯಂ ಸೂತೋಕ್ತಮೀಶೋಕ್ತಮನಿಂದಿತಂ ಚ .. 1.4.9..

ಇತಿ ಶ್ರೀ ಸ್ಕಂದಪುರಾಣೇ ವೈಷ್ಣವಸಂಹಿತಾಯಾಂ ಮಂತ್ರಪ್ರಸ್ತಾವೇ
ಪ್ರಣವಕಲ್ಪೇ ಪ್ರಥಮೋಽಧ್ಯಾಯಃ .. 1..
ಆದೌಈಶೋಕ್ತಂ ತಥಾ ಸೂತೋಕ್ತಂ,ನವಿದ್ಯತೇ ನಿಂದಿತಂಜನ್ಮಮರಣಾದಿದುಃಖಂ
.

ಯಸ್ಮಾತ್ತದನಿಂದಿತಂ .. 9..

ಇತಿ ಶ್ರೀಪ್ರಣವಕಲ್ಪಪ್ರಕಾಶೇ ಪ್ರಥಮೋಽಧ್ಯಾಯಃ .. 1..

ಅಥ ದ್ವಿತೀಯೋಽಧ್ಯಾಯಃ .
ಸರ್ವಾತ್ಮಕತ್ವಾದನಂತನಾಮಕಸ್ಯ ಪ್ರಣವಸ್ಯ
ಸಾರಭೂತಾನ್ಯಷ್ಟೋತ್ತರಶತನಾಮಾನ್ಯಾಚಿಖ್ಯಾಸುಃ
ಸೂತಸ್ತದನುರೂಪಮಂಗಲಾಚರಣರೂಪಾಂ ತದ್ಭೂಮಿಕಾಂ ರಚಯತಿ–
ಪ್ರಣವಃ ಪರಮಂ ಬ್ರಹ್ಮ ಪ್ರಣವಃ ಪರಮಃ ಶಿವಃ .
ಪ್ರಣವಃ ಪರಮೋ ವಿಷ್ಣುಃ ಪ್ರಣವಃ ಸರ್ವದೇವತಾಃ .. 2.1.1..
*ಪ್ರಣವ ಇತಿ*ಪರಮಸ್ಯ ಬ್ರಹ್ಮಣಃ ಪ್ರತಿಪಾದಕತ್ವಾತ್ಪ್ರತೀಕತ್ವಾಚ್ಚ
ಪರಮಂ ಬ್ರಹ್ಮ,ಏವಂ ಪರಮಸ್ಯ ಶಿವಸ್ಯ ಬ್ರಹ್ಮವಿದ್ಯಾಶರೀರಸ್ಯ
ಶುದ್ಧಚಿನ್ಮಾತ್ರಸ್ಯ ವಾಚಕತ್ವಾತ್ಪ್ರತೀಕತ್ವಾಚ್ಚ ಪರಮಃ ಶಿವಃ,ಏವಂ
ಸರ್ವಜಗದುಪಾದಾನಮಾಯಾಶಕ್ತಿಶರೀರಸ್ಯ ಚಿನ್ಮಾತ್ರಸ್ಯ ವಾಚಕತ್ವಾದಿನಾ
ಪರಮೋ
ವಿಷ್ಣುಃ,ತತೋ ಹಿರಣ್ಯಗರ್ಭಾದಿಸರ್ವದೇವತಾತ್ಮನಾ ಅಭಿವ್ಯಕ್ತಕಾರ್ಯಬ್ರಹ್ಮಣೋ
ವಾಚಕತ್ವಾದಿನಾ ಸರ್ವದೇವತಾಃ .. 1..
ಮುನಯಊಚುಃ–
ಸೂತ ಸೂತ ಮಹಾಪ್ರಾಜ್ಞ ವ್ಯಾಸಶಿಷ್ಯ ಮಹಾಮತೇ ! .
ಯಸ್ಯ ದೇವಸ್ಯ ನಾಮಾನಿ ಲೋಕೇಷು ಮುನಿಸತ್ತಮ ! .. 2.1.2..

ಸೂತಸೂತೇತ್ಯಾದರಾರ್ಥಂ ದ್ವಿರ್ವಚಃ,ಲೋಕೇಷು ಪ್ರಖ್ಯಾತಾನೀತಿ ಶೇಷಃ .. 2..
ಪ್ರಥಮಂ ನಾಮಭಿರ್ಯಸ್ತು ಸರ್ವದೇವೋಽಭಿಪೂಜ್ಯತೇ .
ಸರ್ವದೈವತವೃಂದಾನಾಂ ಪೂಜನೇ ಯಾನಿ ನೋ ವದ .. 2.1.3..

ಸಾಧಾರಣ್ಯೇನ ಸರ್ವಜ್ಞ !ಲೋಕಾನುಗ್ರಹಕಾಂಕ್ಷಯಾ .
ಸೂತ ಉವಾಚ–

ನಾಮಾನಿಯಾನಿ ಲೋಕೇಷು ಪ್ರಣವಸ್ಯ ಮುನೀಶ್ವರೈಃ .. 2.1.4..
ಸರ್ವೇಷಾಂ ದೇವಃ ಸರ್ವದೇವಃ,ಸರ್ವದೇವತಾತ್ಮಕತ್ವಾದ್ವಾ ಸರ್ವದೇವಃ ಈಶ್ವರಃ

ಅಭಿಪೂಜ್ಯತೇ, ಸರ್ವದೈವತವೃಂದಾನಾಂ ಪ್ರತ್ಯೇಕಂ ಪೂಜನೇಽಪಿ ಯಾನಿ
ನಾಮಾನಿ
ಸಾಧಾರಣ್ಯೇನ ಭವಂತಿ ತಾನಿ ನಾಮಾನಿ ಲೋಕಾನುಗ್ರಹಕಾಂಕ್ಷಯಾ ನಃ ಅಸ್ಮಭ್ಯಂ
ವದೇತಿ
ಪರೇಣ ಸಹಾನ್ವಯಃ .ಸೂತವಾಕ್ಯೇ “ನಾಮಾನಿ
ಯಾನೀತ್ಯಾ”ದಿರ್ಮುನಿಪೃಷ್ಟಾರ್ಥಸ್ಯಾನುವಾದ ಉತ್ತರಸ್ಯ
ಪೃಷ್ಟಾರ್ಥೈಕನಿಷ್ಠತಾದ್ಯೋತನಾರ್ಥಃ .. 3.. 4..
ಕೀರ್ತ್ಯಂತೇ ನಾಮಭಿಸ್ತೈಸ್ತು ಸರ್ವದೈವತಪೂಜನಂ .

ಸರ್ವದೇವಾತ್ಮಕೋ ಯಸ್ಮಾತ್ಪ್ರಣವಃ ಪರಿಕೀರ್ತಿತಃ .. 2.1.5..
ಯಸ್ಮಾತ್ಪ್ರಣವಃ ಸರ್ವದೇವತಾತ್ಮಕಃ ಪರಿಕೀರ್ತಿತಸ್ತಸ್ಮಾತ್ತೈಃ ಪ್ರಣವನಾಮಭಿಃ
ಸವದೈವತಪೂಜನಂಯುಕ್ತಮಿತ್ಯರ್ಥಃ .. 5..
ಅಸ್ಯ ಶ್ರೀಪ್ರಣವಾಷ್ಟೋತ್ತರಶತನಾಮಸ್ತೋತ್ರಮಹಾಮಂತ್ರಸ್ಯ ಬ್ರಹ್ಮಾ ಋಷಿಃ,
ಪರಮಾತ್ಮಾ ದೇವತಾ,ಅನುಷ್ಟುಪ್ ಛಂದಃ,ಅಂಬೀಜಂ,ಉಂ ಶಕ್ತಿಃ,ಮಂ ಕೀಲಕಂ
ಮೋಕ್ಷಾರ್ಥೇ ಜಪೇ ವಿನಿಯೋಗಃ ..
ಬ್ರಹ್ಮಾ ಋಷಿಃ ಇತಿ ಪರಂ ಬ್ರಹ್ಮೇತ್ಯರ್ಥಃ .ಯದ್ಯಪಿ ಪಾರ್ವತ್ಯೈ
ಶಿವೇನೋಪದಿಷ್ಟತ್ವಾತ್ಸ ಏವ ಋಷಿರ್ಯುಕ್ತಸ್ತಥಾಪಿ ಪ್ರಣವಸ್ಯ
ಪರಬ್ರಹ್ಮಋಷಿಪ್ರಸಿದ್ಧೇಸ್ತನ್ನಾಮ್ನಾಮಪಿ ಸ ಏವಋಷಿಃ,
ಶಿವಸ್ಯಾಪಿ ಪರಬ್ರಹ್ಮತ್ವೇನ ಋಷಿತ್ವಲಾಭಾದಿತಿ ಭಾವಃ ..
ಧ್ಯಾನಂ–
ಓಂಕಾರಂ ಪ್ರಣವಾತ್ಮಬೋಧವಿಲಸತ್ಪ್ರಾಪ್ಯಂ ಚಿದಾನಂದದಂ
ಸತ್ಯಂ ಜ್ಞಾನಮನಂತಮೂರ್ತಿಮಮಲಂ ಸಿದ್ಧಾತ್ಮಕಂ ಸರ್ವಗಂ .

ಪ್ರತ್ಯಂಚಂ ಪುರುಷೋತ್ತಮಾಬ್ಜಭವನಂ ವ್ಯೋಮಾಭರೋಮಾವಲಿಂ
ವಾಣೀಲಕ್ಷ್ಮಿಜಗಜ್ಜನೌ ಕುಶಲಯಾ ಗೌರ್ಯಾ ಸಮೇತಂ ಭಜೇ .. 2.2.1..
*ಓಂಕಾರಮಿತಿ* . “ಓಂಕಾರಕೃತೇನೈವ
ಪರಮಾತ್ಮಬೋಧೇನಾವಿದ್ಯಾವರಣನಿರಾಸಾತ್ಪರಮಾತ್ಮಭಾವೇನವಿಲಸದ್ಭಿರಧಿಕಾರಿಭಿಃ
ಸ್ವಾತ್ಮತಯಾ ಪ್ರಾಪ್ಯಂ . ತಥಾವಿಧಸ್ವಾತ್ಮದಾನೇನೈವ ಚಿದಾನಂದಪ್ರದಂ,
ಸ್ವಪ್ರಕಾಶನಿರತಿಶಯಾನಂದಪ್ರದಂ .ಅನಂತಮೂರ್ತ್ತಿಮಪರಿಚ್ಛಿನ್ನಸ್ವರೂಪಂ .

ಸಿದ್ಧಾತ್ಮಕಂ ಸ್ವತಃಸಿದ್ಧಂ ಸ್ವಸಿದ್ಧಾವನ್ಯಾನಿರಪೇಕ್ಷಮಿತಿಯಾವತ್ .

ಸರ್ವಗಂ ಸರ್ವಾಧಿಷ್ಠಾನಂ,ಅತ ಏವ ಪ್ರತ್ಯಂಚಂ ಕ್ಷರಾಕ್ಷರಾತೀತತ್ವಾತ್ .

ಪುರುಷೋತ್ತಮಂ ಸರ್ವಪ್ರಾಣಿಹೃದಯಾಬ್ಜಭವನಂ .ಅಥವಾ ಪುರುಷೋತ್ತಮೋ
ವಿಷ್ಣುಃ
ಅಬ್ಜಸ್ಯ ಚಂದ್ರಸ್ಯ ಭವನಮಾವಾಸಭೂತೋ ರುದ್ರಃ,ಅಬ್ಜಂ ಪದ್ಮ ಭವನಂ

ಸ್ಥಾನಂಯಸ್ಯ ಸ ಬ್ರಹ್ಮಾ,ಏತೇಷಾಂ ಸಮಾಹಾರಾತ್ಮಾಯಃ ಪರಮಶಿವಸ್ತದ್ರೂಪಂ
.

ವ್ಯೋಮವನ್ನೀಲತ್ವಾದ್ವ್ಯಾಪ್ತತ್ವಾದ್ವಾ ವ್ಯೋಮಾಭರೋಮಾವಲಿಂ, ಅತ ಏವ
ವಾಣೀ ಚ
ಈ ಚ ಲಕ್ಷ್ಮೀಶ್ಚ ತಾಸಾಂ ಸಮಾಹಾರೋ ವಾಣೀಲಕ್ಷ್ಮಿ, ತಸ್ಯ ಜಗತಶ್ಚ
ಜನೌ ಕುಶಲಯಾ ಗೌರ್ಯಾ ಪರಮಶಕ್ತ್ಯಾ ಸಮೇತಂ,ಓಂಕಾರಂ ಭಜೇ
ಜಪಧ್ಯಾನಾರ್ಥವಿಚಾರಾದಿಭಿರ್ನಿರಂತರಂ ಸೇವೇ ಇತ್ಯರ್ಥಃ .. 1..
ಏವಂ ಧ್ಯಾತ್ವಾ ತತೋ ಭಕ್ತ್ಯಾ ನಾಮ್ನಾಮಷ್ಟೋತ್ತರಂ ಶತಂ .

ಪ್ರಣವಸ್ಯ ಜಪೇದ್ವಿಪ್ರಾಃ ! ಶುಚಿರ್ಭೂತ್ವಾ ಸಮಾಹಿತಃ .. 2.2.2..
ಸಮಾಹಿತಃ ಅವ್ಯಗ್ರಚಿತ್ತಃ .. 2..
ಓಂಕಾರಸ್ತಾರಕಂ ಸೂಕ್ಷ್ಮಂ ಪ್ರಣವಃ ಸರ್ವಗೋಚರಃ .
ದಿವ್ಯಮೇಕಾಕ್ಷರಂ ಶುಭ್ರಂ ಶುದ್ಧಂ ನಿರ್ಮಲಮವ್ಯಯಂ .. 2.2.3..

ಉಚ್ಚಾರ್ಯಮಾಣಃ ಸರ್ವಂ ಶರೀರಮೂರ್ಧ್ವಮುನ್ನಾಮಯತೀತ್ಯೋಂಕಾರಃ.
ಸಂಸಾರಮಹಾಭಯಾತ್ತಾರಯತೀತಿ ತಾರಕಂ .ಸೂಕ್ಷ್ಮೀಭೂಯಪರಶರೀರಾಣ್ಯನುಪ್ರವಿಶತೀತಿ
ಸೂಕ್ಷ್ಮಂ .ಬ್ರಹ್ಮ ಬ್ರಾಹ್ಮಣೇಭ್ಯಃ
ಪ್ರಣಾಮಯತೀತಿ ಪ್ರಣವಃ .ಸರ್ವಗೋಚರಃ ಸರ್ವವ್ಯಾಪೀ .ದ್ಯೋತನಸ್ವಭಾವಂ
ದಿವ್ಯಂ .ಏಕಮೇವ ನ ಕ್ಷರತ್ಯಶ್ನೋತೀತಿ ವಾ ಅಕ್ಷರಂ . ಶುಭ್ರಂ ಶುಭಂ .

ಅಶುದ್ಧದೇಹತ್ವನಿರಾಸಿತ್ವಾಚ್ಛುದ್ಧಂ .ಅವಿದ್ಯಾದಿಮಲರಹಿತತ್ವಾನ್ನಿರ್ಮಲಂ .ವ್ಯಯಃ
ಅಪಕ್ಷಯಸ್ತದಭಾವಾದವ್ಯಯಂ .. 3..

ಸತ್ಯೋ ನಿರತ್ಯಯೋ ದೇವೋ ವಿಶ್ವವ್ಯಾಪೀ ಪ್ರಪಂಚಗಃ .
ವಿಷ್ಣುರ್ಬ್ರಹ್ಮಾ ಶಿವೋ ಧಾತಾ ವಿಶ್ವಕರ್ತ್ತಾ ಜಗದ್ಗುರುಃ .. 2.2.4..
ಅಬಾಧ್ಯತ್ವಾತ್ಸತ್ಯಃ .ಅತ್ಯಯೋ ನಾಶಸ್ತದ್ರಹಿತತ್ವಾನ್ನಿರತ್ಯಯಃ .ದೀವ್ಯತಿ
ಅವಸ್ಥಾತ್ರಯೇಣ ಸರ್ಗಾದಿನಾ ಚ ಕ್ರೀಡತೀತಿ ದೇವಃ .ವಿಶ್ವವ್ಯಾಪನಶೀಲತ್ವಾತ್
ವಿಶ್ವವ್ಯಾಪೀ .ಸ್ವಾಧ್ಯಸ್ತಂ ಪ್ರಪಂಚಮಧಿಷ್ಠಾನಸದ್ರೂಪೇಣಾನುಗಚ್ಛತೀತಿ
ಪ್ರಪಂಚಗಃ .ಸರ್ವೇ ದೇವಾ ವಿಶಂತ್ಯಸ್ಮಿನ್ನಿತಿ ವಿಷ್ಣುಃ .ಬೃಂಹಯತಿ ಜಗದಿತಿ
ಬ್ರಹ್ಮಾ .ನಿರತಿಶಯಾನಂದತ್ವಾದನಂತಕಲ್ಯಾಣಗುಣನಿಧಿತ್ವಾಚ್ಚ ಶಿವಃ .
ಜಗದ್ಧಾರಯತಿ ಪೋಷಯತಿ ಚೇತಿ ಧಾತಾ .ವಿಶ್ವಸ್ಯ ಕರ್ತಾ ನಿರ್ಮಾತಾ .ಜಗತಃ
ಪರಮಹಿತೋಪದೇಷ್ಟೃತ್ವಾತ್ ಜಗದ್ಗುರುಃ .. 4.. . 13
ಸ್ರಷ್ಟಾ ಪಾಲಯಿತಾ ಗೋಪ್ತಾ ವೇದಕರ್ತಾಽಽಗಮಾಕೃತಿಃ .
ವೇದಾಂತವೇದ್ಯೋ ನಿಲಯಂ ದೈವತಂ ಭವನಾಶಕಂ .. 2.2.5..

ಜಗತಃ ಆದೌ ಸ್ರಷ್ಟಾ . ತತಃ ಪಾಲಯಿತಾ ಪೋಷಯಿತಾ . ಗೋಪ್ತಾ
ಉಪಘಾತಕೇಭ್ಯೋ
ರಕ್ಷಿತಾ .ವೇದಾನಾಂ ಕರ್ತಾ ಕಲ್ಪದಾವಾವಿಷ್ಕರ್ತಾ .ಆಗಮಾರಹಸ್ಯವಿದ್ಯಾಸ್ತದಾಕೃತಿಃ
.

ವೇದಾಂತೈರುಪನಿಷತ್ಪ್ರಮಾಣೈರ್ವೇದ್ಯಃ . ಪ್ರಲಯೇ ನಿಲೀಯತೇಽಸ್ಮಿನ್ಜಗದಿತಿ
ನಿಲಯಂ .

ದೇವತಾನಾಂ ಸಮಷ್ಟಿರ್ದೈವತಂ .ಭವನಂ ಭವಃ ಪುನರ್ಜನ್ಮ ತಸ್ಯ ನಾಶಕಂ
ಮೂಲಚ್ಛೇದಕಂ .. 5..

ಅತಃಪರಂ ಮಾತೃಕಾವರ್ಣಕ್ರಮೇಣಯಥಾಸಂಭವಂ ಅಕಾರಾದಿನಾಮಾನ್ಯಾಹ–

ಅಕಾರಾದಿಕ್ಷಕಾರಾಂತಮಾತೃಕಾವರ್ಣವಾಚಕಃ .
ಆಲೋಚನತಪಃಸಿದ್ಧಜಗದುತ್ಪತ್ತಿಕಾರಣಂ .. 2.2.6..

*ಅಕಾರಾದೀತಿ* .ಅಕಾರಾದಿಸರ್ವಮಾತೃಕಾವರ್ಣಾತ್ಮನಾ
ಪ್ರಕೃತಿಪ್ರತ್ಯಯಪದವಾಕ್ಯಮಹಾವಾಕ್ಯಾದ್ಯಾತ್ಮನಾ ಸರ್ವಾರ್ಥವಾಚಕ ಇತ್ಯರ್ಥಃ .
“ತಪಸಾ ಚೀಯತೇ ಬ್ರಹ್ಮ”, “ಸ ತಪೋಽತಪ್ಯತ”,
ಸ ತಪಸ್ತಪ್ತ್ವಾ ಇದಂ “ಸರ್ವಮಸೃಜತ”ಇತ್ಯಾದಿಶ್ರುತಿಪ್ರಸಿದ್ಧಂ ಯತ್
ಆಲೋಚನಾತ್ಮಕಂ ತಪಸ್ತಾವನ್ಮಾತ್ರೇಣ ಸಿದ್ಧಸ್ಯ ಜಗತ ಉತ್ಪತ್ತೇರಾವಿರ್ಭಾವಸ್ಯ
ಕಾರಣಂ .. 6..

ಇನಪಾವಕವಾತೇಂದ್ರಮೃತ್ಯುಧಾವನಕಾರಣಂ .

ಈಶ್ವರಬ್ರಹ್ಮವಿಷ್ಣೂನಾಂ ರಜಃಸತ್ವತಮೋಭಿದಾ .. 2.2.7..
ಇನಸ್ಯ ಸೂರ್ಯಸ್ಯ ಪಾವಕಸ್ಯ ವಹ್ನೇರ್ವಾತಸ್ಯ ವಾಯೋರಿಂದ್ರಸ್ಯ ದೇವರಾಜಸ್ಯ
ಮೃತ್ಯೋರ್ಯಮಸ್ಯ
ಚಯದ್ಭೀತ್ಯಾ ನಿಯತಕಾಲಂ ಧಾವನಂ ಸ್ವಸ್ವವ್ಯಾಪಾರೇ ಪ್ರವರ್ತನಂ ತತ್ರ
ಪ್ರಶಾಸಿತತ್ವೇನ ಕಾರಣಂ,
ಭೀಷಾಽಸ್ಮಾದ್ವಾತಃ ಪವತೇ ಭೀಷೋದೇತಿ ಸೂರ್ಯಃ .
ಭೀಷಾಸ್ಮಾದಗ್ನಿಶ್ಚೇಂದ್ರಶ್ಚ ಮೃತ್ಯುರ್ದ್ಧಾವತಿ ಪಂಚಮಃ ..ಇತಿ
ಶ್ರುತೇರಿತ್ಯರ್ಥಃ .
ಈಶ್ವರೋ ರುದ್ರಃ ಬ್ರಹ್ಮಾ ವಿಷ್ಣುಶ್ಚೇತ್ಯೇತೇಷಾಂ ಯಥೋಚಿತಕ್ರಮೇಣ
ರಜಃಸತ್ವತಮೋಗುಣೈರುಪಾಧಿಭಿರ್ಭಿದ್ಯತ ಇತಿಭಿದಾವಿಭಿನ್ನಾಯಾಮೂರ್ತಿಸ್ತದ್ರೂಪ
ಇತ್ಯರ್ಥಃ .. 7..
ಉಮಾವಾಣೀವಿಷ್ಣುಪತ್ನೀಶಕ್ತಿರೂಪೇಣ ಸಂಸ್ಥಿತಃ .
ಊರೂಮಸ್ತಕಕರ್ಣಾದಿನಾನಾಂಗವಿಕಲಸ್ತಥಾ .. 2.2.8..

ತೇಷಾಮೇವ ಕ್ರಮಾತ್ಉಮಾಪಾರ್ವತೀ ವಾಣೀ ಸರಸ್ವತೀ ವಿಷ್ಣುಪತ್ನೀ ಲಕ್ಷ್ಮೀರಿತಿ
ಪ್ರಸಿದ್ಧಾ
ಯಾಃ ಸಂಹಾರಸೃಷ್ಟಿಪಾಲನಶಕ್ತಯಸ್ತದ್ರೂಪೇಣಾಪಿ ಸಂಸ್ಥಿತಃ .ಊರೂಮಸ್ತಕಂ
ಕರ್ಣೌ
ಚೇತ್ಯಾದಿನಾನಾವಿಧೈರಂಗೈರ್ವ್ಯವಹರನ್ನಪಿ ವಸ್ತುತೋಽಶರೀರತ್ವಾತ್ತದ್ವಿಕಲಃ
ಅಶರೀರಃ “ಅಪಾಣಿಪಾದೋ ಜವನೋ ಗೃಹೀತಾ”ಇತ್ಯಾದಿಶ್ರುತೇಃ .. 8..
ಋಕ್ಷಾಪ್ರಭೃತಿರೋಗಾಣಾಮಾಲಯಾನಾಲಯಾಭಿಧಃ .
ಋಷಿವೃಂದಸಹಸ್ರಾಣಾಂ ಜ್ಞಾನಮೋಕ್ಷಪ್ರದಾಯಕಃ .. 2.2.9..
ಋಕ್ಷಾ ಅರ್ಶೋ ರೋಗಃ, ತತ್ಪ್ರಭೃತೀನಾಂ ರೋಗಾಣಾಮಾಲಯ ಆಶ್ರಯೋ
ದೇಹಸ್ತದಾತ್ಮನಾ ಭ್ರಾಂತ್ಯಾ ಪ್ರತೀಯಮಾನೋಽಪಿ ವಸ್ತುತಸ್ತದನಾಲಯ
ಇತ್ಯಭಿಧಾ
ಶ್ರುತ್ಯಾದಿಪ್ರಸಿದ್ಧಿರ್ಯಸ್ಯ, “ಸ ಪರ್ಯಗಾಚ್ಛುಕ್ರಮಕಾಯಮವ್ರಣಮಸ್ನಾವಿರಂ
ಶುದ್ಧಮಪಾಪವಿದ್ಧಂ”ಇತ್ಯಾದಿಶ್ರುತೇಃ .ಸಹಸ್ರಶಬ್ದ ಆನಂತ್ಯಪರಃ,
ಸ್ವಜಪಾದಿನಿಷ್ಠಾನಾಂ ಋಷಿವೃಂದಸಹಸ್ರಾಣಾಮಿಹ ದೇಹೇ ಬ್ರಹ್ಮಲೋಕೇ ವಾ
ಜ್ಞಾನಸ್ಯ
ಕ್ರಮಾಕ್ರಮಮೋಕ್ಷಸ್ಯ ಚೋಪಾಸನಾಪರಿಪಾಕತಾರತಮ್ಯೇನ ಪ್ರದಾಯಕಃ .. 9..
ರೂಕ್ಷಾವಿದುರಪ್ರಜ್ಞಾನಸಂಪನ್ನಸ್ಯಾಪವರ್ಗದಃ .
ಲುಪ್ತಲುಂಪಕಲೌಪನ್ಯತ್ರಿತಯಪ್ರತಿಪಾದಕಃ .. 2.2.10..
ೠಕಾರಾದಿನಾಮ್ನೋ ಲೋಕೇ ಅದರ್ಶನಾತ್ಸಾದೃಶ್ಯಾತ್ ರೂಕಾರಾದಿ ಗೃಹ್ಯತೇ,
ಯೇ ತಪೋನಿರ್ಜಿತರಸನೇಂದ್ರಿಯತ್ವಾದ್ರೂಕ್ಷಸ್ಯ ಭೈಕ್ಷಸ್ಯ ರಸಂ
ನ ವಿದುಸ್ತೇಷು ಸ್ವಾರ್ಥವಿಜ್ಞಾನಸಂಪನ್ನಸ್ಯ ಸದ್ಯೋಽಪವರ್ಗದಃ .
ಲೃಕಾರಾದಿನಾಮ್ನೋಪ್ಯಪ್ರಸಿದ್ಧೇಸ್ತತ್ಸದೃಶಲುಕಾರಾದಿನಾಮನಿರ್ದೇಶಃ,ಲುಪ್ತಃ
ನಷ್ಟಃ ಅತೀತಃ, ಲುಂಪಕೋ ಲೋಪಕರ್ತಾ ವರ್ತಮಾನಃ, ಲೌಪನ್ಯೋ
ಲೋಪನಾರ್ಹಃ
ಭವಿಷ್ಯಪದಾರ್ಥಃ,ಏತತ್ತ್ರಿತಯಪ್ರತಿಪಾದಕಃ ಸರ್ವಾರ್ಥಪ್ರಕಾಶಕ ಇತಿಯಾವತ್ ..

ಅಥವಾ ಲುಪ್ತೋ ಬಾಧ್ಯಾಽವಿದ್ಯಾದಿಸ್ತಸ್ಯ ಲುಂಪಕಶ್ಚರಮವೃತ್ತ್ಯಾ ರೂಢಃ
ಪರಮಾತ್ಮಾ
ಲೌಪನ್ಯೋ ಲೋಪನಕರಣೀಭೂತಶ್ಚರಮಸಾಕ್ಷಾತ್ಕಾರಸ್ತತ್ತ್ರಿತಯಸ್ಯ ಪ್ರತಿಪಾದಕಃ
ಪ್ರಾಪಕ ಇತ್ಯರ್ಥಃ .. 10..
ಏಲಾದಿವಾಸನಾಯುಕ್ತಪಾನೀಯೋತ್ಥಾನಲಾಲಸಃ .
ಐಶ್ವರ್ಯಾಷ್ಟಕಭೂಯಿಷ್ಠಸಿದ್ಧಾಪುರುಷಸೇವಿತಃ .. 2.2.11..
ಏಲಾಪ್ರಸಿದ್ಧಾ ಆದಿಪದಾದುಶೀರಕರ್ಪೂರಾದಿ,ತದ್ವಾಸನಾಯುಕ್ತಸ್ಯ ಪಾನೀಯಸ್ಯೋತ್ಥಾನೇ

ಸರ್ವಸುಕೃತಿನಾಮುಪಭೋಗಾಯೋತ್ಪಾದನೇ ಲಾಲಸಾ ವಾಂಛಾ ಯಸ್ಯ ಸಃ .
ಐಶ್ವರ್ಯಾಷ್ಟಕಮಣಿಮಾದಿಕಂ ಪ್ರಸಿದ್ಧಂ, ತದ್ಭೂಯಿಷ್ಠೈಸ್ತತ್ಪ್ರಚುರೈರ್ದೇವೈಃ
ಸಿದ್ಧೈರ್ಯೋಗಮಂತ್ರಾದಿಸಿದ್ಧೈರಾಪುರುಷೈಃ ಈಶತ್ಪುರುಷಾಕಾರೈಃ ಕಿನ್ನರಾದಿಭಿಶ್ಚ
ಸೇವಿತಃ .. 11..
ಓಂಆದಿನಿಖಿಲಾಮ್ನಾಯಮೂರ್ದ್ಧನ್ಯಾಮ್ನಾಯಬೋಧಿತಃ .
ಔನ್ನತ್ಯಗರ್ವಸನ್ನದ್ಧದೈತೇಯಕುಲಘಾತಕಃ .. 2.2.12..
ಓಂಕಾರಾದಿಭಿರ್ನಿಖಿಲಾನಾಮಾಮ್ನಾಯಾನಾಂ ಮೂರ್ಧನಿ
ಭವೈರ್ಮೂರ್ದ್ಧನ್ಯೈರ್ಮಹಾಮಂತ್ರೈರಾಮ್ನಾಯೈಶ್ಚ
ಜಪೋಪಾಸನಸ್ವಾಧ್ಯಾಯಜನ್ಯಚಿತ್ತಶುದ್ಧಿದ್ವಾರಾ ತಾತ್ಪರ್ಯವತ್ಪ್ರಮಾಣತಯಾ
ಚ ತತ್ತ್ವತೋ ಬೋಧಿತಃ .ಔನ್ನತ್ಯಮೈಶ್ವರ್ಯಬಲಾದುತ್ಕರ್ಷಸ್ತತ್ಪ್ರಯುಕ್ತೇನ
ಗರ್ವೇಣಯುದ್ಧಾಯ
ಸನ್ನದ್ಧಸ್ಯ ದೈತೇಯಕುಲಸ್ಯ ವಿಷ್ಣ್ವಾದಿರೂಪೇಣ ಘಾತಕಃ .. 12..
ಅಜ್ಞಾನತಿಮಿರಾಪ್ಲುಷ್ಟಜಗದಾಭಾಸದೀಪಕಃ .
ಅಃ ಕಂಜಜಹರೇಂಂದ್ರಾದಿಸರ್ವದೈವತಕಾರಣಂ .. 2.2.13..

ಅಜ್ಞಾನಲಕ್ಷಣೇನ ತಿಮಿರೇಣಾಂಧಕಾರೇಣಾಜ್ಞಾನೇನ ತಿಮಿರೇಣ ಚ ಪ್ಲುಷ್ಟಸ್ಯ
ದಗ್ಧಪ್ರಾಯಸ್ಯ ಜಗತಃ ಆಭಾಸೇ ಪ್ರಕಾಶನೇ ಬೋಧನೇ ಚ ದೀಪಕಃ .
ಸಾಕ್ಷಾದನುಸ್ವಾರಾದೇರ್ನಾಮ್ನೋಽತ್ಯಂತಾಪ್ರಸಿದ್ಧೇರೀಷಚ್ಛ್ರುತಿ-
ಸಾಮ್ಯೇನಾಜ್ಞಾನೇತ್ಯಾದಿನಾಮೋಕ್ತಿಃ .ಅಃ ಇತಿ ವಿಸರ್ಗಾತ್ಮಕಮೇವ ನಾಮ .

ಅಥ ಕಕಾರಾದೀನಿ ನಾಮಾನಿ . ಕಂಜಾಜ್ಜಾತಃ ಕಂಜಜೋ ಬ್ರಹ್ಮಾ
ಹರಿರ್ವಿಷ್ಣುರಿಂದ್ರಾದಯಶ್ಚೇತಿ ಸರ್ವೇಷಾಂ ದೈವತಾನಾಂ ಕಾರಣಂ .. 13..

ಕಾರ್ಯಕಾರಣಸಂಘಾತದೇಹಾವಾಸಮನೋರಥಃ .
ಖಾದಿಭೂತಾದಿಭೂತಾತ್ಮಾ ಗಮ್ಯಾಗಮ್ಯವಿಚಕ್ಷಣಃ .. 2.2.14..
ಕಾರ್ಯಾಣಾಂ ಭೌತಿಕಾನಾಂ ಕಾರಣಾನಾಂ ಮಹಾಭೂತಾನಾಂ ಚ
ಸಂಘಾತರೂಪಾಯೇ ವ್ಯಷ್ಟಿಸಮಷ್ಟಿದೇಹಾಸ್ತೇಷು ಸ್ವಸೃಷ್ಟೇಷು
ಜೀವಭಾವೇನ ಪ್ರವಿಶ್ಯ ಆವಾಸೇ ಮನೋರಥೋ ವಾಂಛಾ ಯಸ್ಯ ಸಃ .
“ಹಂತಾಹಮಿಮಾಸ್ತಿಸ್ರೋ ದೇವತಾ ಅನೇನ ಜೀವೇನಾತ್ಮನಾಽನುಪ್ರವಿಶ್ಯ
ನಾಮರೂಪೇ
ವ್ಯಾಕರವಾಣಿ”ಇತ್ಯಾದಿಶ್ರುತೇಃ .ಖಂ ಆದಿರ್ಯೇಷಾಂ ತೇಷಾಂ ಮಹಾಭೂತಾನಾಂ
ಆದಿಭೂತಃ ಕಾರಣತ್ವೇನ ಸ್ಥಿತಃ ಆತ್ಮಾ .ಚಕ್ಷುರಾದಿಪ್ರಮಾಣಗಮ್ಯೇ
ಲೌಕಿಕವಿಷಯೇ ತದಗಮ್ಯೇ ಅಲೌಕಿಕೇ ಧರ್ಮಬ್ರಹ್ಮವಿಷಯೇ ಚ
ಕರತಲಾಮಲಕವದಸಂದಿಗ್ಧಾಪರೋಕ್ಷಾದಿಹೇತುತ್ವಾದ್ವಿಚಕ್ಷಣಃ .. 14..

ಘರ್ಮರಶ್ಮಿಪ್ರಭಾಕರ್ತಾ ಬಹಿರ್ಮುಖಪರಾಙ್ಮುಖಃ .
ಚರಾಚರಸ್ವರೂಪೀ ಚ ಛೇತೃಛೇದ್ಯಾದಿದೂರಗಃ .. 2.2.15..
ಘರ್ಮರಶ್ಮೇಃ ಸೂರ್ಯಸ್ಯ ಪ್ರಭಾಯಾಃ ಪ್ರಕಾಶನಶಕ್ತೇಃ ಕರ್ತ್ತಾ,
“ಯೇನ ಸೂರ್ಯಸ್ತಪತಿ ತೇಜಸೇದ್ಧಃ”ಇತ್ಯಾದಿಶ್ರುತೇಃ .
ಬಹಿರ್ಮುಖೇಷ್ವಧ್ಯಾತ್ಮತತ್ತ್ವವಿಚಾರವಿಮುಖೇಷು ವಿಷಯಾಸಕ್ತಜನೇಷು
ಪರಾಙ್ಮುಖಃ .ಚರಾ ಜಂಗಮಾಃ,ಅಚರಾಃ ಸ್ಥಾವರಾಸ್ತದಾತ್ಮತ್ವಾತ್ತತ್ಸ್ವರೂಪೀ .
ತಥಾತ್ವೇ ಪ್ರಸಕ್ತಂ ದೋಷಂ ನಿವಾರಯತಿ *ಛೇತೃ ಇತಿ*.ಆದಿಪದಾದ್ದಗ್ಧದಾಹ್ಯಂ
ಕ್ಲೇದಯಿತೃಕ್ಲೇದ್ಯಂ ಭೇತೃಭೇದ್ಯಮಿತ್ಯಾದಿಪ್ರಪಂಚರೂಪಂ, ತಸ್ಯ ದೂರಗಃ,
ಅಧ್ಯಸ್ತಧರ್ಮಾಣಾಮಧಿಷ್ಠಾನಾಸ್ಪರ್ಶಿತ್ವಾದಿತಿ ಭಾವಃ .. 15..
ಜಪ್ತೃಸಾಹಸ್ರಜಪ್ಯಶ್ಚ ಝಡಿತಿಪ್ರತಿಪಾದಿತಃ .
ಸರ್ವಜ್ಞೋಽಭಿಜ್ಞವಿಜ್ಞೇಯಷ್ಟಂಕವಾಸ್ಯಭಿಸಾಧಿತಃ .. 2.2.16..
ಜಪ್ತಾರಃ ಸಹಸ್ರಮೇವ ಸಾಹಸ್ರಾಃ ಅಸಂಖ್ಯಾತಾಃ ಯತಯೋ ಯಸ್ಯ,
ಸುಲೋಪಶ್ಛಾಂದಸಃ,
ಮುಮುಕ್ಷುಭಿರ್ಜಪಿತುಂ ಯೋಗ್ಯೋ ಜಪ್ಯಃ ವಾಚಿಕಮಾನಸಜಪಾರ್ಹಃ .

ಜಪ್ಯಮಾನೇನ
ಸ್ವೇನೈವಝಟಿತಿ ಅವಿಲಂಬೇನಾಽಽವಿರ್ಭೂತಬ್ರಹ್ಮಾತ್ಮಭಾವೇನ ಪ್ರತಿಪಾದಿತಃ
ಅನುಭಾವಿತಃ . ತಥಾಪ್ರತಿಪತ್ತ್ಯಾ ಸರ್ವಂ ಸ್ವಾತ್ಮತಯಾ ಜಾನಾತೀತಿ ಸರ್ವಜ್ಞಃ .
ಅಭಿಜ್ಞೈರನುಭವನಿಷ್ಠೈರೇವ ವಿಜ್ಞಾತುಂ ಶಕ್ಯೋ ವಿಜ್ಞೇಯಃ .ಇಮಾನಿ ನಾಮಾನಿ
ಙಕಾರಾದಿನಾಮಾಲಾಭಾತ್ಪೂರ್ವವತ್ . ಟಂಕಃ ಪಾಷಾಣದಾರಣಃ, ವಾಶೀ
ಕಾಷ್ಠತಕ್ಷಣೀ
ತಾಭ್ಯಾಂ ದ್ವೈತಬಂಧಂ ವಿಚ್ಛಿದ್ಯ ಮುಕ್ತರೂಪೇಣ ಸಾಧಿತೋ ನ, ಕಿಂತು
ಜ್ಞಾನೇನಾಜ್ಞಾನಬಂಧಂ ವಿಚ್ಛಿದ್ಯ ನಿತ್ಯಸಿದ್ಧಸ್ವರೂಪೇಣೈವ ಪರಿಶೇಷಿತಃ
ಇತ್ಯರ್ಥಃ .. 16..
ನಿಷ್ಠುರಾಕೃತ್ತಿಸಂಪೃಕ್ತೋ ದಂಭೇತರವಿಶೇಷಿತಃ .
ಢಕ್ಕಾನಿದಾದಸಂಪೃಕ್ತಃ ಪ್ರಾಣಿತ್ರಾಣಪರಾಯಣಃ .. 2.2.17..
ಠಕಾರಾದಿನಾಮ್ನೋಽಪ್ಯಪ್ರಸಿದ್ಧೇಸ್ತನ್ಮಧ್ಯಂ ನಾಮಾಹ *ನಿಷ್ಠುರೇತಿ* ..
ದೃಢತರಸಂಸಾರಬಂಧಚ್ಛೇದೇ ನಿಷ್ಠುರಾಕೃತ್ಯಾ
ನಿರ್ದಯಾಕಾರಯಾ ಚರಮಸಾಕ್ಷಾತ್ಕಾರವೃತ್ತ್ಯಾ ಸಂಪೃಕ್ತಃ var ನಿರ್ದಯಾಕೃತ್ಯಾ
ಮಿಶ್ರಿತಃ .ಯತೋ ದಂಭೇತರೈ“ರ್ದಂಭೋ
ದರ್ಪೋಽಭಿಮಾನ”ಶ್ಚೇತ್ಯಾದಿಭಗವದ್ದರ್ಶಿತಾದಿಶಾಽಽಸುರಸಂಪದ್ವಿಲಕ್ಷಣೈ-
“ರಭಯಂ ಸತ್ವಸಂಶುದ್ಧಿರ್ಜ್ಞಾನಯೋಗವ್ಯವಸ್ಥಿತಿ-”
ರಿತ್ಯಾದಿದೈವಸಂಪದ್ಭಿರ್ವಿಶೇಷಿತಃ ಸಮರ್ಪಿತಃ .ಢಕ್ಕಾಽತ್ರ

ಸಕಾರ್ಯಾವಿದ್ಯಾವಿಜಯಯಶಃಪಟಹಸ್ತನ್ನಿನಾದಸದೃಶೈಃ
“ನಿಷ್ಕಲಂ ನಿಷ್ಕ್ರಿಯಂ ಶಾಂತಂ ನಿರವದ್ಯಂ ನಿರಂಜನಂ,ಅಮೃತಸ್ಯ ಪರಂ
ಸೇತುರ್ದಗ್ಧೇಂಧನಮಿವಾನಲಮಿ”ತ್ಯಾದಿಶ್ರುತಿಭಿಃ ಸ್ವತಾತ್ಪರ್ಯೋದ್ಘಾಟನಾಯ
ಸಂಪೃಕ್ತೋಮಿಲಿತಃ .ಸ್ವೋಪಾಸಕಾದಿಪ್ರಾಣಿನಾಂ ತ್ರಾಣೇ ಪರಾಯಣಸ್ತತ್ಪರಃ .. 17..
ತರುಣಾರುಣಸಂದೀಪ್ತಜಟಾಮಂಡಲಮಂಡಿತಃ .
ಸ್ಥಾಣುಃ ಕೂಟಸ್ಥಲಕ್ಷ್ಮಾ ಚ ದಾನಾದಾನವಿಚಕ್ಷಣಃ .. 2.2.18..
ಶಿವರೂಪತ್ವಾತ್ತರುಣಾರುಣೇನ ಪ್ರತಪ್ತಕನಕವತ್ಸಂದೀಪ್ತೇನ ಜಟಾಮಂಡಲೇನ
ಮಂಡಿತಃ .
ಸರ್ವಸಂಸಾರಶಾಖಾಸ್ಕಂಧಚ್ಛೇದಪರಿಶಿಷ್ಟಪುರುಷಾಕೃತಿತ್ವಾತ್ಸ್ಥಾಣುಃ .
ಕೂಟಮಿವ ನಿರ್ವಿಕಾರಂ ಸ್ಥಿತಸ್ವರೂಪಮೇವ ಲಕ್ಷ್ಮ ಸ್ವರೂಪಲಕ್ಷಣಂಯಸ್ಯ .
ಸೃಷ್ಟಿಸ್ಥಿತಿಕಾಲಯೋಃ ಸರ್ವವಸ್ತುಷು ತತ್ತದರ್ಥಕ್ರಿಯಾಶಕ್ತೀನಾಂ ದಾನೇ
ಪ್ರಲಯಕಾಲೇ
ಉಪಸಂಹಾರೇಣ ಪುನರಾದಾನೇ ಚ ವಿಚಕ್ಷಣಃ .. 18..
ಧನಾಧಿಪಸಮಾರಾಧ್ಯೋ ನಕ್ಷತ್ರೋಡುಪಮಂಡನಃ .
ಪೂಜ್ಯಪೂಜಕಪೂಜಾ ಚ ಫಲರೂಪೀ ಫಲಾತ್ಮನಾಂ .. 2.2.19..

ಧನಾಧಿಪೇನ ಕುಬೇರೇಣಸಮಾರಾಧ್ಯಃ .ನಿಶಾಕಾರರೂಪೇಣನಕ್ಷತ್ರೋಡುಪಮಂಡನಃ
.

ಪೂಜ್ಯಃ ಪೂಜನಾರ್ಹಃ . ಪೂಜಕಃ ಪೂಜಾಕರ್ತಾ ಪೂಜಾ ಪೂಜನಕ್ರಿಯಾ
ತತ್ತದ್ರೂಪ ಇತ್ಯರ್ಥಃ ..
ಏವಂ ಕಾಮ್ಯಕರ್ಮಾನುಷ್ಠಾನೇನ ಸ್ವರ್ಗಾದಿ ಫಲಾಸಕ್ತ್ಯಾ ಫಲಾತ್ಮನಾಂ ಫಲರೂಪೀ
.. 19..

ಬಿಂಬಿನೀಶತಸಂಪೂಜ್ಯೋ ಭಯಾಭಯಸುಕೋವಿದಃ .
ಮರ್ಯಾದಾಸ್ಥಾಪನಾಧ್ಯಕ್ಷೋ ಯಾಯಜೂಕಾಭಿವಾಂಛಿತಃ .. 2.2.20..
ಧ್ಯೇಯಾಕಾರಪ್ರತಿಬಿಂಬವತ್ಪಶ್ಚಿಮವೃತ್ತವೃತ್ತಯೋ ಬಿಂಬಿನ್ಯಸ್ತಾಸಾಂ
ಶತೈರ್ಧ್ಯಾನಯಜ್ಞೈಃ ಸಂಪೂಜ್ಯಃ .ಬಾಹ್ಯೇ ದ್ವೈತಾಭಿನಿವೇಶಸ್ತನ್ಮೂಲಮಜ್ಞಾನಂ
ಭಯಹೇತುತ್ವಾದ್ಭಯಂ ಬ್ರಹ್ಮಾತ್ಮೈಕ್ಯಪ್ರತಿಷ್ಠಾ ಹ್ಯಭಯಹೇತುತ್ವಾದಭಯಂ
ತಯೋಃ
ಪಾದಶೋ ವಿಭಾಗೇನ ಸ್ಫುಟಂಪ್ರತಿಪಾದಕತ್ವಾದ್ಭಯಾಭಯಸುಕೋವಿದಃ .
“ಭೀಷಾಸ್ಮಾದ್ವಾತಃ ಪವತೇ”, “ತತ್ತ್ವೇವ ಭಯಂ
ವಿದುಷೋಽಮನ್ವಾನಸ್ಯ”ಇತ್ಯಾದಿಶ್ರುತೇಃ .ಅತ ಏವ ಜಗನ್ಮರ್ಯಾದಾಸ್ಥಾಪನೇ
ಅಧ್ಯಕ್ಷಃ ಸ್ವಾಮೀ .ಯಜ್ಞಾದಿಸಾಧನತ್ವಾತ್ತತ್ಫಲದತ್ವಾಚ್ಚ

ಯಾಯಜೂಕೈರಭಿವಾಂಛಿತಃ .. 20..
ರಂಭಾವನವಿಹಾರೀ ಚ ಲಾವಣ್ಯಕಮನೀಯದಃ .
ವಂದಾರುವಂದನೀಯಶ್ಚ ಶಂಕರೋ ಲೋಕವಾಸಿನಾಂ .. 2.2.21..

ಯಜ್ಞಾದಿಫಲಭೋಕ್ತೃತ್ವರೂಪೇಣರಂಭಾದ್ಯಪ್ಸರಸಾಂ ಸಂಬಂಧಿನಿನಂದನಾದಿವನೇ
ವಿಹಾರೀ . ಸ್ವರ್ಗಿಣಾಂ ಲಾವಣ್ಯಕಮನೀಯಂ ಚಂದ್ರಕಲಾಮಯಂ ಶರೀರಂ
ದದಾತೀತಿ
ಲಾವಣ್ಯಕಮನೀಯದಃ .ಅತ ಏವ
ವಂದಾರುಭಿರ್ನತಿಸ್ತುತಿಪರೈಭಕ್ತೈರ್ವಂದನೀಯಃ ನಮ್ಯಃ ಸ್ತುತ್ಯಶ್ಚ .
ಸ್ವರ್ಗಾದಿಲೋಕವಾಸಿನಾಂ ತದ್ವಿಷಯಭೋಗವೂತ್ತಿತಾರತಮ್ಯಾನುಸಾರೇಣ
ಮಾನುಷಾನಂದಾದಿಹಿರಣ್ಯಗರ್ಭಾನಂದಾಂತಂ ಶಂ ಸುಖಂ ಕರೋತೀತಿ ಶಂಕರಃ,
“ಏತಸ್ಯೈವಾನಂದಸ್ಯಾನ್ಯಾನಿ ಭೂತಾನಿ ಮಾತ್ರಾಮುಪಜೀವಂತೀತಿ ” ಶ್ರುತೇಃ .. 21..
ಷಡಾನನಜನೌ ಹೇತುಃ ಸಂಕಲ್ಪಿತಪದಾರ್ಥದಃ .
ಸರ್ವಾತ್ಮಾ ಸರ್ವಸಂಪದಃ ಸರ್ವಸಾಕ್ಷೀ ಚ ಸರ್ವದಃ .. 2.2.22..
ಶಂಕರತ್ವಾದೇವ ಷಡಾನನಸ್ಯ ಸ್ಕಂದಸ್ಯ ಜನೌ ಜನ್ಮನಿ ಹೇತುಃ .
ಭಕ್ತಸಂಕಲ್ಪಿತಧರ್ಮಾರ್ಥಕಾಮಮೋಕ್ಷಪದಾರ್ಥದಃ .ಜ್ಞಾನಿನಾಂ ಸರ್ವಾತ್ಮಾ .
ಸಂಪದರ್ಥಿನಾಂ ಸರ್ವಸಂಪದಃ .ಸರ್ವಂ ಸಾಕ್ಷಾತ್ಪಶ್ಯತೀತಿ ಸರ್ವಸಾಕ್ಷೀ .ಸರ್ವಂ
ದದಾತಿ ದ್ಯತೀತಿ ವಾ ಸರ್ವದಃ .. 22..
ಸರ್ವಕರ್ತ್ತಾ ಸರ್ವಭೋಕ್ತಾ ಸರ್ವೇಶ್ವರನಿಯಾಮಕಃ .
ಸರ್ವಭೂತಹೃದಾವಾಸಃ ಸರ್ವವಸ್ತುಸ್ವರೂಪಕಃ .. 2.2.23..
ಸರ್ವಸ್ಯ ಕರ್ತಾ .ಸರ್ವಸ್ಯ ಭೋಜ್ಯಸ್ಯ ಭೋಕ್ತಾ .
ಸುರೇಶ್ವರನರೇಶ್ವರಭುಜಗೇಶ್ವರಾದೀನಾಂ ಸರ್ವೇಷಾಮೀಶ್ವರಾಣಾಂನಿಯಾಮಕೋ
ನಿಯಂತಾ .ಸರ್ವೇಷಾಂಭೂತಾನಾಂಪ್ರಾಣಿನಾಮಾತ್ಮತ್ವಾತ್ಸರ್ವಭೂತಹೃದಾವಾಸಃ
.

ಸರ್ವನಾಮರೂಪಕಲ್ಪನಾಸ್ಪದತ್ವಾತ್ಸರ್ವವಸ್ತುಸ್ವರೂಪಕಃ .. 23..
ಹವ್ಯಕವ್ಯಾದಿಭೋಕ್ತಾ ಚ ಕೃಪಾಲುಜನಶೇಖರಃ .
ಕ್ಷಿತಿನೀರಾಗ್ನಿಪವನಖಸೋಮರವಿಪುಂಂಕೃತಿಃ .. 2.2.24..
ದೈವೇ ಯಜ್ಞೇ ಹವ್ಯಾನಾಂ ಪಿತ್ರೇ ಕವ್ಯಾನಾಂ,ಆದಿಪದಾನ್ಮಾನುಷೇ
ಹಂತಕಾರಾನ್ನಾನಾಂ ಚ ಭೋಕ್ತಾ .ಲಕಾರಾದಿನಾಮದೌರ್ಲಭ್ಯಾತ್ತದುಪಾಂತ್ಯಂ
ನಾಮಾಹ *ಕೃಪಾಲುಜನಶೇಖರ ಇತಿ* . ಕೃಪಾಲುನಾಂ ಜನಾನಾಂ ಶೇಖರಃ
ಶಿರೋಭೂಷಣವಚ್ಛಿರಸಾ ಮಾನ್ಯಃ ಪರಮಕೃಪಾಲುರಿತ್ಯರ್ಥಃ .
ಕ್ಷಿತ್ಯಾದ್ಯಷ್ಟಮೂರ್ತಿರೂಪತ್ವಾತ್ಕ್ಷಿತ್ಯಾಕೃತಿರಿತ್ಯಾದ್ಯಷ್ಟೌ ನಾಮಾನಿ ಸಮಸ್ಯ
ನಿರ್ದಿಷ್ಟಾನಿ . ಕೃತಿಶಬ್ದಃ ಆಕೃತಿಪರಃ ಪ್ರತ್ಯೇಕಂ ಸಂಬಧ್ಯತೇ .. 24..

ಶಬ್ದಬ್ರಹ್ಮ ಪರಬ್ರಹ್ಮ ಕಾರ್ಯಬ್ರಹ್ಮ ಚ ಬ್ರಹ್ಮ ಚ ..

ಸೂತ ಉವಾಚ–

ಇತೀದಂ ಪ್ರಣವಸ್ಯಾಸ್ಯ ನಾಮ್ನಾಮಷ್ಟೋತ್ತರಂ ಶತಂ .

ಸರ್ವದೈವತಪೂಜಾಯೈ ನಿಮಿತ್ತಂ ವೇದಸಮ್ಮತಂ .. 2.2.25..

ನಾಮಾಖ್ಯಾತೋಪಸರ್ಗನಿಪಾತಪ್ರಕೃತಿಪ್ರತ್ಯಯಾದಿಘಟಿತಮೂರ್ತಿ-
ವೇದವ್ಯಾಹೃತಿಸಾರತ್ವಾಚ್ಛಬ್ದಬ್ರಹ್ಮ .
ವಿರಾಠಿರಣ್ಯಗರ್ಭಾದ್ಯಾತ್ಮಕಾಪರಬ್ರಹ್ಮೋಪೇಕ್ಷಯಾ ಕಾರಣತ್ವೇನಪರತ್ವಾತ್ಪರಬ್ರಹ್ಮ
ಮಕಾರಾರ್ಥಃ . ತತ್ಸರ್ವಸೂಕ್ಷ್ಮಸ್ಥೂಲಸೃಷ್ಟ್ಯುಪಹಿತಂ ಕಾರ್ಯಬ್ರಹ್ಮೇತಿ
ಅಕಾರೌಕಾರಾರ್ಥಃ .ಏತಾವೇವ ತತ್ತ್ವಂಪದಾರ್ಥೌ
ತಯೋಃ ಕಾರ್ಯಕಾರಣೋಪಾಧಿಪರಿತ್ಯಾಗೇನ ಶೋಧನೇ ಅಖಂಡೈಕರಸಂ
ಸಮಸ್ತಪ್ರಣವಲಕ್ಷ್ಯಮರ್ದ್ಧಮಾತ್ರಾಲಕ್ಷ್ಯಂ ವಾ ಬ್ರಹ್ಮ,ಸ ಏವ ಪ್ರಣವಾರ್ಥೋ
ಮಹಾವಾಕ್ಯಾರ್ಥಶ್ಚ ತದ್ರೂಪ ಇತ್ಯರ್ಥಃ ..ಅತ್ರ ಆದೌ ಏಕತ್ರಿಂಶನ್ನಾಮಾನಿ,
ಅಂತೇ ಏಕಾದಶ ನಾಮಾನಿ ಮಾತೃಕಾಕ್ಷರಕ್ರಮಂ ವಿನೈವ ನಿರ್ದಿಷ್ಟಾನಿ,ಮಧ್ಯೇ
ಷಡ್ಷಷ್ಟಿನಾಮಾನಿಯಥಾಸಂಭವಂ ಮಾತೃಕಾಕ್ಷರಕ್ರಮೇಣ ನಿರ್ದಿಷ್ಟಾನಿ .

ಇತಿಶಬ್ದಃ ಸಮಾಪ್ತೌ .ವೇದಾನಾಂ ಸಾರತ್ವೇನ ಸಮ್ಮತಂ .. 25..

ಚಿದ್ವಿಲಾಸವಿಲಾಸಾಯ ಓಂಕಾರಾಯ ನಮೋ ನಮಃ .
ಯಃ ಪಠೇತ್ಸತತಂ ಜಂತುರ್ಮುಚ್ಯತೇ ಸರ್ವಪಾತಕೈಃ .
ಯತಿಭಿಃ ಪಠನೀಯಂ ಚ ನಿಯಮೇನ ತ್ರಿಕಾಲತಃ .. 2.2.26..
ಯೋಜಂತುರಧಿಕಾರೀ ಸತತಂ ನಿತ್ಯಂ ಪಠೇತ್ಸಃ .ತತ್ರಯತೀನಾಂ ನಿತ್ಯಃ ಅನ್ಯೇಷಾಂ
ಕಾಮ್ಯಃ ತತ್ಪಾಠ ಇತಿ ದರ್ಶಯತಿ *ಯತಿಭಿರಿತ್ಯಾದಿನಾ* .. 26..
ಸರ್ವವೇದಫಲಂ ಪ್ರೈತಿ ಬ್ರಹ್ಮಚಾರೀ ಪಠೇದ್ಯದಿ .

ವನಸ್ಥಸ್ತಾಪಸೀಂ ಸಿದ್ಧಿಂ ಗೃಹಸ್ಥಃ ಕರ್ಮಣಾಂ ಫಲಂ .. 2.2.27..

ಸರ್ವವೇದಫಲಮೇಕೈಕಶಾಖಾಧ್ಯಯನಫಲಂ .ಏವಂ ವನಸ್ಥ ಏಕೈಕತಪಸಾಪಿ
ಸರ್ವತಪಃಸಂಬಂಧಿನೀಂ ಸಿದ್ಧಿಂ .ಏವಂ ಗೃಹಸ್ಥೋಽಪಿ ಸರ್ವತ್ರ ನಿರ್ವಿಘ್ನತಯಾ
ತತ್ಫಲಸಿದ್ಧಿಮಿತಿ ವಾ .. 27..
ನಿತ್ಯಂ ನಿರ್ದುಃಖಮಾನಂದಂ ಸಂನ್ಯಾಸೀ ಲಭತೇ ತದಾ .
ಯಸ್ಮಿಂದೇವೇ ಯಸ್ಯ ಭಕ್ತಿಸ್ತೇನ ನಾಮಭಿರೇತಕೈಃ .. 2.2.28..
ಏತಕೈಃ -ಏತೈಃ,ಸರ್ವನಾಮತ್ವಾತ್ಪ್ರಶಂಸಾಯಾಮಕಚ್ .. 28..

ಚತುರ್ಥೀನಮಓಂಕಾರಪೂರ್ವೈರ್ದೇವಃ ಸ ಪೂಜ್ಯತಾಂ .

ನಾಮಾನ್ಯೇತಾನಿ ಪಾರ್ವತ್ಯೈ ಇತ್ಯೇವಂ ಶಂಭುರಬ್ರವೀತ್ .. 2.2.29..

*ಚತುರ್ಥೀನಮಓಂಕಾರಪೂರ್ವೈರಿತಿ*ಚತುರ್ಥ್ಯಂತೈರ್ನಮಓಂಕಾರಪೂರ್ವೈರಿತ್ಯರ್ಥಃ
.

ಚತುರ್ಥೀನಮೋಽನ್ತೈರೋಂಕಾರಪೂರ್ವೈರಿತಿ ವಾ ಶಾಕಪಾರ್ಥಿವಾದಿತ್ವಕಲ್ಪನಯಾ
ಮಧ್ಯಮಪದಲೋಪೀ ಸಮಾಸಃ .ಉಪಸಂಹರತಿ *ನಾಮಾನ್ಯೇತಾನೀತಿ* .. 29..
ಇತಿ ಪ್ರಣವಾಷ್ಟೋತ್ತರಶತನಾಮ ಸಮಾಪ್ತಂ ..

ಸೂತ ಉವಾಚ –

ಅಥರ್ವರಹಸ್ಯಪ್ರಣವಷೋಡಶಾನಾಮಾನಿ ವಕ್ತುಂ ಪ್ರತಿಜಾನೀತೇ –
ಅಥಾತಃ ಸಂಪ್ರವಕ್ಷ್ಯಾಮಿ ರಹಸ್ಯಂ ದೇವದುರ್ಲಭಂ .

ಸಾಂಗೋಪಾಂಗಾಗಮಾನಾಂ ಚ ಪಠನೇ ತುಲ್ಯದಂ ಫಲಂ .. 2.3.1..

*ಅಥಾತ ಇತಿ .

ಸಾಂಗೋಪಾಂಗಾನಾಮಾಗಮಾನಾಂ ವೇದಾನಾಮಂಗಾನಿ ಶಿಕ್ಷಾದೀನಿ ಷಟ್,

ಉಪಾಂಗಾನಿ ಪುರಾಣಾದೀನಿ
ಚತ್ವಾರಿ,ವೇದಾಶ್ಚತ್ವಾರೋಽಙ್ಗಿನ ಇತಿ .ಚತುರ್ದಶವಿದ್ಯಾಸ್ಥಾನಾನಾಂ ಪಠನೇ
ಯತ್ಫಲಂ ತತ್ತುಲ್ಯಫಲದಮಿತಿ ವಕ್ತವ್ಯೇ ತುಲ್ಯದಂ ಫಲಮಿತಿ ಛಾಂದಸಂ .. 1..

ಓಂಕಾರಃ ಪ್ರಣವೋಽನಂತಃ ಸರ್ವವ್ಯಾಪೀ ಚ ತಾರಕಂ .

ಶುಕ್ಲಂ ಸೂಕ್ಷ್ಮಂ ವೈದ್ಯುತಂ ಚ ಪರಂ ಬ್ರಹ್ಮ ತಥೈವ ಚ .. 2.3.2..

ಓಂಕಾರ ಇತ್ಯಾದೀನಿ ಪಂಚದಶನಾಮಾನ್ಯಥ ಕಸ್ಮಾದುಚ್ಯಂತೇ ?ಓಂಕಾರೋ
ಯಸ್ಮಾದುಚ್ಚಾರ್ಯಮಾಣಏವಸರ್ವಂ ಶರೀರಮೂರ್ಧ್ವಮುನ್ನಾಮಯತೀತ್ಯಾದಿನಾ
ಅಥರ್ವಶಿರಸಿ
ಶ್ರುತ್ಯೈವ ವ್ಯಾಖ್ಯಾತಾನಿ ತತ ಏವಾವಗಂತವ್ಯಾನಿ .. 2..

ಏಕಶ್ಚ ಏಕರುದ್ರಶ್ಚ ಈಶಾನೋ ಭಗವಾಂಸ್ತಥಾ .
ಮಹೇಶ್ವರೋ ಮಹಾದೇವಃ ಪ್ರತ್ಯಗಾತ್ಮಾ ತಥೈವ ಚ .. 2.3.3..

ಪ್ರತ್ಯಗಾತ್ಮೇತಿ ನಾಮ ತು ತಾಪನೀಯಾದೌ ಪ್ರಸಿದ್ಧಂ ಸರ್ವಾಂತರಸಾಕ್ಷಿಚೈತನ್ಯಂ
ಪರಂ .. 3..

ಷೋಡಶೈತಾನಿ ನಾಮಾನಿ ಪ್ರಣವಬ್ರಹ್ಮಣೋ ದ್ವಿಜಾಃ .
ಮುಮುಕ್ಷೋರ್ಮೋಕ್ಷದಾನಾಯ ಜಗಾದಾಥರ್ವಣೀ ಶ್ರುತಿಃ .. 2.3.4..
ಆಥರ್ವಣೀ ಅಥರ್ವಶಿರಸ್ತಾಪನೀಯಾದಿರೂಪಾ ಶ್ರುತಿಃ .. 4..
ಯಃ ಪಠೇತ್ತ್ರಿಷು ಕಾಲೇಷು ಜ್ಞಾತ್ವಾ ಮಾಹಾತ್ಮ್ಯಮೇಷು ಸಃ .
ಅಪವರ್ಗಂ ಶುಭಂ ಪ್ರೈತಿ ಜಂತುಸ್ತೇನಾಽಭಿವೀಕ್ಷಿತಃ .. 2.3.5..
ಮಾಹಾತ್ಮ್ಯಮಥರ್ವಶಿರಾದ್ಯುಕ್ತಂ ಜ್ಞಾತ್ವಾ ಯಃ ಪಠೇತ್ಸಃ ಜಂತುಃ ಜಂತುಪ್ರಾಯಃ
ಅಲ್ಪಜ್ಞಾನತಪಸ್ಕೋಽಪಿ ತೇನ ಪ್ರಣವಾತ್ಮನಾ ಮಹೇಶ್ವರೇಣ ಅಭಿವೀಕ್ಷಿತಃ ಸನ್
ಅಪವರ್ಗಫಲೋಪಹಿತಂ ಶುಭಂ ತತ್ತ್ವಜ್ಞಾನಂ ಪ್ರೈತಿ .. 5..

ಇತಿ ಪ್ರಣವಷೋಡಶನಾಮ ಸಮಾಪ್ತಂ ..

ಈದೃಶಂ ನಾಮಾದಿರಹಸ್ಯಗರ್ಭಂ ಕಲ್ಪಮೇವ ಪಠನಾದಿನಾ ಪರಿಶೀಲನೀಯಂ
ಪರಮಪುರುಷಾರ್ಥಿಭಿರಿತಿ
ಪ್ರರೋಚಯನ್ನುಪಸಂಹರತಿ -

ಪಠಂತು ಶೃಣ್ವಂತು ಚ ವಾಚಯಂತು ಲಿಖಂತು ಗಾಯಂತು ಚ ಬೋಧಯಂತು .
ಓಂಕಾರಕಲ್ಪಂ ಯತಿವೃಂದಸೇವ್ಯಂ ಸೂತೋಕ್ತಮೀಶೋಕ್ತಮನಿಂದಿತಂ ಚ .. 2.3.6..

ಇತಿ ಶ್ರೀ ಸ್ಕಂದಪುರಾಣೇ ವೈಷ್ಣವಸಂಹಿತಾಯಾಂ ಮಂತ್ರಪ್ರಸ್ತಾವೇ ಪ್ರಣವಕಲ್ಪೇ
ದ್ವಿತೀಯೋಽಧ್ಯಾಯಃ .. 2..
*ಪಠಂತ್ವಿತಿ* ..ಅಂತೇ ಸೂತೋಕ್ತಂ ಆದೌಈಶೋಕ್ತಮಿತಿ ಶುದ್ಧಸಾಂಪ್ರದಾಯಿಕತ್ವಂ
ದರ್ಶಿತಂ .ಅನಿಂದಿತಮಿತಿ ಪ್ರಮಾಣಾಂತರಾವಿರುದ್ಧತ್ವಂ ದರ್ಶಿತಂ .. 6..

ಇತಿ ಶ್ರೀಪ್ರಣವಕಲ್ಪಪ್ರಕಾಶೇ ದ್ವಿತೀಯೋಽಧ್ಯಾಯಃ .. 2..

ಅಥ ತೃತೀಯೋಽಧ್ಯಾಯಃ .
ಪ್ರಣವಃ ಪರಮಂ ಬ್ರಹ್ಮ ಪ್ರಣವಃ ಪರಮಃ ಶಿವಃ .
ಪ್ರಣವಃ ಪರಮೋ ವಿಷ್ಣುಃ ಪ್ರಣವಃ ಸರ್ವದೇವತಾಃ .. 3.1.1..
ಪ್ರಣವಃ ಪರಮಂ ಬ್ರಹ್ಮೇತಿ ಪ್ರಾಗ್ವ್ಯಾಖ್ಯಾತಂ .. 1..

ಇದಾನೀಂ ಪ್ರಣವೋಪಾಸಕಾನಾಂ ಜಪಾದಿವಿಘ್ನಕಾರಿಭ್ಯೋ ರಕ್ಷಃಪಿಶಾಚಾದಿಭ್ಯೋ
ಬಾಧಾ ಮಾ
ಭೂತ್ಇತಿ ಸರ್ವವಿಘ್ನನಿವಾರಕಂ ಸರ್ವತೋರಕ್ಷಾಕರಂ ಪ್ರಣವಪಂಜರಂವಕ್ತವ್ಯಂ
ಸೂತಃ ಪ್ರತಿಜಾನೀತೇ
ಸೂತ ಉವಾಚ
ಅಥಾತಃ ಸಂಪ್ರವಕ್ಷ್ಯಾಮಿ ಪಂಜರಂ ವಜ್ರಪಂಜರಂ .

ಪ್ರಣವಬ್ರಹ್ಮಣೋ ವಿಪ್ರಾಃ !ಪಾಪಘ್ನಂ ಶಂಭುರಬ್ರವೀತ್ .. 3.1.2..

*ಅಥಾತ*ಇತಿ ..ವಜ್ರಪಂಜರಂ ವಜ್ರಮಯಂ ಪಂಜರಮಿವಾಭೇದ್ಯಂ .ಯದ್ಯಪಿ
ಪ್ರಥಮಪಂಜರಪದಸ್ಯ ಕ್ರತುನಾಮಶ್ಯೇನಾದಿಪದವತ್ಸಾದೃಶ್ಯಗರ್ಭಗೌಣ್ಯೈವ
ಪ್ರವೃತ್ತೇಃ ಪುನಃ ಪಂಜರಪದಂ ಪುನರುಕ್ತಮಿವ, ತಥಾಪಿ “ಉದಪೇಷಂ
ಪಿನಷ್ಟೀ”ತ್ಯತ್ರ ಪಿಷೇರಿವಾಪೌನರುಕ್ತ್ಯಂ ಬೋಧ್ಯಂ .. 2..

ಓಂಕಾರಃ ಪಾತು ತಿಷ್ಠಂತಂ ಶಯಾನಂ ಪ್ರಣವೋಽವತು .
ಗಾಯಂತಂ ಪಾತ್ವನಂತೋ ಮಾಂ ಭುಂಜಾನಂ ಪರಮೇಶ್ವರಃ .. 3.1.3..
ಅತ್ರ ದ್ವಿತೀಯಾಂತಾನಿ ಮಾಮಿತ್ಯನೇನ ಸಂಬಧ್ಯಂತೇ,ಪ್ರಥಮಾಂತಾನಿ ಪ್ರಣವ
ಇತ್ಯನೇನ . ತಿಷ್ಠಂತಂ-ಉಪವಿಷ್ಟಂ . ಶಯಾನಂ ನಿದ್ರೋಚಿತಾಂಗವಿನ್ಯಾಸಂ,
ಭುಂಜಾನಮಭ್ಯವಹರಂತಂ .. 3..

ಸರ್ವವ್ಯಾಪೀ ಸರ್ವದಿಕ್ಷು ಸರ್ವಾಣ್ಯಂಗಾನಿ ಸರ್ವಗಃ .
ಸಮ್ಯಕ್ಕರ್ಮಸು ಮಾಂ ದೇವಃ ಸರ್ವಶಾಸ್ತ್ರೇಷು ಮಾಯಿಕಃ .. 3.1.4..
ಸಮ್ಯಕ್ಕರ್ಮಸು ಶಾಸ್ತ್ರವಿಹಿತಕರ್ಮೋಪಾಸನೇಷು
ದೇವಸ್ತತ್ತತ್ಕರ್ಮೋಪಾಸನಾರಾಧ್ಯದೇವತಾಸ್ವರೂಪಃ ಶಾಸ್ತ್ರೇಷು ಜ್ಞಾನೋಪಾಯೇಷು
ಪ್ರಮಾಣೇಷು
ಮಾಯಿಕೋ ಮಾಯಾಧಿಷ್ಠಾತಾ,ಮಾಯಾಶಬ್ದಾನ್ಮತ್ವರ್ಥೀಯೇಣ . var ಯೇಽಣ್
ಮಾಯಾನಿವೃತ್ತಿಲಕ್ಷಣಸ್ಯ ಶಾಸ್ತ್ರಫಲಸ್ಯ ತದಧೀನತ್ವಾದಿತಿ ಭಾವಃ .. 4..
ನಿದ್ರಾಣಂ ಪಾತು ಮಾಂ ಭದ್ರಃ ಕರೋತು ಶುಭಮವ್ಯಯಂ .

ಪಾದಾದಿಮಸ್ತಕಾಂತಾನಿ ರಕ್ಷತ್ವಂಗಾನಿ ರಕ್ಷಕಃ .. 3.1.5..
ಭದ್ರೋ ಮಂಗಲರೂಪಃ,ಸ ಏವ ಪ್ರಮಾದಪ್ರಸಕ್ತದಿವಾಸಂಧ್ಯಾದಿಕಂ
ನಿದ್ರಾಪ್ರಸಕ್ತಂ ಶುಭಕರ್ಮಣೋವ್ಯಯಂನಿವಾರ್ಯತದವ್ಯಯಂ ಕರೋತ್ವಿತ್ಯರ್ಥಃ
.

ರಕ್ಷಕಸ್ತತ್ತದಂಗಾಧಿಷ್ಠಾತೃದೇವತಾರೂಪೇಣ ತತ್ತದಂಗರಕ್ಷಕಃ .. 5..
ವಿನಾಶಯೇದಹಂಕಾರಂ ಬುದ್ಧಿಮಾತ್ಮನಿ ಚೋದಯೇತ್ .

ಕರೋತು ನಿರ್ಮಲಂ ಚಿತ್ತಂ ನಿರ್ಮಮತ್ವಾದಿಚಿಂತಿತಃ .. 3.1.6..
ಅಹಂಕಾರಾದ್ಯುಪಹಿತಚಿದ್ರೂಪೇಣ ತತ್ತದಧಿಷ್ಠಾತೃದೇವತಾತ್ಮನಾ ವಾ ಚಿಂತಿತಃ .. 6..
ದೌರ್ಜ್ಜನ್ಯಂ ವರ್ಜ್ಜಯೇದ್ದೂರಂ ಮಯಿ ಸರ್ವಬಲಂ ಬಲಃ .
ಸುಖೀಕರೋತು ಮಾಮಾತ್ಮಾ ಪೈಶಾಚ್ಯಾದಿಭಯಂ ಹರೇತ್ .. 3.1.7..

ದೌರ್ಜನ್ಯಂ ದುಷ್ಟಬೀಜಯೋನಿಕಾಲದೇಶಾದಿಜನ್ಮಯುತಂ ದುರ್ಬುದ್ಧಿದೋಷಂ
ವರ್ಜಯೇದಿತಿ,
ಚುರಾದಿಣ್ಯಂತಾದ್ಧೇತುಮಣ್ಣಿಚಿ ಪ್ರಾರ್ಥನಾಯ ಲಿಙ್ .ಪೈಶಾಚ್ಯಾದಿಭಯಂ
ದುಷ್ಕರ್ಮವಶಾದ್ಭಾವಿಪೈಶಾಚ್ಯಾದಿಪ್ರಯುಕ್ತಂ ಸಾಂಪ್ರತಿಕಪಿಶಾಚಾದಿಚೇಷ್ಟಾಪ್ರಯುಕ್ತಂ
ಚ ಭಯಂ .. 7..

ಸಂಪನ್ನಃ ಸಂಪದೋ ದದ್ಯಾದ್ವಿಪದೋ ವಿನಿವರ್ತಯೇತ್ .

ಮೂಲಾಧಾರಾದಿಷಟ್ಚಕ್ರಂ ಪಾತು ಷಟ್ಚಕ್ರಗೋಚರಃ .. 3.1.8..
ಅಣಿಮಾದ್ಯೈಶ್ವರ್ಯಸಂಪನ್ನಃ ಸಂಪದಃ ಐಹಿಕೀಃ ಪುತ್ರಧನಾದಿಸಂಪದಃ,
ಆಮುಷ್ಮಿಕೀರಣಿಮಾದಿಸಂಪದಶ್ಚ ವಿಪದೋಪ್ಯೈಹಿಕೀರಾಮುಷ್ಮಿಕೀಶ್ಚ .

ಗಣಪತ್ಯಾದಿ
ದೇವತಾರೂಪೇಣಮೂಲಾಧಾರಾದಿಷಟ್ಚಕ್ರಗೋಚರಃ,ಯೋಗಬಲೋತ್ಥಾಪಿತಕುಂಡಲಿನೀರೂಪೇಣ
ಕ್ರಮಾನ್ಮೂಲಾಧಾರಾದಿಷಟ್ಚಕ್ರಗೋಚರಃ ಸನ್ ಇತಿ ವಾ .. 8..
ಭವಾಬ್ಧಿಪೋತಾನ್ಮಾಂತತ್ರ ಪತಂತಮಭಿರಕ್ಷತು .
ಯಮಭೀತಿಕರಸ್ತಸ್ಮಾದವ್ಯಾನ್ಮಾಮತಿಘೋರತಃ .. 3.1.9..

ಯಮಸ್ಯಾಪಿ ಭೀತಿಕರೋ ಭೀಷಯಿತಾ “ಭೀಷಾಸ್ಮಾದಗ್ನಿಶ್ಚೇಂದ್ರಶ್ಚ
ಮೃತ್ಯುರ್ದ್ಧಾವತಿ ಪಂಚಮಃ”ಇತಿ ಶ್ರುತೇಃ .ಅತಿಘೋರತಸ್ತಸ್ಮಾದ್ಯಮಾತ್ .. 9..

ಪುನರ್ಜನ್ಮ ನಿರಾಕುರ್ಯಾದಾನಂದಂ ಸ ಪ್ರಯಚ್ಛತು .
ಪಾಪಕರ್ಮಸು ಮಾಂ ಶುಭ್ರೋ ವಿಮುಖಂ ವಿದಧಾತು ಚ .. 3.1.10..

ಶುಭ್ರಃ ಶುಕ್ಲಃ,ಮಾಂ ವಿಮುಖಂ ಪರಾಙ್ಮುಖಂ .. 10..

ಸಂಧಿಭ್ಯೋ ಮಾಂ ಸಂಧಿಕರ್ತಾ ಪಾಯಾನ್ಮರ್ಮಸು ಮರ್ಮಗಃ .
ನಿರ್ಮಮತ್ವಂ ಸದಾ ದದ್ಯಾತ್ಪ್ರಣವಃ ಸರ್ವಗೋಚರಃ .. 3.1.11..
ಸಂಧಿಭ್ಯಃ ಸಂಧಿಪ್ರಭವೇಭ್ಯೋ ರೋಗೇಭ್ಯಃ,ಸರ್ವ ದೇಹಾವಯವಸಂಧೀನಾಂ
ನಿರ್ಮಾಣಕರ್ತಾ .ಸರ್ವಗೋಚರಃ ಸರ್ವಮಮತಾವಿಷಯಾವಭಾಸಚೈತನ್ಯರೂಪಃ
.. 11..

ರಾಜ್ಞೋ ಭಯಾತ್ಮಂತ್ರರಾಜೋಽರಾಜಭೀತ್ಯಾ ಅರಾಜಕಃ .
ಪಾದಾಕ್ರಾಂತಾನರೀನ್ಕುರ್ಯಾಚ್ಛತ್ರುಸಂಘಭಯಂಕರಃ .. 3.1.12..
ಅರಾಜಭೀತ್ಯಾ ಇತಿ ಪದಚ್ಛೇದಃ .ಅರಾಜಕಪ್ರಯುಕ್ತಾದ್ಭಯಾದಿತ್ಯರ್ಥಃ .ನ
ವಿದ್ಯತೇ ನಿಯಂತಾ ಯಸ್ಯ ಸ ಅರಾಜಕಃ .. 12..
ಸರ್ವಂ ವಶ್ಯಂ ಕರೋತ್ವಾರ್ಯಃ ಸರ್ವದಾ ಮಯಿ ತಿಷ್ಠತು .
ಸೂತ ಉವಾಚ–

ಇತೀದಂ ಪಂಜರಂ ದಿವ್ಯಂ ಪ್ರಣವಬ್ರಹ್ಮಣೋ ದ್ವಿಜಾಃ .. 3.1.13..
ಆರ್ಯಃ ಪೂಜ್ಯಃ .ಮಯಿ ರಕ್ಷಕತ್ವೇನ ಸರ್ವದಾ ಸರ್ವಾಂಗೇಷು
ಪಂಜರೀಭೂತಸ್ತಿಷ್ಠತು .. 13..
ಯಃ ಪಠೇತ್ಸತತಂ ಜಂತುರ್ಮಹಾಪಾತಕನಾಶನಂ .

ಕಾವ್ಯಾನಾಂ ನಾಟಕಾನಾಂ ಚ ದರ್ಶನಾನಾಂ ಚ ಸರ್ವಶಃ .. 3.1.14..
ಮಹಾಪಾತಕನಾಶನಮಿತೀದಂ ಪಂಜರಂ ಜಂತುರಧಿಕಾರಿಜನ್ಮವಾನ್ಯೋ
ಭವೇತ್ಸ ಮಹಾಮತಿಃ ಸನ್ಕಾವ್ಯಾದಿವೇದಪರ್ಯಂತಾನಾಂ ಸರ್ವಸ್ಯ ಚ
ಗ್ರಂಥಜಾಲಸ್ಯ,ಅರ್ಥಂ ವೇದೇತಿ ವ್ಯವಹಿತೇನ ಸಂಬಂಧಃ .ದರ್ಶನಾನಾಂ
ನ್ಯಾಯವೈಶಿಷಕಸಾಂಖ್ಯಯೋಗಮೀಮಾಂಸಾದ್ವಯಲಕ್ಷಣಾನಾಂ ಷಟ್ದರ್ಶನಾನಾಂ
.. 14..

ಅಲಂಕಾರಮತಾನಾಂ ಚ ಪುರಾಣಾನಾಂ ಚ ಸರ್ವಶಃ .
ವೇದಾಂತಾನಾಂ ಚ ವೇದಾನಾಂ ಗುರುಶಿಕ್ಷಾ ವಿನಾ ಸ್ವತಃ .. 3.1.15..
ಅಲಂಕಾರಾಣಾಂ ಪ್ರಸಿದ್ಧಾನಾಂ ಮತಾನಾಂ ಬಾಹ್ಯಷಣ್ಮತಾನಾಂ,
ಚಕಾರಾದಶ್ವಗಜರತ್ನಾದಿಪರೀಕ್ಷಾಶಾಸ್ತ್ರಾಣಾಂ,ಪುರಾಣಾನಾಂಚಕಾರಾತ್ಸ್ಮೃತೀನಾಂ,
ವೇದಾಂತಾನಾಮು ಪನಿಷದಾಂ, ಚಕಾರಾದ್ವ್ಯಾಸಸೂತ್ರಭಾಷ್ಯಾದೀನಾಂ,
ವೇದಾನಾಂ

ಕರ್ಮೋಪಾಸನಾಕಾಂಡಾನಾಂ .. 15..

ಗ್ರಂಥಜಾಲಸ್ಯ ಸರ್ವಸ್ಯ ಸ ವೇದಾರ್ಥಂ ಮಹಾಮತಿಃ .
ಜ್ಞಾತ್ವಾ ಗ್ರಂಥಾರ್ಥಮೇತೇಷಾಂ ವ್ಯಾಖ್ಯಾಯ ಛಾತ್ರಕಾನ್ಪ್ರತಿ .. 3.1.16..

ಗ್ರಂಥಜಾಲಸ್ಯ ಸರ್ವಸ್ಯೇತಿ
ಶಿಕ್ಷಾದ್ಯಂಗಾನಾಮಾಯುರ್ವೇದಧನುರ್ವೇದಗಾಂಧರ್ವಾರ್ಥಶಾಸ್ತ್ರಾಣಾಂ
ನಿಧಿಮಂತ್ರಶಿಲ್ಪಾದಿವಿದ್ಯಾನಾಂಚಸಂಗ್ರಹಾರ್ಥಂ .ಏತೇಷಾಂ ಸರ್ವವಾಙ್ಮಯಾನಾಂ
ಗ್ರಂಥಾರ್ಥಂ ಜ್ಞಾತ್ವಾ ಛಾತ್ರಕಾನ್ ಶಿಷ್ಯಾನ್ಪ್ರತಿ ವ್ಯಾಖ್ಯಾಯ .. 16..

ಅಂತೇ ವೇದಾಂತಸಿದ್ಧಾಂತಬ್ರಹ್ಮ ಪ್ರಾಪ್ನೋತ್ಯನುತ್ತಮಂ .

ಓಂಕಾರಪಂಜರಂ ಗೌರ್ಯೈ ಇತ್ಯೇವಂ ಶಂಭುರಬ್ರವೀತ್ .. 3.1.17..

ಇತಿ ಪ್ರಣವಪಂಜರಂ ಸಂಪೂರ್ಣಂ ..

ಅಂತೇ ಪ್ರಾರಬ್ಧಭೋಗಾವಸಾನೇ .. 17..
ಇತಿ ಪ್ರಣವಪಂಜರವ್ಯಾಖ್ಯಾ ಸಂಪೂರ್ಣಾ ..

ಸೂತ ಉವಾಚ
ಅಥಾತಃ ಸಂಪ್ರವಕ್ಷ್ಯಾಮಿ ಪ್ರಣವಬ್ರಹ್ಮಣೋ ದ್ವಿಜಾಃ .
ಮಾಲಾಮಂತ್ರಂ ಪುರಾ ಶಂಭುರ್ಯಥಾ ಪ್ರೋವಾಚ ಪಾರ್ವತೀಂ .. 3.2.1..

ಮಾಲಾಮಂತ್ರಂ ನಾಮಮಾಲಾನ್ವಿತಂ ಮಂತ್ರಂ .. 1..

ಓಂ ನಮೋ ಭಗವತೇ ಓಂಕಾರಾಯ ನಿಖಿಲವೇದವಿದಿತಾಯ ವೇದಸ್ವರೂಪಿಣೇ
ಅಖಿಲವಾಗ್ರೂಪಿಣೇ ವಾಗಭಿನ್ನಪ್ರಪಂಚರೂಪಾಯ ಪರಬ್ರಹ್ಮಣೇ
ಕರುಣಾಕರವಿಗ್ರಹಾಯ ಶಬ್ದಬ್ರಹ್ಮಣೇ ಪ್ರತೀಚೇ ಪರಾಚೇ
ಸಂಸಾರಪಾರಾವಾರತಾರಕಾಯಸಕಲಕರ್ತ್ತ್ರೇ ಸಕಲಭೋಕ್ತ್ರೇ ಸುರಾಸುರಸ್ವರೂಪಾಯ
ಚರಾಚರಕಲೇವರಾಯಾಽತ್ಯಂತಪುರುಷಾರ್ಥಾಯ ಸಮಸ್ತಮುನಿಪ್ರಾಪ್ಯಾಯ
ಪ್ರಣವಾಯ ಸರ್ವಭೂತಹೃದಯಾಯ ಅರೂಪಿಣೇ ಅದೇಹಾಯಾಽದ್ವೈತಾತ್ಮನೇ
.

ಭಗವತೇ ಷಡ್ಗುಣೈಶ್ವರ್ಯಯುಕ್ತಾಯ,ಓಂಕಾರಾಯೇತಿ ವಿಶೇಷ್ಯಂ .ಅನ್ಯಾನಿ
ಚತುರ್ಥ್ಯಂತಪದಾನಿ ವಿಶೇಷಣಾನಿ .ನಿಖಿಲಾನಾಂ ವೇದಾನಾಂ ಸಾರತ್ವೇನ
ಕಾರಣತ್ವೇನ ವೇದ್ಯತ್ವೇನ ಉಪಾಸ್ಯತ್ವೇನ ಚ ವಿದಿತಾಯ . ಅತ ಏವ
ವೇದಸ್ವರೂಪಿಣೇ .
ಪರಾತ್ಮಕಸ್ಯ ಪ್ರಣವಸ್ಯೇವ ಪ್ರಾಣಸಂಗಾನ್ನಾಭ್ಯುರಃಕಂಠಾದಿದೇಶೇಷು
ಪಶ್ಯತೀಮಧ್ಯಮಾವೈಖರೀಭಾವೇನಾಖಿಲವಾಗ್ರೂಪಿಣೇ “ಸರ್ವಂ
ಹೀದಂ ನಾಮತೀ”ತ್ಯಾದಿಶ್ರುತೇಃ .ಘಟೋಽಯಂ ಪಟೋಽಯಮಿತಿ
ನಾಮತಾದಾತ್ಮ್ಯಾನುಭವಾಚ್ಚ ನಾಮಾಭಿನ್ನಃ ಪ್ರಪಂಚಸ್ತದ್ರೂಪಾಯ .

“ಏತದ್ವೈ ಸತ್ಯಕಾಮ ಪರಂ ಚಾಪರಂ ಚ ಬ್ರಹ್ಮ ಯದೋಂಕಾರಃ,

ಯಚ್ಚಾನ್ಯತ್ತ್ರಿಕಾಲಾತೀತಂ ತದಪ್ಯೋಂಕಾರ ಏವ”ಇತ್ಯಾದಿಶ್ರುತೇಃ
ಪರಬ್ರಹ್ಮಣೇ .ಗುರುದೇವತಾದಿರೂಪೇಣಾನುಗ್ರಾಹಕತ್ವಾತ್ಕರುಣಾಕರವಿಗ್ರಹಾಯ .

ಸರ್ವಶಬ್ದಾತ್ಮನಾ ಬೃಂಹಣಾಚ್ಛಬ್ದಬ್ರಹ್ಮಣೇ .ಪ್ರತ್ಯಗ್ದೃಶಾಂ ಪ್ರತೀಚೇ .
ಪರಾಗ್ದೃಶಾಂ ಪರಾಚೇ .ಸಂಸಾರಲಕ್ಷಣಸ್ಯ ಪಾರಾವಾರಸ್ಯ ತಾರಕಾಯ .

ಸಕಲಸ್ಯ ಜಗತಃ ಕರ್ತ್ತ್ರೇ ನಿರ್ಮಾತ್ರೇ . ತಥಾ ಸಕಲಸ್ಯ ಭೋಕ್ತ್ರೇ
ಉಪಭೋಕ್ತ್ರೇ . ತತ್ರ ಸದಸತ್ಕರ್ಮ ಕರ್ತ್ತುಂ ಚ ಕ್ರಮಾತ್ಸುರಾಸುರಸ್ವರೂಪಾಯ .

ಅತ ಏವ ಸದಸನ್ಮಿಶ್ರಕರ್ಮಜನಿತಚರಾಚರಕಲೇವರಾಯ .ಅತ್ಯಂತಂ
ಪುರುಷೈರರ್ಥ್ಯತೇ ಇತ್ಯತ್ಯಂತಪುರುಷಾರ್ಥಃ ಪರಮಪುರುಷಾರ್ಥಸ್ತಸ್ಮೈ
ಜ್ಞಾನಫಲಾಯ .ಸಮಸ್ತೈರ್ಮನನಶೀಲಾ ಮುನಯಸ್ತೈಃ ಪ್ರಾಪ್ಯಾಯ .

ಸ್ವೋಪಾಸ್ತಿಜಪಯಜ್ಞಪರಾಣಾಂ ಬ್ರಹ್ಮ ಪ್ರಣಾಮಯತಿ ಬಹ್ವೀಕರೋತೀತಿ
ಪ್ರಣವಸ್ತಸ್ಮೈ .

ಸರ್ವಭೂತಾನಾಮಾತ್ಮತ್ವಾದ್ರಹಸ್ಯತ್ವಾಚ್ಚ ಹೃದಯಾಯ .ಅರೂಪಿಣೇ ಇತಿ
ಚಕ್ಷುರಾದ್ಯವಿಷಯತ್ವೋಕ್ತಿಃ .ಅದೇಹಾಯೇತಿಸ್ಥೂಲಸೂಕ್ಷ್ಮಕಾರಣದೇಹಪ್ರತಿಷೇಧಃ
.

ಅತಏವಾದ್ವೈತಾತ್ಮನೇ .ಏತದಂತಾನಾಂಓಂನಮೋಭಗವತೇಓಂಕಾರಾಯೇತ್ಯತ್ರಾನ್ವಯಃ
..

ಭೋ ಭೋ ನಿತ್ಯಶುದ್ಧಮುಕ್ತಸ್ವರೂಪ !ಭೇದಬುದ್ಧಿಪ್ರದಾಯಿನೀಂ
ಗ್ರಹಣಾಗ್ರಹಣರೂಪಿಣೀಂ ಸಕಾರ್ಯಾಂ ಸವಿಲಾಸಿನೀಂ ಮಹಾಮಾಯಾಂ
ವಿನಾಶಯ
ವಿನಾಶಯ,ಕಾಮಕ್ರೋಧಲೋಭಾದಿಶತ್ರೂನ್ಮಾರಯಮಾರಯ,ಶಮದಮಾದೀನ್
ಸಚಿವಾನ್ಸಂಯೋಜಯ ಸಂಯೋಜಯ, ಸುಧರ್ಮಿಣೀಂ ಮಹಾಜಾಯಾಂ
ಮೋಕ್ಷಲಕ್ಷ್ಮೀಂ ವಿವಾಹಯ
ವಿವಾಹಯ,ಅಪವರ್ಗಸಾಮ್ರಾಜ್ಯೇ ಮಾಮಭಿಷೇಚಯಾಭಿಷೇಚಯ,ಸ್ವರೂಪಂ
ಪ್ರಕಟಯ ಪ್ರಕಟಯ,ಜರಾಮರಣಾದಿಪಿಶಾಚಾನುಚ್ಚಾಟಯೋಚ್ಚಾಟಯ,

ಶಬ್ದಾದಿವೃಶ್ಚಿಕಭಯಂ ನಿವಾರಯ ನಿವಾರಯ,ಮಾತೃಯೋನಿಯಂತ್ರಪ್ರಪೀಡನಂ
ನಿವರ್ತಯ ನಿವರ್ತ್ತಯ ..

ಇತಊರ್ಧ್ವಂ ಸಂಬುಧ್ಯಂತಾನಾಂ ಪದಾನಾಂ ವಿಷಯೇ ತತ್ತತ್ಕ್ರಿಯಾಸ್ವನ್ವಯಃ .
ಭೋ ಭೋ ಇತಿ ಆದರೇಣ ಸಂಬೋಧನಾದ್ದ್ವಿರ್ವಚನಂ .ನಿತ್ಯಂ ಶುದ್ಧಂ ಬುದ್ಧಂ
ಮುಕ್ತಂ ಸ್ವರೂಪಂಯಸ್ಯೇತಿ ಬಹುವ್ರೀಹಿಃ .ನಿತ್ಯೇತ್ಯಾದಿ ಪ್ರತ್ಯೇಕಸಂಬೋಧನಾನಿ
ವಾ . “ನಾಹಂ ಬ್ರಹ್ಮೇತಿ”ಸ್ವಾತ್ಮನಿ ಭೇದಬುದ್ಧಿಪ್ರದಾಯಿನೀಂ .

ಗ್ರಹಣಮನ್ಯಥಾ ಗ್ರಹಣಂ ದೇಹದಾವಾತ್ಮಬುದ್ಧಿಃ,ಅಗ್ರಹಣ

ಬ್ರಹ್ಮಸ್ವಭಾವಾಸ್ಫೂರ್ತಿಸ್ತದುಭಯರೂಪಿಣೀಂ ..ಸಕಾರ್ಯಾಂವಿಯದಾದಿಕಾರ್ಯಸಹಿತಾಂ
..

ಜಾಗ್ರದಾದಿವಿಲಾಸೈಃ ಸವಿಲಾಸಿನೀಂ .ಸರ್ವಾವಿದ್ಯಾಸಮಷ್ಟಿರೂಪತ್ವಾನ್ಮಹತೀಂ
ಮಾಯಾಂ .ಸ್ವಾರ್ಥತತ್ತ್ವಸಾಕ್ಷಾತ್ಕಾರಜನನೇನ ವಿನಾಶಯ,ಭೃಶಾರ್ಥಂ
ದ್ವಿರ್ವಚನಂ . ತದರ್ಥಂ ಪ್ರಥಮಂ ಕಾಮಾದೀನ್ ಶತ್ರೂನ್ಮಾರಯ . ಶಮಾದೀನ್
ಸಚಿವಾನ್ಸಹಾಯಾನ್ಸಂಯೋಜಯ .ಶಮದಮೋಪರತಿತಿತಿಕ್ಷಾಶ್ರದ್ಧಾಸಮಾಧಾನಾನಿ
ಶಮಾದಯಃ .ಅನಪಾಯಿತ್ವಾತ್ಸುಧರ್ಮಿಣೀಂ .ಮಹಾನ್ತ್ರಿವಿಧಪರಿಚ್ಛೇದಶೂನ್ಯೋ
ಜಾಯತೇ ಅಸ್ಯಾಂ ಸ್ವಯಮಿತಿ ಮಹಾಜಾಯಾ ತಥಾವಿಧಾಂ . ಮೋಕ್ಷಲಕ್ಷ್ಮೀಂ
ವಿವಾಹಯ .

ಅಪವರ್ಗಶ್ಚರಮಪ್ರಮಾಣಫಲಾ ನಿರತಿಶಯಾನಂದಾವಾಪ್ತಿಸ್ತದ್ರೂಪೇ
ಸಾಮ್ರಾಜ್ಯೇ ಮಾಮಭಿಷೇಚಯ .ಸ್ವಸ್ಯ ಪಾರಮಾರ್ಥಿಕಂ ರೂಪಂ ಪ್ರಕಟಯ .

ಜರಾಮರಣಾಂತಾಃ ಷಡೂರ್ಮಯೋ ಜರಾಮರಣಾದಯಃ ಪಿಶಾಚಾಃ
ಶಬ್ದಾದಯಃ ಪಂಚ
ಶ್ರೋತ್ರಾದೀನಾಂ ವಿಷಯಾಸ್ತ ಏವ ವೃಶ್ಚಿಕಾಸ್ತೇಭ್ಯೋ ಭಯಂ .ಮಾತೃಯೋನಿ
ಯಂತ್ರಪೀಡನಂ ಜರಾಯುಜೇಷು ಪ್ರಸಿದ್ಧಂ ಜನ್ಮಪೀಡಾಮಾತ್ರೋಪಲಕ್ಷಣಂ ..

ಮಹಾಭಾವೈಕಗಮ್ಯ!ನಿರುಪದ್ರವ!ನಿರತಿಶಯೈಶ್ವರ್ಯ!ಬಹುಭಯಸಂರಕ್ಷಕ !

ಸಾಂತಂ ಸಲಕ್ಷಣಂ ಸಾಂಗೋಪಾಂಗಂ ಸೋಪನಿಷತ್ಕಂ ಸರಹಸ್ಯಂ
ವೇದಂ ಬೋಧಯ ಬೋಧಯ,ಮೂರ್ತಿತ್ರಯ !ಮೂರ್ತಿರಹಿತ! ಶಕ್ತಿತ್ರಯ !

ಶಕ್ತಿರಹಿತ !ಆಶಾಪಾಶಂ ಛಿಂಧಿ ಛಿಂಧಿ, ತ್ರಿಲೋಚನಸ್ಯಾಪಿ
ವ್ಯಾಮೋಹೈಕನಿದಾನಂ ಭಗವಂತಂ ಮಕರಧ್ವಜಂ ಭಿಂಧಿ ಭಿಂಧಿ,
ಚತುರ್ದಶಭುವನಾತ್ಮಕ !ನಿಃಸೀಮದರ್ಶನದರೀದೃಶ್ಯಮಾನ !

ಚತುಃಷಷ್ಟಿಕಲಾಪರಾಙ್ಮುಖ !ನಿಖಿಲಮಂತ್ರಯಂತ್ರಪ್ರವರ್ತಕ !

ಮಾತೃಕಾವರ್ಣಸ್ವರೂಪ! ಕಲಿಮಲಪ್ರಧ್ವಂಸಿನ್ ! ಕಾಲಭಯಪರಾವರ್ತ್ತ !

ವಿಷಯವಿಪಿನೇಪತಂತಂಮಾರ್ಗಾದರ್ಶಿನಂಮಾರ್ಗಮಾಣಂ ತ್ರಾತಾರಮಾಕ್ರೋಶಂತಂ
ಕ್ಷುತ್ತೃಷ್ಣಾವ್ಯಾಘ್ರಾದಿಭಿಃಪೇಪೀಯಮಾನಮಾರ್ತ್ತಂಮುಮುಕ್ಷುಂಮಾಮುದ್ಧರೋದ್ಧರ,
ಆತ್ಮನ್ !ಪ್ರತ್ಯಕ್ಶಬ್ದವಾಚ್ಯ !ನಿರುಪಮವೈಭವ !ನಿತ್ಯೋತ್ಸವ !

ಅತೀತದ್ವಂದ್ವದುಃಖ !ಮೂಢಜನದುಃಖಪ್ರದ !ಭಕ್ತಜನಕಲ್ಪದ್ರುಮ !

ಉಪನಿಷದೇಕವೇದ್ಯ !ಸಮಸ್ತವೇದಬಂದಿಸ್ತುತ್ಯ !ಬ್ರಹ್ಮಾದಿಸಮಾರಾಧ್ಯ !
ಸ್ವಾತ್ಮಾನಂ ಮಾಂ ಪ್ರಾಪಯ ಪ್ರಾಪಯ ಸ್ವಾಹಾ ..ಮಹಾನ್ಭಾವನಂ
ಭಾವಶ್ಚಿತ್ತೈಕಾಗ್ರ್ಯೇ ನಿರ್ವಿಕಲ್ಪಸಮಾಧಿಪರ್ಯಂತಂ ತದೇಕಗಮ್ಯ !
ನಿರುಪದ್ರವ !ಹೈರಣ್ಯಗರ್ಭಾಂತಾನಾಮೈಶ್ವರ್ಯಾಣಾಂ ಸೋಪದ್ರವತಾಪ್ರಸಿದ್ಧೇಃ .
ನಿರತಿಶಯೈಶ್ವರ್ಯ!ಬಹುಭ್ಯೋ ಭಯೇಭ್ಯಃ ಸಂರಕ್ಷಕ!ಸಾಂತಂ

ವೇದಾಂತಸಹಿತಂ .ಸಲಕ್ಷಣಮೂಹಾದಿಲಕ್ಷಣಗ್ರಂಥಸಹಿತಂ .

ಅಂಗೈಃ ಶಿಕ್ಷಾದಿಷಡಂಗೈರುಪಾಂಗೈಃ
ಪುರಾಣನ್ಯಾಯಮೀಮಾಂಸಾಧರ್ಮಶಾಸ್ತ್ರಲಕ್ಷಣೈರಷ್ಟಭಿರ್ವಿದ್ಯಾಸ್ಥಾನೈಃ
ಸಹಿತಂ .ಉಪನಿಷದೋ ಗುಹ್ಯವಿದ್ಯಾ ತತ್ಸಹಿತಂ .ಸರಹಸ್ಯಮಿತ್ಯಾದಿನಾ
ಮಂತ್ರರಹಸ್ಯಸಹಿತಂ .ವೇದಂಮಾಂಬೋಧಯಬೋಧಯ .ಸರ್ಗಾದಿವ್ಯವಹಾರಾರ್ಥಂ
ಹೇ ಬ್ರಹ್ಮವಿಷ್ಣುಮಹೇಶ್ವರಾಖ್ಯಮೂರ್ತ್ತಿತ್ರಯ !ಪರಮಾರ್ಥತೋ
ಮೂರ್ತಿತ್ರಯರಹಿತ!ಜ್ಞಾನೇಚ್ಛಾಕ್ರಿಯಾಖ್ಯಶಕ್ತಿತ್ರಯ!ಪರಮಾರ್ಥತಸ್ತು
ತದ್ರಹಿತ ! ಆಶಾಪಾಶಂ ಛಿಂಧಿ ಛಿಂಧಿ. ತ್ರಿಲೋಚನಸ್ಯ
ಕೃಶಾನುರೇತಸಃ ಸರ್ವಜ್ಞಸ್ಯ ರುದ್ರಸ್ಯಾಪಿ ವ್ಯಾಮೋಹೇ
ಕಿಮುತಾನ್ಯೇಷಾಮೇಕನಿದಾನಂ .ಭಗವಂತಂ ಜಗಜ್ಜಯೈಶ್ವರ್ಯೋದ್ಧತಂ
ಮಕರಧ್ವಜಂ ಕಾಮಂ ಭಿಂಧಿ ಭಿಂಧಿ .ಹೇ ಚತುರ್ದಶಭುವನಾತ್ಮಕ !

ಅತ ಏವ ನಿರತಿಶಯಸಾರ್ವಜ್ಞ್ಯಲಕ್ಷಣೇನ ನಿಃಸೀಮದರ್ಶನೇನ
ಅಪರಿಚ್ಛಿನ್ನಸರ್ವವಸ್ತುತತ್ತ್ವಸಾಕ್ಷಾತ್ಕಾರೇಣ ದರೀದೃಶ್ಯಮಾನ
ಸ್ಫುಟಂ ಸರ್ವತಃ ಸರ್ವಂ ಪಶ್ಯನ್ !ದೃಶೇರ್ಯಙತಾಚ್ಛಾನಚಿ
ಅಭ್ಯಾಸಸ್ಯ ರೀಗೃದುಪಧಸ್ಯ ಚೇತಿ ರೀಗಾಗಮಃ .ನಿತ್ಯಸಿದ್ಧೇ ಸಾರ್ವಜ್ಞ್ಯೇ
ಚಕ್ಷುರ್ಲಿಂಗಶಬ್ದಾದಿಪ್ರಮಾಣಾಪೇಕ್ಷಾಭಾವಾಚ್ಚತುಃಷಪ್ಟಿಕಲಾಶ್ಚತುಃಷಷ್ಟಿ-
ವಿದ್ಯಾಸ್ತತ್ಪರಾಙ್ಮುಖ,ಅಷ್ಟಾದಶ ವಿದ್ಯಾಸ್ಥಾನಾನಿ
ಚತುರ್ದಶೋಪವಿದ್ಯಾಃ ದ್ವಾತ್ರಿಂಶಚ್ಛಿಲ್ಪವಿದ್ಯಾಶ್ಚೇತಿ
ಚತುಃಷಷ್ಟಿಕಲಾಸ್ತದಥಪ್ರಥಾಯಾಂ[?] ತನ್ನಿರಪೇಕ್ಷೇತಿ ಯಾವತ್ .

ನಿಖಿಲಮಂತ್ರಾಣಾಂ ಯಂತ್ರಾಣಾಂ ತತ್ಪ್ರತಿಪಾದಕತಂತ್ರಾಣಾಂ ಚ ಪ್ರವರ್ತಕ !

ಮಾತೃಕಾವರ್ಣಾನಾಂ ವೈಖರೀಪ್ರಭವತ್ವಾತ್ಪರಾಪಶ್ಯಂತೀಮಧ್ಯಮಾವೈಖರೀತಿ
ಕ್ರಮೇಣ ತತ್ಪ್ರವರ್ತ್ತಕ ! ಕಾರಣಸ್ಯೈವ
ಕಾರ್ಯಾತ್ಮನಾವಸ್ಥಾನಾನ್ಮಾತೃಕಾವರ್ಣಸ್ವರೂಪ !ಸ್ವೋಪಾಸಕಾನಾಂ ಕಲಿಮಲಪ್ರಧ್ವಂಸಿನ್
!

ಕಾಲಾದ್ಭಯಂ ಕಾಲಭಯಂ ತತ್ಪರಾವರ್ತ್ತಯತೀತಿ ಕಾಲಭಯಪರಾವರ್ತ್ತ !

ಕರ್ಮಣ್ಯಣ್ .ಚೋರಾಪನೀತಬದ್ಧಾಕ್ಷಗಾಂಧಾರಪುರುಷವದ್ವಿಷಯಲಕ್ಷಣೇ
ವಿಪಿನೇ ಗಿರಿಪ್ರಪಾತಾರಣ್ಯೇ ಪುನಃ ಪುನರಧೋಽಧಃ ಪತಿತಂ,
ಮೋಕ್ಷಮಾರ್ಗಾದರ್ಶಿನಂ,ಅತ ಏವಮಾರ್ಗಪ್ರದರ್ಶಕಂ
ತ್ರಾತಾರಂ ಮಾರ್ಗಮಾಣಮನ್ವಿಷ್ಯಂತಂ, ತಮೇವಾಕ್ರೋಶಂತಂ,
ಕ್ಷುತ್ತೃಷಾಲಕ್ಷಣೈರ್ವ್ಯಾಘ್ರವೃಶ್ಚಿಕದಂಶಕೀಟಾದಿಭಿಃ
ರಕ್ತಶೋಷಣಾತ್ಪೇಪೀಯಮಾನಂ,ಆರ್ತ್ತಮತ್ಯಂತಭೀತಂ,

ಗ್ರಹಾತಿಗ್ರಹಾದಿಸಂಸಾರಬಂಧಾನ್ಮುಮುಕ್ಷುಂಮಾಂಸಂಸಾರಾರಣ್ಯಗರ್ತ್ತಾದುದ್ಧರೋದ್ಧರ
.

ಹೇ ಆತ್ಮನ್ !ಭೂತಾತ್ಮಾ ಚೇಂದ್ರಿಯಾತ್ಮಾ ಚೇತ್ಯಾದಾವಿವಾಮುಖ್ಯಾತ್ಮತಾಂ
ವಾರಯತಿ *ಪ್ರತ್ಯಕ್ಶಬ್ದವಾಚ್ಯೇತಿ* .. “ಕಶ್ಚಿದ್ಧೀರಃ
ಪ್ರತ್ಯಗಾತ್ಮಾನಮೈಕ್ಷದಾವೃತ್ತಚಕ್ಷುರಮೃತತ್ವಮಿಚ್ಛನ್”ಇತಿ
ಶ್ರುತ್ಯುಕ್ತಪ್ರತ್ಯಕ್ಶಬ್ದವಾಚ್ಯೇತ್ಯರ್ಥಃ . ತರ್ಹಿ ಕಿಂ ಪರಿಮಿತವಿಭವೋ
ಜೀವಃ ನೇತ್ಯಾಹ *ನಿರುಪಮವೈಭವೇತಿ* .. ತದುಪಪತ್ತಯೇ *ನಿತ್ಯೋತ್ಸವ
ಅತೀತದ್ವಂದ್ವದುಃಖೇತಿ* .ಯದ್ಯೇವಂವಿಧ ಆತ್ಮಾ ಕುತಸ್ತಹಿಂ ಜನಾನಾಂ
ದುಃಖಂ ತತ್ರಾಹ ಮೂಢಜನದುಃಖಪ್ರದೇತಿ* . “ತತ್ತ್ವೇವ ಭಯಂ
ವಿದುಷೋಽಮನ್ವಾನಸ್ಯ”ಇತಿಶ್ರುತೇಃ .ಮನ್ವಾನಸ್ಯ ತರ್ಹಿ ಕಿಂ ತತ್ರಾಹ
*ಭಕ್ತಜನಕಲ್ಪದ್ರುಮೇತಿ* .ಆರ್ತಜಿಜ್ಞಾಸ್ವರ್ಥಾರ್ಥಿಜ್ಞಾನಿಲಕ್ಷಣಾನಾಂ
ಚತುರ್ವಿಧಭಕ್ತಜನಾನಾಂ ಕಲ್ಪದ್ರುಮವತ್ತತ್ತದಭಿಲಷಿತಫಲಪೂರಕೇತ್ಯರ್ಥಃ .
ತತ್ರ ದ್ವಿತೀಯಸ್ಯ ತಜ್ಜ್ಞಾನೋಪಾಯಪ್ರಮಾಣಮಾಹ *ಉಪನಿಷದೇಕವೇದ್ಯೇತಿ* .
“ಸರ್ವೇ ವೇದಾ ಯತ್ಪದಂ”ಆಮನಂತೀತಿಶ್ರುತೇಃ .
ಸರ್ವಶ್ರುತೀನಾಮಪಿತತ್ರೈವಪರಮತಾತ್ಪರ್ಯಪರ್ಯವಸಾನಮಿತ್ಯಾಶಯೇನಾಹ
*ಸಮಸ್ತವೇದಬಂದಿಸ್ತುತ್ಯೇತಿ* ..ಸರ್ವದೇವಾರಾಧ್ಯತ್ವೇನ ಸರ್ವೋತ್ಕರ್ಷೋಽಪಿ
ತಸ್ಯೈವೇತ್ಯಾಹ *ಬ್ರಹ್ಮಾದಿಸಮಾರಾಧ್ಯೇತಿ .ಅತಃ ಸ್ವಾತ್ಮತಯಾ ತಲ್ಲಾಭಮೇವ
ಪ್ರಾರ್ಥಯನ್ “ಯಥೋದಕಂ ಶುದ್ಧೇ ಶುದ್ಧಮಾಸಿಕ್ತಂ ತಾದೃಗೇವ ಭವತ್ಯೇವಂ
ಮುನೇರ್ವಿಜಾನತ ಆತ್ಮಾ ಭವತಿ ಗೌತಮ ”ಇತಿ ಶ್ರುತಿದರ್ಶಿತದಿಶಾ
ಸ್ವಾತ್ಮಾನಂ ತತ್ರ ಜುಹೋತಿ -“ಬ್ರಹ್ಮಾದಿಸಮಾರಾಧ್ಯ ಸ್ವಾತ್ಮಾನಂ ಮಾ ಪ್ರಾಪಯ
ಸ್ವಾಹಾ ”ಇತಿ ..ಉಕ್ತಮುಪಸಂಹರಂಸ್ತತ್ಫಲಮಾಹ
ಸೂತ ಉವಾಚ–

ಓಂಕಾರಮಾಲಿಕಾಮಂತ್ರಮಿತ್ಯೇವಂ ಶಂಭುರಬ್ರವೀತ್ .

ಸ್ಮರನ್ನೇತನ್ಮಂತ್ರರಾಜಮನಿಚ್ಛನ್ನಪಿ ಮುಚ್ಯತೇ .. 1..
ಇತಿ ಪ್ರಣವಮಾಲಾಮಂತ್ರಃ ..
ಓಂಕಾರಮಾಲಿಕಾಮಂತ್ರಮಿತಿ* .. 1..
ಇತಿ ಪ್ರಣವಮಾಲಾಮಂತ್ರಃ ..
ಅಥ ಪ್ರಣವಗಾಯತ್ರೀಮಾಹ -

ಓಂಕಾರಾಯ ವಿದ್ಮಹೇ ಭವತಾರಾಯ ಧೀಮಹಿ ತನ್ನಃ ಪ್ರಣವಃ ಪ್ರಚೋದಯಾತ್
..

ಇತಿ ಪ್ರಣವಗಾಯತ್ರೀ .. 3.3.1

*ಓಂಕಾರಾಯೇತಿ* .. ಓಂ ಇತ್ಯವಸ್ಥಾತ್ರಯಾತೀತಂ ತುರೀಯಂ ಪರಂ
ಬ್ರಹ್ಮೋಚ್ಯತೇ
ತತ್ಸ್ವಂ ಬೋಧೇನ ಕರೋತೀತ್ಯೋಂಕಾರಃ ಸ ಏವ, ಕರ್ಮಣ್ಯಣ್ . ಓಂ
ಕೃತಿರೋಂಕಾರಃ
ಪ್ರತೀಚಸ್ತರಭಾವಾಪತ್ತಿಃ . ಕರೋತೇರ್ಭಾವೇ ಘಞ್ .ಭವತಾರಪದೇಽಪ್ಯೇವಂ .

ಶಬ್ದಪದತ್ವೇ ತು ವರ್ಣಾತ್ಕಾರ ಇತಿಸ್ವಾರ್ಥೇ ಕಾರಪ್ರತ್ಯಯಾನುಶಾಸನಾದೋಮೇವೋಂಕಾರಃ
.

ಶಬ್ದಾರ್ಥಯೋರಭೇದಕಲ್ಪನಾದರ್ಥಾತ್ಮನಾ ಶಬ್ದೋ ಧ್ಯೇಯಃ .ಅರ್ಥತತ್ತ್ವಾತ್ಮನಾ
ತು
ಜ್ಞೇಯಃ . ತತ್ರಾರ್ಥಾನುಸಂಧಾನಪ್ರಕರ್ಷಜಂ ಸಾಕ್ಷಾತ್ಕಾರಜ್ಞಾನಂ ಫಲಂ .

ತದುದ್ದಿಶ್ಯಾರ್ಥಾತ್ಮಕಶಬ್ದಾನುಸ್ಮರಣಧಾರಾತ್ಮಕಂ ಧ್ಯಾನಮನುಷ್ಠೀಯಮಾನಂ
ಪ್ರಕಾಶ್ಯತೇ .ಧ್ಯಾನಾವಿಚ್ಛಿತ್ಯೈ ಚ ತದಾತ್ಮಾ ಪರಮೇಶ್ವರಃ ಪ್ರೇರಯತ್ವಿತಿ
ಪ್ರಾರ್ಥ್ಯತೇ ..
ಇತಿ ಪ್ರಣವಗಾಯತ್ರೀತಾತ್ಪರ್ಯಾರ್ಥಃ ..
ತತ್ರಾಕ್ಷರಾಣಿಯೋಜ್ಯಂತೇ-ಓಂಕಾರಾಯಘಞಂತಪಕ್ಷೇ “ತುಮರ್ಥಾಚ್ಚ
ಭಾವವಚನಾದ್”ಇತಿ
ಚತುರ್ಥೀ ಓಂ ಕರ್ತುಂ .ಅಣಂತಾದಿಪಕ್ಷೇ ತು ಕ್ರಿಯಾರ್ಥೋಪಪದಸ್ಯೇತಿ .

ಓಂಕಾರಾತ್ಮಕಂ ಪ್ರತ್ಯಗಭಿನ್ನಂ ಪರಂ ಬ್ರಹ್ಮ ಪ್ರಾಪ್ತುಂ ವಿದ್ಮಹೇ
ಸಾಕ್ಷಾತ್ಸ್ವಾಭೇದೇನ ಜಾನೀಮಃ . ತದುಪಾಯತಯಾ ಸಕಾರ್ಯಾವಿದ್ಯಾಲಕ್ಷಣಂ
ಭವಂ ತರ್ತುಂ ಭವತಾರಕಂ ತಂ ಸಾಧಯಿತುಂ ವಾ ಯಥಾಶಾಸ್ತ್ರಂ ಧೀಮಹಿ
ಧ್ಯಾಯೇಮಹಿ,ಧ್ಯಾಯತೇರ್ಲಿಙಿ ಛಾಂದಸೋ ವಿಕರಣಲುಕ್ಸಂಪ್ರಸಾರಣಂ ಚ .

ತತ್ತಾದೃಶೇನ ಧ್ಯಾನೇನ ಅಸ್ಮಾನ್ ಪ್ರಣವಃ ಪ್ರಣವಾತ್ಮಾ ಪರಮೇಶ್ವರಃ
ಪ್ರಚೋದಯಾತ್
ಪ್ರಚೋದಯೇತ್ .ಛಾಂದಸತ್ವಾದತೋಯೇಯಇತ್ಯಸ್ಯಾಪ್ರವೃತ್ತಿಃ .ಪ್ರಾರ್ಥನಾಯಾಂ
ಲಿಙ್ ಮಂತ್ರಾರ್ಥಪರ್ಯಾಲೋಚನೇನೈವ ಜಪೋಪಾಸನಫಲಬೋಧಸಿದ್ಧೇಃ
ಪೃಥಕ್
ತತ್ಫಲಂ ನ ಕೀರ್ತಿತಂ ..

ಇತಿ ಪ್ರಣವಗಾಯತ್ರೀವ್ಯಾಖ್ಯಾ ..
ಅಥ ಪ್ರಣವಯಂತ್ರಂ . ತಲ್ಲಕ್ಷಣಂ ತು ಶಿವೋಕ್ತಮೇವ
ಮಂತ್ರದೇವತಾಪ್ರಕಾಶಿಕಾಯಾಮುಕ್ತಂ -

ಷಟ್ಕುಕ್ಷಿಂ ಪೀಠಸಂಸ್ಥಂ ತದುಪರಿವಿಲಸತ್ಸೋಮಸೂತ್ರಂ ಸಬಿಂದುಂ
ತನ್ಮಧ್ಯೇ ನಾದಸಂಜ್ಞಂ ಪ್ರಣವಮಭಿವೃತಂ ಬಿಂದುನಾದೌ ಪುನಶ್ಚ ..

ಏವಂ ಸಂಚಿಂತ್ಯಯೋನಿಪ್ರಣವಮನುದಿತಂ ತಾರಕಂ ವ್ಯೋಮಸಂಸ್ಥಂ
ಸರ್ವಾಧಾರಂ ಮಹೇಶಂ ಸಕೃದಪಿ ಮನಸಾ ಸಂಸ್ಮರೇದ್ಯಃ ಸ ಮುಕ್ತಃ ..ಇತಿ ..

ಅಸ್ಯಾರ್ಥಸ್ತತ್ರೈವೋಕ್ತಃ .ಷಟ್ಕುಕ್ಷಿರಿತ್ಯಕಾರೋಽನ್ವರ್ಥಸಂಜ್ಞಃ .ಪೀಠಮಿತ್ಯುಕಾರಃ .
ಸೋಮಸೂತ್ರಮಿತಿ
ತಿರ್ಯಗ್ಭೂತರೇಖಾದ್ವಯಂ .ನಾದಮಿತಿ ತತ್ರ ದೀರ್ಘರೇಖಾ . ತಾರಕಂ ಪ್ರಣವಃ .
ತದುಪರಿ ಚ ಬಿಂದುನಾದೌ .ವ್ಯೋಮ ಹಕಾರಃ . ಶೇಷಂ ಪ್ರಸಿದ್ಧಮಿತಿ .

ತಲ್ಲೇಖನಪ್ರಕಾರಸ್ತು ಸಂಪ್ರದಾಯತೋಽವಗಂತವ್ಯ ಇತ್ಯಾಹುಃ ..
ಆದಾವಕಾರಮಥಓಂಪ್ರಣವೇನಸಂಧಿಂಬಿಂದುದ್ವಯಂತದನುವೇಷ್ಟನಲೇಖನಂ
ಚ .

ಹಂಕಾರತಶ್ಚ ಯರವಾನ್ ಲಮಧಃ ಪೃಥಿವ್ಯಾಂ ಯಂತ್ರಂ ನವಸ್ಯ ಮುನಿಭಿಃ
ಪರಿಕೀರ್ತಿತಂ ಚ.. 3.4.1..

ಅನ್ಯೇ ತು ಮನ್ಯಂತೇ . ಉಕಾರೋಪರ್ಯಕಾರಸ್ಯ ತದುಪರಿ ಮಕಾರಸ್ಯ ಚ
ವಿನ್ಯಾಸೇ
ಸಂಹಿತಾಯಾಂ ಪ್ರಣವಾನಿಷ್ಪತ್ತೇಃ, “ಆದಾವಕಾರಮರ್ಥ ಓಂಪ್ರಣವೇನ
ಸಂಧಿಂ ಬಿಂದುದ್ವಯಂ ತದನು ವೇಷ್ಟನಲೇಖನಂ ಚ .ಹಂಕಾರತಶ್ಚ
ಯರವಾನ್ ಲಮಧಃ ಪೃಥಿವ್ಯಾಂ ಯಂತ್ರಂ ನವಸ್ಯ ಮುನಿಭಿಃ ಪರಿಕೀರ್ತಿತಂ
ಚ” .. 1.. ಕಲ್ಪೋಕ್ತಪ್ರಕಾರವಿರೋಧಾಚ್ಚ ನಾಯಂ ಪ್ರಕಾರೋ ಯುಕ್ತ
ಇತಿ . “ಷಟ್ಕುಕ್ಷಿ”ಮಿತಿಶ್ಲೋಕಃ ಕಲ್ಪೋಕ್ತಪ್ರಕಾರಾನುರೋಧೇನ
ವ್ಯಾಖ್ಯಾಯತೇ-ಪೀಠಮಧಾರಃ,ಪೃಥಿವೀಚಕ್ರಂ
ಚತುರಸ್ರಂ ತತ್ಸಂಸ್ಥಂ ಷಟ್ಕುಕ್ಷಿಮರ್ದ್ಧಚಂದ್ರಾಕಾರಂ
ಜಲಚಕ್ರಮಾದ್ಯಃ ಕುಕ್ಷಿರಿತಿ ಲಿಂಗಸ್ಯಾಧಸ್ತನಂ ಪೀಠಂ .

ತದುಪರಿ ತ್ರಿಕೋಣಾಕಾರಂ ವಹ್ನಿಚಕ್ರಂ ದ್ವಿತೀಯಃ ಕುಕ್ಷಿಸ್ತದುಪರಿ
ಷಟ್ಕೋಣಂ ವಾಯುಚಕ್ರಂ ತೃತೀಯಃ ಕುಕ್ಷಿರಿತಿ ಲಿಂಗಸ್ಯೋರ್ಧ್ವಪೀಠಂ .

ತತ್ಪಾರ್ಶ್ವಯೋರ್ಲಿಂಗಮೂಲರೇಖಾದ್ವಯೇನ ಕೋಷ್ಠದ್ವಯನಿಷ್ಪತ್ತೇರ್ದ್ವೌ
ಕುಕ್ಷೀ, ತದುಪರಿ ಬಿಂದ್ವಾತ್ಮವರ್ತುಲಮಾಕಾಶಚಕ್ರಂ ಲಿಂಗಮೇಕಂ ಕುಕ್ಷಿರಿತಿ
ಷಟ್ಕುಕ್ಷಿಂ . ತದುಪರಿ ವಿಲಸತ್ಸೋಮಸೂತ್ರಮಿತಿ . ದ್ವಿತೀಯಪೀಠೋಪರಿ
ಲಿಂಗಮೂಲೇ
ತಿರ್ಯಗ್ರೇಖಾದ್ವಯೇ ಚೋತ್ತರತಃ ಸೋಮಸೂತ್ರಾಕಾರೋ ಲೇಖ್ಯಃ,ತಸ್ಯ ಲಿಂಗಸ್ಯ
ಮಧ್ಯೇ ನಾದಸಂಜ್ಞಂ ವಾಮತ ಏಕೋರ್ಧ್ವರೇಖಾ ತತ್ಸಮೀಪೇ ವ್ಯೋಮಸಂಸ್ಥಂ
ಹಕಾರಕುಕ್ಷಿಗತಂ ಪ್ರಣವಂ ಪುಚ್ಛೇನ ಸರ್ವಂ ಸಪೀಠಂ ಲಿಂಗಮಭಿವೃತಂ
ಲಿಖೇತ್ . ತಚ್ಛಿರಸಿ ಸೂಕ್ಷ್ಮಬಿಂದುಂ ತದ್ವಾಮತಶ್ಚ ಪುನರ್ನಾದಾಖ್ಯಾಂ
ಪೂರ್ವವದೂರ್ಧ್ವರೇಖಾಂ ಪುನಶ್ಚ ಲಿಖೇದಿತ್ಯರ್ಥಃ . ಶೇಷಃ ಸ್ಪಷ್ಟಃ ..

ಓಂ ಓಂ ..ಅತ್ರ ಕಲ್ಪೋಕ್ತಪ್ರಕಾರೈಕವಾಕ್ಯಸಿದ್ಧಯೇ ವಾಯುಚಕ್ರೇಯಕಾರೋದರೇ
ಮಕಾರಂ ಅಗ್ನಿಚಕ್ರೇ ರೇಫೋದರೇ ಉಕಾರಂ ಜಲಚಕ್ರೇ ಚಕಾರೋದರೇ ಅಕಾರಂ,
ತತ್ತ್ರಿತಯಗರ್ಭಸಂಹಿತಮೋಂಕಾರಂ ಚ ಲಿಖೇತ್ .ಪೃಥಿವೀಚಕ್ರೇ ಕೇವಲಂ
ಲಕಾರಮೇವೇತಿ ..ಆದಾವಕಾರಮಿತ್ಯಸ್ಯ ಆದ್ಯಕುಕ್ಷೌ ಅಕಾರಮಥ ದ್ವಿತೀಯಕುಕ್ಷೌ
ಉಕಾರಂ,ಉಮಿತಿಮಕಾರನಿರ್ದೇಶಸ್ಯ ವಿವಕ್ಷಿತತ್ವಾತ್ತೃತೀಯಕುಕ್ಷೌ
ಮಕಾರಂ, ತ್ರಯಾಣಾಂ ಪ್ರಣವಭಾವೇನ ಸಂಹಿತಾಯಾಂ ಸಂಧಿಂ ಓಂಕಾರಂ
ಬಿಂದುದ್ವಯಮಿತಿ ದ್ವಯೋಃ ಪ್ರಣವಯೋರ್ಬಿಂದುದ್ವಯಂ,ಅವಶಿಷ್ಟಕುಕ್ಷಿದ್ವಯೇ
ವಾ ಚಂದ್ರಸೂರ್ಯಾತ್ಮಕಬಿಂದುದ್ವಯಯೋಃ ಪ್ರಣವಯೋರನ್ಯತರಸ್ಯ ವಾ
ಪುಚ್ಛೇನ
ಸಪೀಠಲಿಂಗಂ ವೇಷ್ಟನಂ .ಆಕಾಶಾದಿಕೋಷ್ಠೇಷು ಯಂ ರಂ ವಂ ಇತಿ ಲಿಖಿತ್ವಾ
ಅಧಃ ಪೃಥಿವ್ಯಾಂ ಪೃಥಿವೀಚಕ್ರೇ ಚತುರಸ್ರೇ ಲಂ ಲಿಖೇತ್ .ಇತಿ ನವಸ್ಯ
ಪ್ರಣವಸ್ಯ ಯಂತ್ರಂ ಪರಿಕೀರ್ತಿತಮಿತ್ಯರ್ಥಃ .. 1..
ಅಥಾತಃ ಸಂಪ್ರವಕ್ಷ್ಯಾಮಿ ಸ್ತವರಾಜಂ ಭಯಾಪಹಂ .

ಪ್ರಣವಬ್ರಹ್ಮಣೋ ವಿಪ್ರಾಃ !ಸಾಕ್ಷಾನ್ಮೋಕ್ಷೈಕದಾಯಕಂ .. 3.5.1..

ಅಥಯಂತ್ರಕಥನಾನಂತರಂ,ಅತಃ ಅಸ್ಮಾದ್ಯಂತ್ರವತ್
ಸ್ತವರಾಜಸ್ಯಾಪ್ಯುಪಾಸಕಾನಾಮಾವಶ್ಯಕತ್ವಾತ್, ಸಾಕ್ಷಾನ್ಮೋಕ್ಷಸ್ಯೈಕಂ ಮುಖ್ಯಂ
ದಾಯಕಂ,
ಕರ್ತರಿ ಣ್ವುಲ್ಯಾತೋ ಯುಕ್ .. 1..

ಉತ್ಪತ್ತಿಸ್ಥಿತಿಭಂಗಾನಿ ಜಾಯಂತೇ ಜಗತೋ ಯತಃ .
ಕಾರ್ಯಕಾರಣಕರ್ತಾರಮೋಂಕಾರಂ ಪ್ರಣಮಾಮ್ಯಹಂ .. 3.5.2..

ಉತ್ಪತ್ತಿಶ್ಚ ಸ್ಥಿತಿಶ್ಚ ಭಂಗಶ್ಚೈಷಾಂ ಸಮಾಹಾರ ಉತ್ಪತ್ತಿಸ್ಥಿತಿಭಂಗಂ
, ಕಲ್ಪಾನಂತ್ಯೇನ ಸಮಾಹಾರಾಣಾಮಪಿ ಬಹುತ್ವಾದುತ್ಪತ್ತಿಸ್ಥಿತಿಭಂಗಾನಿ,
ಅನಂತಾನಾಂ
ಜಗತಾಂ ಯತೋ ಜಾಯಂತೇ . ಸರ್ವಕ್ರಿಯಾಣಾಂ ಕಾರ್ಯಂ ಫಲಂ
ಕಾರಣಮಸ್ವತಂತ್ರಂ
ಅಚೇತನಂ ಕಾರಕಾಂತರಂ,ಕರ್ತ್ತಾ ಸ್ವತಂತ್ರಶ್ಚೇತನಸ್ತದಾತ್ಮಕಂ,ಕಾರ್ಯಕಾರಣಯೋಃ
ಕರ್ತಾರಮಿತಿ ವಾ,ಯಚ್ಛಬ್ದದರ್ಶನಾತ್ತಮಿತಿ ಸರ್ವತ್ರಾಧ್ಯಾಹಾರ್ಯಂ .. 2..

ಯೋ ಗೂಢಃ ಸರ್ವಭೂತೇಷು ಸರ್ವಭೂತಾನಿ ಶಾಸ್ತಿ ಯಃ .
ಸರ್ವಭೂತಸ್ವರೂಪೀ ಚ ಓಂಕಾರಂ ಪ್ರಣಮಾಮ್ಯಹಂ .. 3.5.3..

ಸರ್ವಭೂತೋಪಾದಾನಾಜ್ಞಾನಾವೃತತ್ವಾದ್ಗೂಢಃ .ಅತ ಏವ
ಯಾವದಜ್ಞಾತಸ್ತಾವತ್ಪ್ರಭುರ್ಭೂತ್ವಾ ಸರ್ವಭೂತಾನಿ ಶಾಸ್ತಿ .ಸರ್ವಭೂತಸ್ವರೂಪೀ
ಚ

ಯಾವನ್ಮೋಕ್ಷಂ ಸ್ವಯಮೇವಾಸ್ತೇ .. 3..
ವಿಶ್ವಂ ಚರಾಚರಂ ಸೃಷ್ಟ್ವಾ ತದಂತಃ ಪ್ರವಿವೇಶಯಃ .
ತಿಲೇಷು ತೈಲವತ್ಸೂಕ್ಷ್ಮಃ ಪ್ರಣವಂ ಪ್ರಣಮಾಮ್ಯಹಂ .. 3.5.4..

ತದಂತರಧಿಷ್ಠಾನಭಾವೇನ ಜೀವಭಾವೇನ ಚಯಃ ಪ್ರವಿವೇಶ .. 4..

ಅಗ್ರೇ ಸೃಷ್ಟೇಃ ಪ್ರಪಂಚಸ್ಯ ಯ ಆಸ್ತೇ ವಟಬೀಜವತ್ .

ಸ್ರಷ್ಟಾರಂ ಚ ಪುನಸ್ತಸ್ಯ ಪ್ರಣವಂ ಪ್ರಣತೋಸ್ಮ್ಯಹಂ .. 3.5.5..

ಸೃಷ್ಟೇಃ ಅಗ್ರೇ ಪ್ರಾಕ್ ಪುನಃಸೃಷ್ಟಿಕಾಲೇ ತಸ್ಯ ಪ್ರಪಂಚಸ್ಯ ಸ್ರಷ್ಟಾರಂ .. 5..

ಆಬ್ರಹ್ಮಸ್ತಂಬಪರ್ಯಂತಂ ಭೂತಾನಿ ವ್ಯಾಪ್ಯ ಜೀವವತ್ .

ಯಃ ಸಂಸರತಿ ಭೂತಾತ್ಮಾ ಪ್ರಣವಂ ಪ್ರಣತೋಸ್ಮ್ಯಹಂ .. 3.5.6..

ಭೂತಾನಿ ತತ್ಪ್ರಾಣಿಶರೀರಾಣಿ ಭೂತಾತ್ಮಾ ತತ್ತದ್ದೇಹಾತ್ಮಭಾವಾಪನ್ನೋ ಯಃ
ಸಂಸರತಿ
ದೇಹಾದ್ದೇಹಾಂತರಂ ಸಂಚರತಿ .. 6..

ಈಶ್ವರಬ್ರಹ್ಮವಿಷ್ಣೂನಾಂ ರಜಃಸತ್ತ್ವತಮೋಗುಣೈಃ .
ಜನಕಂಯತ್ಪರಂ ವಸ್ತು ತಾರಕಂ ಪಾತು ನಃ ಸದಾ .. 3.5.7..
ಈಶ್ವರಬ್ರಹ್ಮವಿಷ್ಣೂನಾಂ ಪಂಚಮುಖಚತುರ್ಭುಜಶರೀರಾಣಾಂ ಜನಕಂ
ಸ್ವೇಚ್ಛಯಾ
ಕಲ್ಪಕಂ .. 7..

ಸರ್ವಭೂತಹೃದಾಕಾಶೇ ಕಾಶತೇ ನಿರ್ಮಲಂ ಪರಂ .

ಆಕಾಶವತ್ಸರ್ವಗಂ ಯತ್ತಾರಕಂ ಪಾತು ಸರ್ವದಾ .. 3.5.8..
ಕಾಶತೇ-ಅಹಮಹಮಿತ್ಯಾತ್ಮಭಾವೇನಸರ್ವಾಂತಃ ಬಹಿಃಕರಣವ್ಯಾಪಾರಸಾಕ್ಷಿತಯಾ
ಚ
ಪ್ರಕಾಶತೇ,ಹೃದಯಪರಿಚ್ಛೇದಸ್ಯ ಮಿಥ್ಯಾತ್ವಾತ್ .ಆಕಾಶವತ್ಸರ್ವಗತಂ .. 8..

ವೇದಾ ಯಸ್ಯ ಶಿರಃ ಪ್ರೋಕ್ತಂ ಶಾಸ್ತ್ರಾಣ್ಯಂಗಾನಿಯಸ್ಯ ಚ .

ಅಂಗಾನಿಯಸ್ಯ ರೋಮಾಣಿ ಪ್ರಣವಃ ಸ ವಿರಾಜತೇ .. 3.5.9..
ಪುರಾಣಂ ವಾಚಕಂಯಸ್ಯ ಜ್ಞಾಪಕಂ ಧರ್ಮಶಾಸ್ತ್ರಕಂ .

ಇತಿಹಾಸಾ ಯಸ್ಯ ಹಾಸಾಃ ಪ್ರಣವಃ ಸ ವಿರಾಜತೇ .. 3.5.10..
ವಾಚಕಂ ಸುಹೃತ್ಸಮ್ಮಿತತ್ವಾನ್ಮನೋರಂಜನೇನ ಹಿತವಕ್ತೃ .
ಜ್ಞಾಪಕಂ ಪ್ರಭುವದಾಜ್ಞಾಪಕಂ .ಇತಿಹಾಸಾ ಭಾರತಾದಿಸತ್ಕಾವ್ಯಾನಿ ಯಸ್ಯ
ಕಾಂತಾಸಮ್ಮಿತೇಹಿತೋಪದೇಶಕತ್ವಾದ್ಧಾಸಾಃ ಸ್ಮಿತಾನಿ .ವಿರಾಜತೇ
ಸಮ್ಮಿತತಯಾ
ಸರ್ವೋತ್ಕರ್ಷೇಣ ಶೋಭತೇ .. 10..
ವೇದಾಂತಾ ಯಸ್ಯ ಸರ್ವೇಽಪಿ ಶರೀರಶ್ರುತಿಮಸ್ತಕಂ .

ವಾಗ್ಜಾಲಂ ಯೇನ ಸಂವ್ಯಾಪ್ತಂ ಪ್ರಣವಃ ಸ ವಿರಾಜತೇ .. 3.5.11..
ಯಸ್ಯ ಪ್ರಣವಸ್ಯ ಸರ್ವೇಽಪಿ ವೇದಾಂತಾಃ ಶರೀರವನ್ಮುಖ್ಯಾಭಿವ್ಯಕ್ತಿಸ್ಥಾನಂ
ಶ್ರುತಯೋ ಮಸ್ತಕಾನಿ ಯಸ್ಯ ತಥಾವಿಧಂ, ಸರ್ವಂ ವಾಗ್ಜಾಲಂ ಯೇನ ಸಮ್ಯಗ್
ವ್ಯಾಪ್ತಂ
“ತದ್ಯಥಾ ಶಂಕುನಾ ಸರ್ವಾಣಿ ಪರ್ಣಾನಿ ಸಂತೃಣ್ಣಾನ್ಯೇವಮೋಂಕಾರೇಣ ಸರ್ವಾ
ವಾಕ್ಸಂತೃಣ್ಣಾ”ಇತಿ ಶ್ರುತೇಃ .. 11..
ಯಜ್ಜಪ್ತ್ವಾ ಪರಮಾತ್ಮಾನಂ ವಿಶ್ವಾಮಿತ್ರಾದಯೋ ದ್ವಿಜಾಃ ..
ಬ್ರಾಹ್ಮಣ್ಯಂ ಲೇಭಿರೇ ಬ್ರಹ್ಮ ತಾರಂ ದಿಶತು ನಃ ಫಲಂ .. 3.5.12..

ಯಂಮತ್ವಾ ವಿಭುಮೀಶಾನಂ ದುಃಖಂ ನೋಪೈತಿ ಸಾಧಕಃ .
ಸರ್ವದುಃಖೌಘಸಂಹರ್ತೃ ತಾರಂ ದಿಶತು ನಃ ಫಲಂ .. 3.5.13..

ಯತ್ತಾರಂ ಬ್ರಹ್ಮ ಜಪ್ತ್ವಾ ವಿಶ್ವಾಮಿತ್ರಾದಯಃ, ಆದಿಪದಾದ್ವಿಶ್ವಾಮಿತ್ರಗೋತ್ರಜಾ
ಅನ್ಯೇ
ಚ ಗೃಹ್ಯಂತೇ,ಬ್ರಾಹ್ಮಣ್ಯಂ ಅಗ್ರ್ಯಾಂ ಜಾತಿಂ “ಅಮೌನಂ ಚ ನಿರ್ವಿದ್ಯಾಥ ಬ್ರಾಹ್ಮಣ
“ಇತಿ ಶ್ರುತಿಪ್ರಸಿದ್ಧಂ ಬ್ರಹ್ಮನಿಷ್ಠತ್ವಂ ಚ ಲೇಭಿರೇ . ತತ್ತಾದೃಶಂ
ತಾರಂ ನಸ್ತಾದೃಶಂ ಬ್ರಹ್ಮವೇದನಫಲಂ ದಿಶತ್ವಿತ್ಯರ್ಥಃ .. 12.. 13..
ಆಲೋಡ್ಯ ಸರ್ವಶಾಸ್ತ್ರಾಣಿ ನಿಶ್ಚಿನ್ವಂತಿ ಮುನೀಶ್ವರಾಃ .
ಧ್ಯೇಯಂ ತಾರಕಮಿತ್ಯೇವ ತಾರಕಂ ತದುಪೈಮ್ಯಹಂ .. 3.5.14..

ಮುನೀಶ್ವರಾಃ ಸರ್ವಶಾಸ್ತ್ರಾಣ್ಯಾಲೋಙಯ ಸಮ್ಯಙ್ನ್ಯಾಯೈರ್ವಿಚಾರ್ಯ
ಯತ್ತಾರಕಮೇವೈಕಂ ಧ್ಯೇಯಂ ನಿಶ್ಚಿನ್ವಂತಿ . “ಶಿವ ಏಕೋ ಧ್ಯೇಯಃ ಶಿವಂಕರಃ
ಸರ್ವಮನ್ಯತ್ಪರಿತ್ಯಜ್ಯ” “ಓಂಮಿತ್ಯೇವಂ ಧ್ಯಾಯಥ ಆತ್ಮಾನ”ಮಿತ್ಯಾತ್ಮಾನಂ
ಯುಂಜೀತೇ”ತ್ಯಾದಿಶ್ರುತಿನಿಷ್ಕರ್ಷಾದಿತಿ ಭಾವಃ .. 14..
ವೇದಾಂತಾಂಭೋಜಸಂಘಾನಾಂ ಭಾಸ್ಕರಾಯ ಪ್ರಕಾಶಿನೇ .
ನಿರ್ಮಲಾಯ ಸ್ವರೂಪಾಯ ಪ್ರಣವಾಯ ನಮೋ ನಮಃ .. 3.5.15..
ವೇದಾಂತಾಂಭೋಜಸಂಘಾನಾಂ ಪ್ರಕಾಶಿನೇ ವಿಕಾಸಿನೇ ಭಾಸ್ಕರಾಯ,ಸ್ವಮಾತ್ಮಾ
ತದ್ರೂಪಾಯ .. 15..

ಜೀವಾ ಜೀವಂತಿಯೇನೈವ ಪ್ರಾಣಾಪಾನಾದಿಚೇಷ್ಟಯಾ .
ಯಮಾಶ್ರಿತಾವುಭೌ ತಸ್ಮೈ ಪ್ರಣವಾಯ ನಮೋ ನಮಃ .. 3.5.16..
ಜೀವಾಃ ಸರ್ವೇ ಯೇನೈವಾತ್ಮನಾ ಜೀವಂತಿ ಚೇತಯಂತಿ,ಉಭೌ ಪ್ರಾಣಾಪಾನೌ
ಯಂ
ಪರಮಾತ್ಮಾನಮಾಶ್ರಿತೌ, ತಥಾ ಚ ಶ್ರುತಿಃ -
ನ ಪ್ರಾಣೇನ ನಾಪಾನೇನ ಮರ್ತ್ಯೋ ಜೀವತಿ ಕಶ್ಚನ .

ಇತರೇಣ ತು ಜೀವಂತಿಯಸ್ಮಿನ್ನೇತಾವುಪಾಶ್ರಿತೌ ..ಇತಿ .. (ಕಠ 2.5.5)

ಊರ್ಧ್ವಂ ಪ್ರಾಣಮುನ್ನಯತ್ಯಪಾನಂ ಪ್ರತ್ಯಗಸ್ಯತಿ .

ಮಧ್ಯೇ ವಾಮನಮಾಸೀನಂ ವಿಶ್ವೇ ದೇವಾ ಉಪಾಸತೇ ..ಇತಿ ಚ .. 16.. (ಕಠ 2.5.3)

ಇತರಸ್ಯ ಮಹಾಮಂತ್ರಜಾಲಸ್ಯ ಫಲದೋಽಪಿಯಃ .
ಸರ್ವಮಂತ್ರಾದಿರೂಪಾಯ ಪ್ರಣವಾಯ ನಮೋ ನಮಃ .. 3.5.17..
ಇತರಸ್ಯ ಸ್ವಾತಿರಿಕ್ತಸ್ಯ ವೈದಿಕಸ್ಯ ತಾಂತ್ರಿಕಸ್ಯ ವಾ ಮಹಾಮಂತ್ರಜಾಲಸ್ಯ
ತತ್ತದ್ದೇವತಾರೂಪೇಣ ಪ್ರಸನ್ನಸ್ತತ್ತತ್ಸಾಧಕಾಭಿಲಷಿತಫಲಪ್ರದೋಽಪಿಯಃ ಪ್ರಣವ
ಏವ,ಅತಃ ಸರ್ವಮಂತ್ರದೇವತಾದಿರೂಪಾಯ ಪ್ರಣವಾಯ ನಮೋ ನಮಃ ಪುನಃ
ಪುನರ್ನಮ
ಇತ್ಯರ್ಥಃ .. 17..
ಪ್ರತ್ಯಗ್ರೂಪಾಯ ದಿವ್ಯಾಯ ರವಿಮಂಡಲವಾಸಿನೇ .
ಪುರುಷೇಷ್ವಧಿವಾಸಾಯ ತಾರಕಾಯ ನಮೋ ನಮಃ .. 3.5.18..
ಸರ್ವಪ್ರಾಣಿನಾಂಹೃದಿಪ್ರತ್ಯಗಾತ್ಮರೂಪಾಯೇತ್ಯಧ್ಯಾತ್ಮಂ .ದಿವ್ಯಾಯೇತ್ಯಧಿದೈವತಂ
.

ರವಿಮಂಡಲವಾಸಿನೇ “ಸಯಶ್ಚಾಯಂಪುರುಷೇಯಶ್ಚಾಸಾವಾದಿತ್ಯೇ ಸಏಕಃ”ಇತಿ
ಶ್ರುತೇಃ .ಅತ ಏವ ವ್ಯಷ್ಟಿಸಮಷ್ಟಿಪುರುಷೇಷ್ವಧಿವಸತೀತ್ಯಧಿವಾಸಸ್ತಸ್ಮೈ .. 18..

ರಜ್ಜುರ್ಯಥಾ ಸರ್ಪರೂಪಾ ಭ್ರಾಂತ್ಯಾ ಭಾತಿ ತಥಾಽವ್ಯಯಂ .

ತಾರಕಂ ವಿಶ್ವರೂಪೇಣ ಭಾತಿ ತಸ್ಮೈ ನಮೋ ನಮಃ .. 3.5.19..
ಯಥಾ ರಜ್ಜುರ್ಭ್ರಾಂತ್ಯಾ ಸರ್ಪರೂಪಾ ಭಾತಿ ತಥಾ ಯದವ್ಯಯಂ ತಾರಕಂ
ವಿಶ್ವರೂಪೇಣ
ಭಾತಿ ತಸ್ಮೈ ತಾರಕಾಯ ನಮೋ ನಮಃ .. 19..
ವಿಶ್ವಸ್ಯ ಯಂ ಹಿ ಗಾಯತ್ರೀಂ ತ್ಯಜಂತಿಯತಿಪುಂಗವಾಃ .
ಓಂಕಾರಾಯ ನಮಸ್ತಸ್ಮೈ ಓಂಕಾರಾಯ ನಮೋ ನಮಃ .. 3.5.20..
ಯತಿಪುಂಗವಾಃ ಯಂ ಪ್ರಣವಂ ಬ್ರಾಹ್ಮಣ್ಯಸ್ಥಾಪಕಂ ತಾರಕಂ ಚ ವಿಶ್ವಸ್ಯ
ವಿಶ್ವಾಸೇನಾವಲಂಬ್ಯ ನಿಃಶಂಕಂ ಶಿಖಾಸೂತ್ರಾದ್ಯಂಗಸಹಿತಾಂ ಗಾಯತ್ರೀಂ
ತ್ಯಜ್ಯಂತಿ,
ತಸ್ಮೈ ಓಂಕಾರಾಯ ಯತಿಜನಾನಂಗೀಕುರ್ವಾಣಾಯ ಓಂಕಾರಾಯ ನಮೋ
ನಮಃ .. 20..
ಪೂರ್ವೋಕ್ತೋ ಗಾಯತ್ರೀತ್ಯಾಗೋಽಗ್ನಿತ್ಯಾಗವದ್ವಾಚಿ ಗಾಯತ್ರ್ಯೋಃ ಸಮಾರೋಪಮಾತ್ರಂ
ತದಪಿ
ತತ್ಸಾರಪ್ರಣವತತ್ತ್ವದರ್ಶನಾರ್ಥಂ ನ ತು ಸ್ತ್ರೀಪುತ್ರಾದಿವತ್ಪ್ರಹಾಣಿರಿತಿ
ದರ್ಶಯನ್ನುಪಸಂಹರತಿ –

ಆರೋಪಯಂತಿ ವಾಚಾಽಗ್ನೌ ಗಾಯತ್ರೀಂ ಯದ್ದಿದೃಕ್ಷಯಾ .
ಓಂಕಾರಾಯ ನಮಸ್ತಸ್ಮೈ ಓಂಕಾರಾಯ ನಮೋ ನಮಃ .. 3.5.21..
*ಆರೋಪಯಂತೀತಿ* ..ವಾಚಾ ವಾಕ್ಸಾಮಾನ್ಯಾತ್ಮಾ ಓಂಕಾರಸ್ತಲ್ಲಕ್ಷಣೇ
ಸಕಾರ್ಯಾವಿದ್ಯಾದಾಹಕತ್ವಾದಗ್ನೌ ಸವ್ಯಾಹೃತಿಕಾಂ ಗಾಯತ್ರೀಂ ಸನ್ನ್ಯಾಸಕಾಲೇ
ಆರೋಪಯಂತಿ
ಸಮಾರೋಪಯಂತೀತ್ಯರ್ಥಃ .. ಶೇಷಂ ಪೂರ್ವವತ್ .. 21..

ಸೂತ ಉವಾಚ–

ಸ್ತವರಾಜಂ ಸ್ತವಶ್ರೇಷ್ಠಂ ಶೃಣ್ವಂತಿ ಚ ಪಠಂತಿ ಚ .

ಯೇಮಾನವಾ ವಿಪಾಪಾಸ್ತೇ ಯಾಂತಿ ಮುಕ್ತಿಂ ಸುದುರ್ಲಭಾಂ .. 3.5.22..

ಸರ್ವಸ್ತವಾನಾಂ ರಾಜಾ ಅಧಿಪತಿಃ, ನ ಕೇವಲಮಾಧಿಪತ್ಯಮೇವ ಕಿಂತು
ಗುಣಪ್ರಭಾವಾದಿನಾ
ಶ್ರೈಷ್ಠ್ಯಮಪ್ಯಸ್ತೀತಿ ಸ್ತವಶ್ರೇಷ್ಠಂ .. 22..

ಮುನೀನ್ ಸಂಬೋಧ್ಯಾಹ –

ತಸ್ಮಾತ್ಪಠಂತು ಸರ್ವೇಽಪಿಮೋಕ್ಷವಾಂಛಾಽಸ್ತಿ ವೋ ಯದಿ .

ಸ್ತವರಾಜಂ ಮಹಾದೇವ್ಯೈ ಇತ್ಯೇವಂ ಶಂಭುರಬ್ರವೀತ್ .. 3.5.23..

ಇತಿ ಪ್ರಣವಕಲ್ಪೇ ಪ್ರಣವಸ್ತವರಾಜಃ ಸಮಾಪ್ತಃ ..
*ತಸ್ಮಾದಿತಿ .ಇತ್ಯೇವಮಿತ್ಯುಪಸಂಹಾರಃ .. 23..
ಇತಿ ಪ್ರಣವಸ್ತವರಾಜವ್ಯಾಖ್ಯಾ ಸಮಾಪ್ತಾ .
ಇದಾನೀಂ ಪ್ರಾಗುಕ್ತಪ್ರಣವನವಾಂಶಾನಾಂ ಪ್ರತ್ಯೇಕಂ
ಗುಣಮಾಹಾತ್ಮ್ಯಾದಿಪ್ರಕಾಶಕಮಕ್ಷರಮಾಲಿಕಾಸ್ತೋತ್ರಮಾಹ
ಸೂತ ಉವಾಚ–

ಓಂಕಾರಾಕ್ಷರಮಾಲಿಕಾಮನುಮಿಮಂ ವಕ್ಷ್ಯಾಮಿ ಹೇ ಭೂಸುರಾಃ !
ಮೋಕ್ಷಪ್ರಾಪ್ತಿಕರಂ ವಿಶೇಷಸುಖದಂ ನಿತ್ಯೋತ್ಸವಂ ಶಾಶ್ವತಂ .

ಪಾರ್ವತ್ಯೈ ಸುರಸೇವಿತಾಂಘ್ರಿಕಮಲಃ ಶಂಭುರ್ಯಥಾ ಭಾಷತೇ
ಯೋಮಂತ್ರೋ ಯತಿಪಾಪನಾಶಕರಣೋಪಾಯಾಯ ಸನ್ನಿರ್ಮಿತಃ .. 3.6.1..
ಓಂಕಾರಾಕ್ಷರೇತ್ಯಾದಿನಾ*ಹೇ ಭೂಸುರಾ ಬ್ರಾಹ್ಮಣಾಃ !ಅಹಮಿದಾನೀಂ
ಓಂಕಾರಾಕ್ಷರಮಾಲಿಕಾಸ್ತವಲಕ್ಷಣಂ ಮನುವತ್ಪ್ರಯತಜಪ್ಯಂ ಸ್ತೋತ್ರಂ ವಕ್ಷ್ಯಾಮಿ .

ಮುಮುಕ್ಷೂಣಾಂಮೋಕ್ಷಪ್ರಾಪ್ತಿಕರಂ,ಭೋಗಸುಖಾರ್ಥಿನಾಂ ವಿಶೇಷಸುಖದಂ,
ಉಭಯೇಷಾಂ ನಿತ್ಯಂ ಪ್ರತಿದಿನಮುತ್ಸವೋ
ಹೃದಯಾನಂದೋ ಯಸ್ಮಾತ್ತಥಾವಿಧಂ, ಶಶ್ವದ್ಭವಂ ಶಾಶ್ವತಂ
ಸದೈವಾವಿಹತಸಾಮರ್ಥ್ಯಂ .ನ ಚಾತ್ರ ವಿಪ್ರತಿಪತ್ತವ್ಯಮಿತ್ಯಾಹ *ಪಾರ್ವತ್ಯೈ

ಇತಿ*ಜಗದೀಶ್ವರಸರ್ವಜ್ಞವಚನತ್ವಾದವ್ಯಾಹತಶಕ್ತಿಕಮಿತ್ಯರ್ಥಃ .
ಕಿಂಚಯೋಮಂತ್ರೋ ರಹಸ್ಯಭೂತಸ್ತವಃ ಯತೀನಾಂ
ಪ್ರಮಾದಪ್ರಸಕ್ತಬ್ರಹ್ಮಚರ್ಯಾಪರಿಗ್ರಹಾಹಿಂಸಾದಿಧರ್ಮವಿಪ್ಲವಪ್ರಯುಕ್ತಪಾಪಾನಾಂ
ನಾಶಕರಣಾಯ ಶಮದಮಾದಿಜ್ಞಾನೋಪಾಯಸಿದ್ಧಯೇ ಚ ಜಗದೀಶ್ವರೇಣೈವ
ಸಮ್ಯಙ್ನಿರ್ಮಿತಃ ನ ಮಯಾ ಸ್ವಬುದ್ಧ್ಯೋಹಿತ ಇತ್ಯರ್ಥಃ .. 1..
ತತ್ರ ನವಾಂಶವಿಶಿಷ್ಟ ಓಂಕಾರೋ ಪ್ರಥಮಮೇವಂಪ್ರಭಾವೋ ಧ್ಯೇಯ
ಇತ್ಯಾಶಯೇನಾಹ
ಓಂಕಾರಂ ಪರಮೀಶತ್ತತ್ತ್ವಮಖಿಲಂ ವೇದಾರ್ಥತತ್ವಪ್ರದಂ
ನಿತ್ಯಂ ನಿರ್ಮಲಮವ್ಯಯಂ ನಿರುಪಮಂ ನಿಃಶೇಷಬೀಜಾಭಿಧಂ .

ಕಾರ್ಯಂ ಕಾರಣಮಾತ್ಮನಿಷ್ಠಮಖಿಲಂ ಪ್ರೋತ್ಸಾಹಪೂರ್ವಂ ಸ್ಮೃತಂ
ಭೇದಾಭೇದವಿವರ್ಜಿತಂ ಶ್ರುತಿಶಿರೋಮಾನಂ ಸದಾ ಧ್ಯಾಯತಿ .. 3.6.2..

*ಓಂಕಾರಮಿತಿ* .ಯತೋಽಯಮೋಂಕಾರೋ ಯತೀನಾಂಮೋಕ್ಷಪ್ರಾಪ್ತಿಕರಃ
ಸರ್ವಪಾಪಹರಶ್ಚ ಅತಃ ಆತ್ಮನ್ಯೇವ ನಿಷ್ಠಾ ವಿಶ್ರಾಂತಿರ್ಯಸ್ಯ ತಥಾವಿಧಮಖಿಲಂ
ಕೃತ್ಸ್ನಮಾರುರುಕ್ಷುಮಾರೂಢಂ ಚಯತಿವೃದ್ಧಂ
ಪ್ರೋತ್ಸಾಹಪೂರ್ವಂ ಪ್ರಕೃಷ್ಟೋತ್ಸಾಹಪೂರ್ವಕಂ ತ್ರಿಸಂಧ್ಯಂ ನಿಯಮೇನ
ಸ್ಮೃತಂ ಓಂಕಾರಮೇವಂ ಸದಾ ಧ್ಯಾಯತೀತಿ ಸಂಬಂಧಃ . ಕೀದೃಶಂ ಓಂಕಾರಂ
ವೇದಾರ್ಥತತ್ತ್ವಪ್ರದಂ ಕರ್ಮೋಪಾಸನಾಜ್ಞಾನಕಾಂಡಾತ್ಮಕವೇದಾನಾಮರ್ಥಾಃ
ಪ್ರಯೋಜನಾನಿ ಸ್ವರ್ಗಾದೀನಿ ತೇಷಾಂಯತ್ತತ್ವಂ ನಿರತಿಶಯಾನಂದರೂಪಂಯತ್ರ
ಕಾಂಡತ್ರಯಫಲಮಂತರ್ಭವತಿ ತತ್ಪ್ರದಂ “ಸೋಽಶ್ನುತೇ ಸರ್ವಾನ್ಕಾಮಾನ್ಸಹ
ಬ್ರಹ್ಮಣಾ
ವಿಪಶ್ಚಿತಾ”ಇತಿ ಶ್ರುತೇಃ . ಕುತೋಽಸ್ಯ ತತ್ಪ್ರದಾನಸಾಮರ್ಥ್ಯಂ ತತ್ರಾಹ ಅಖಿಲಂ
ಪರಮೀಶತತ್ತ್ವಮಿತಿ .ಯತೋಽಸೌ ಅಖಿಲಂ ನಿರಂಕುಶಂ ಪರಮುತ್ಕೃಷ್ಟಂಈಶಸ್ಯ
ಸರ್ವಶಕ್ತಿಸಂಪನ್ನಸ್ಯ ಜಗದೀಶ್ವರಸ್ಯ
ತತ್ತ್ವಂ ಪಾರಮಾರ್ಥಿಕಂ ಸ್ವರೂಪಂ,ಅತ ಏವ ನಿತ್ಯಂ ಕಾಲಾಪರಿಚ್ಛೇದ್ಯಂ,
ನಿರ್ಮಲಮವಿದ್ಯಾರಾಗಾದಿಮಲರಹಿತಂ,ಅವ್ಯಯಂ ಷಡ್ಭಾವವಿಕಾರಶೂನ್ಯಂ,
ನಿರುಪಮಂ ತಾದೃಶತತ್ತ್ವಾಂತರಾಪ್ರಸಿದ್ಧೇರುಪಮಾತುಮಶಕ್ಯಂ . ತತ್ಕುತಃ? ತತ್ರಾಹ
*ಭೇದಾಭೇದವಿವರ್ಜಿತಮಿತಿ* .. ಕೈಶ್ಚಿದ್ಧರ್ಮೈರ್ಭೇದೇ ಕೈಶ್ಚಿದಭೇದೇ ಚ
ಮುಖಂ ಚಂದ್ರೇಣೋಪಮೀಯತೇ ನ ಚಾಯಂ ತಥೇತ್ಯರ್ಥಃ . ಕುತೋ
ಭೇದಾಭೇದವಿವರ್ಜಿತಂ
? ತತ್ರಾಹ *ಕಾರ್ಯಂ ಕಾರಣಂ
ನಿಃಶೇಷಬೀಜಾಭಿಧಮಿತಿ* ..ಯತಃ ಅಕಾರೋಕಾರಮಾತ್ರಾದ್ವಯೋಪಾತ್ತಂ

ಸ್ಥೂಲಸೂಕ್ಷ್ಮಕಾರ್ಯಂ ಮಕಾರಾರ್ಥಭೂತಂ ಕಾರಣಂ ಚ . “ನಾಂತಃಪ್ರಜ್ಞಂ
ನ ಬಹಿಷ್ಪ್ರಜ್ಞಂ ನೋಭಯತಃಪ್ರಜ್ಞಂ”ಇತ್ಯಾದಿನಾ ಅವಸ್ಥಾತ್ರಯೇಣ ಸಹ
ನಿಷೇಧಾನ್ನಿಃಶೇಷಾಭಿಧೇಯಸರ್ವದ್ವೈತಬೀಜಸಹಿತಾ ಅಭಿಧಾ
ಯಸ್ಮಿಂಸ್ತಥಾವಿಧಂ .ಅತ ಏವ ನ ತತ್ರ ಮಾನಾಂತರಪ್ರಸರ
ಇತ್ಯಾಹ *ಶ್ರುತಿಶಿರೋಮಾನಮಿತಿ* .ಶ್ರುತಿಶಿರಸಾಂ
ಮೌನಸಂಕಲ್ಪವಾಕ್ಯಾತ್ಮಸಹಿತಸರ್ವದ್ವೈತನಿರಾಸಕತ್ವಸಂಭವಾದಿತಿ ಭಾವಃ .. 2..
ಸಮಗ್ರಪ್ರಣವಧ್ಯಾನಾನಂತರಂ ತತ್ಪ್ರಥಮಾಂಶೋಽಕಾರಃ ಪ್ರಥಮಂವಿಷ್ಣುರುಪೇಣೈವ
ಧ್ಯೇಯ ಇತ್ಯಾಶಯೇನಾಹ -

ಅಂಕಾರಂ ಕರುಣೈಕರೂಪಮಮಲಂ ಕಾರುಣ್ಯಪೂರ್ಣೇಕ್ಷಣಂ
ಕರ್ಪೂರಪ್ರಚುರೋತ್ಥಚೂರ್ಣವಿಮಲಂ ಕರ್ಪೂರಸಂಪಾದಕಂ .

ಕಾಮಾಕಾಮವಿಭೀತಿಭೀತಿಕೃಪಿಕಾಸಿಂಧೂರಸೋದ್ಧೂಲನಂ
ಸಿಂಧೂದ್ಭೂತರಸಾತಲೇಶಮನಿಶಂ ವಿಷ್ಣುಂ ಭಜೇ ಸುಂದರಂ .. 3.6.3..

*ಅಂಕಾರಮಿತಿ*ಸಾನುಸ್ವಾರನಿರ್ದೇಶಃ ಸರ್ವತ್ರ ಸಂಹಾರಕ್ರಮೇಣ
ಧ್ಯೇಯತಾದ್ಯೋತನಾರ್ಥಃ .ಯದ್ಯಪಿ “ಅಕಾರಂ ಬ್ರಹ್ಮಾಣಂ ನಾಭೌ ಉಕಾರಂ
ವಿಷ್ಣುಂ ಹೃದಯೇ”ಇತ್ಯಾದಿಶ್ರುತಿಷು ಅಕಾರೋ ವಿರಾಡಾತ್ಮಾ ಬ್ರಹ್ಮಾ ಉಕಾರಸ್ತು
ಹಿರಣ್ಯಗರ್ಭಾತ್ಮಾ ತತ್ಕಾರಣಂ ವಿಷ್ಣುಃ ಪ್ರಸಿದ್ಧಸ್ತಥಾಪ್ಯತ್ರ “ಯೋ ವೇದಾದೌ
ಸ್ವರಃ ಪ್ರೋಕ್ತೋ ವೇದಾಂತೇ ಚ ಪ್ರತಿಷ್ಠಿತ”ಇತ್ಯಾದಿಶ್ರುತಿಷು “ಅಕಾರೋ
ವಾಸುದೇವಃ ಸ್ಯಾತ್”, “ಅಕ್ಷರಾಣಾಮಕಾರೋಽಸ್ಮೀ”ತ್ಯಾದಿಸ್ಮೃತಿಷು ಚ
ವಾಸುದೇವಸ್ಯಾಕಾರಾತ್ಮತ್ವಪ್ರಸಿದ್ಧೇಃ ಸತ್ತ್ವರಜಸ್ತಮೋಗುಣಕ್ರಮಾನುರೋಧಾಚ್ಚಾತ್ರ
ಅಕಾರೋ ವಿಷ್ಣ್ವಾತ್ಮನಾ ಧ್ಯೇಯಉಕ್ತಃ .ಅಂಕಾರಂ ವಿಷ್ಣುಂ ಭಜೇ ಇತಿ ಸಂಬಂಧಃ
.

ವಿಷ್ಣೋಃ ಶುದ್ಧಸತ್ತ್ವಾವಚ್ಛಿನ್ನಚಿದ್ರೂಪತ್ವಾತ್ತದನುರೂಪಂ
ವಿಶಿನಷ್ಟಿ *ಕರುಣೈಕರೂಪಮಿತ್ಯಾದಿನಾ*ವಿಷ್ಣೋರ್ಜಗತ್ಪಾಲನಸ್ಯ
ದಯೈಕಸಾಧ್ಯತ್ವಾತ್ಕರುಣೈಕಮೂರ್ತಿಂ .ರಾಗದ್ವೇಷಮೋಹಾದಿಮಲವಿರೋಧಿತ್ವಾದಮಲಂ
.

ಸರ್ವಪ್ರಾಣಿಸುಖಾರ್ಥಿತ್ವಾತ್ಕಾರುಣ್ಯಪೂರ್ಣೇಕ್ಷಣಂ . “ಅಜಮೇಕಾಂ
ಲೋಹಿತಶುಕ್ಲಕೃಷ್ಣಾ”ಮಿತಿ ಶ್ರುತೌ ಸತ್ತ್ವಗುಣಸ್ಯ ಶುಕ್ಲತ್ವೋಕ್ತೇಃ
ಕರ್ಪೂರಪ್ರಚುರೋತ್ಥಚೂರ್ಣವಿಮಲಂ .ಅತ ಏವ ತಸ್ಯೋಪಾಸನಂ
ಹೃತ್ತಾಪೋಪಶಮನವಿವೇಕನೇತ್ರಾನಂದನ-
ಸದ್ವಾಸನಾಸೌರಭ್ಯಜನನಜ್ಞಾನದೀಪೋಜ್ಜ್ವಲನಕರ್ಪೂರಸ್ಯ
ಚಿತ್ತೈಕಾಗ್ರ್ಯಸ್ಯ ಸಂಪಾದಕಂ . ಕ್ಷುದ್ರವಿಷಯತತ್ಸಾಧನೇಷ್ವೇವ ಕಾಮಃ,

ಪರಮಪುರುಷಾರ್ಥತತ್ಸಾಧನೇಷ್ವಕಾಮಃ,ಜನ್ಮಮರಣನರಕಾದ್ಯನರ್ಥಸಾಧನೇಭ್ಯಃ
ಪಾಪೇಭ್ಯೋಽಬಿಭೀತಿರಭೀರುತಾ,ದ್ರವ್ಯವ್ಯಯಾಯಾಸಸಾಧ್ಯೇಭ್ಯೋ
ದಾನಯಜ್ಞತಪಃಪ್ರಭೃತಿಭ್ಯಃ
ಸನ್ನ್ಯಾಸಭೈಕ್ಷಚರ್ಯಾಶ್ರವಣಮನನಧ್ಯಾನಾದಿಭ್ಯಶ್ಚ ಭೀತಿರ್ಭೀರುತಾ,
ಕೃಪಿಕಾ ಲಾಭಕಾರ್ಪಣ್ಯಮಿತ್ಯಾದಿದೋಷಸಿಂಧೋಃ ಸಂಸಾರಸಮುದ್ರಸ್ಯ ಯೋ
ರಸಃ ಜಲಂ
ಕಾಮಕರ್ಮವಾಸನಾಽಜ್ಞಾನಲಕ್ಷಣಂ ತಸ್ಯ ನಿಃಶೇಷಶೋಷಣೇನಉದ್ಧೂಲನಮೂರ್ಧ್ವಂ
ಧೂಲ್ಯುದ್ಗಮಹೇತುಂ . ತಥಾ ಸಿಂಧೂದ್ಭೂತಾಯಾಃ ಕ್ಷೀರಸಮುದ್ರಕನ್ಯಾಯಾಃ
ಸರ್ವಕರ್ಮಫಲಾಧಿದೇವತಾಯಾಃ ರಸಾಯಾಃಭೂಮೇಃ ಸರ್ವಪ್ರಾಣ್ಯನ್ನರೂಪಾಯಾಃ
ತಲಸ್ಯ
ತದುಪಭೋಗಸ್ಥಾನಚತುರ್ದಶಭುವನತಲಸ್ಯ ಚ ಈಶಂ ಸ್ವಾಮಿನಂ .ಸುಂದರಂ
ಕಂದರ್ಪಕೋಟಿಕಮನೀಯವಿಗ್ರಹಂ .ವಿಷ್ಣುಂ ಭಜೇ ಸದಾ ಧ್ಯಾನೇನ ಸೇವೇ .
ಸಿಂಧುರಸೇತ್ಯತ್ರ ದೀರ್ಘಶ್ಛಾಂದಸಃ .. 3..
ಉಂಕಾರಂ ಪಿಶಿತಾಶನಾಶಕರಣಂ ಪೀಯೂಷಪಾನಾರತಂ
ಪೀಯೂಷಪ್ರದವಿತ್ತನಾಥಭಜಿತಂ ಪೀಯೂಷಕರ್ತ್ರುತ್ಸವಂ .

ವೇದ್ಯಂ ವೇದವಿಭಾಗಭೂಸುರಕೃಪಾಸಂಯುಕ್ತವಿದ್ವಜ್ಜನೈಃ
ಕಾರ್ಯಾಕಾರವಿಚಾರದಂ ವಿಧಿಮಹಂ ಬ್ರಹ್ಮಾಣಮಾದ್ಯಂ ಭಜೇ .. 3.6.4..
ಅಹಂಉಂಕಾರಂಬ್ರಹ್ಮಾಣಂಭಜೇಇತಿಸಂಬಂಧಃ .ತಸ್ಯ ಸರ್ಗಾನುಕೂಲರಜಃಪ್ರಧಾ-

ನಸತ್ತ್ವಮೂರ್ತ್ತಿತ್ವಾತ್ತದನುರೂಪವೇದಭಾಗೈಸ್ತದಧಿಕಾರಿಭಿಃ
ಕರ್ಮಠೈಶ್ಚೋಪಾಸ್ಯತ್ವಮಾಹ
*ವೇದವಿಭಾಗಭೂಸುರಕೃಪಾಸಂಯುಕ್ತವಿದ್ವಜ್ಜನೈರ್ವೇದ್ಯಮಿತಿ* .ವೇದಾನಾಂ
ಕರ್ಮೋಪಾಸನಾಜ್ಞಾನಕಾಂಡಾತ್ಮಕಾನಾಂ ಕರ್ಮಕಾಂಡಾತ್ಮಕೋ ಯೋ ವಿಭಾಗಃ
ತೇನ ಭೂಸುರೇಷು
ಬ್ರಾಹ್ಮಣೇಷು ದಾನಪಾತ್ರೇಷು ಕೃಪಾಸಂಯುಕ್ತಾಃ ಅನ್ನಗೋಭೂಹಿರಣ್ಯಾದೀನಾಂ
ಸದೈವ
ಯಜ್ಞೇಷು ಚ ದಾತಾರೋ ಯೇ ಕರ್ಮಠಾ
ವಿದ್ವಜ್ಜನಾಸ್ತೈರ್ವೇದ್ಯಂ ಸದೈವ ವಿಭಾಗಶೋ ಜ್ಞೇಯಂ ಸತ್ಕರ್ಮಭಿರುಪಾಸ್ಯಂ
ಚೇತ್ಯರ್ಥಃ . ಕಥಂ ಜ್ಞೇಯಂ ತತ್ರಾಹ *ಕಾರ್ಯಾಕಾರ್ಯವಿಚಾರದಂ ವಿಧಿಮಿತಿ* .
ಕರ್ತ್ತುಂ ಯೋಗ್ಯಂ ಕಾರ್ಯಂ ಸತ್ಕರ್ಮ ಜ್ಯೋತಿಷ್ಟೋಮಾದಿ, ಅಕಾರ್ಯಂ
ಕರ್ತುಮಯೋಗ್ಯಂ
ಕಲಂಜಭಕ್ಷಣಾದಿ, ತಯೋಃ ಪರಿಗ್ರಹಪರಿಹಾರಸಿದ್ಧಯೇ

ತತ್ತ್ವನಿರ್ಣಯಾಯ ಪ್ರವೃತ್ತೋ ಯಃ “ಅಥಾತೋ ಧರ್ಮಜಿಜ್ಞಾಸಾ”ಇತ್ಯಾದಿನಾ
ಜೈಮಿನ್ಯಾದಿಭಿಃ ಕೃತೋ ವಿಚಾರಸ್ತಂ ದದಾತೀತಿ ವಿಚಾರದಸ್ತಂ,ವಿಧಿಂ
ಪ್ರವರ್ತಕನಿವರ್ತ್ತಕಶ್ರೌತಸ್ಮಾರ್ತ್ತವಾಕ್ಯಸಂದರ್ಭರೂಪಮಿತ್ಯರ್ಥಃ . ಕಥಂ
ಚೋಪಾಸ್ಯಂ ತತ್ರಾಹ
*ಪಿಶಿತಾಶನಾಶಕರಣಮಿತ್ಯಾದಿವಿಶೇಷಣ(ವಾಕ್ಯ)ಚತುಷ್ಟಯೇನ* .
ಪಿಶಿತಾಶಾಃ ಅಸುರರಾಕ್ಷಸಪಿಶಾಚಾದಯೋ
ನಿಷಿದ್ಧಕರ್ಮಾಚರಣಪರಿಣತಿಪ್ರಾಪ್ತಶರೀರಾಸ್ತಾಮಸಯೋನಯಸ್ತೇಷಾಂ
ನಾಶಕರಣಂ ವಧಬಂಧಾಽಧೋಗತ್ಯಾದಿದುಃಖಫಲಪ್ರದಂ .

ಸತ್ಕರ್ಮಪರಿಪಾಕಪ್ರಾಪ್ತಶರೀರದೇವತ್ರೈವರ್ಣಿಕಾದಿಭಾವೇನ ತು
ಪೀಯೂಷಸ್ಯಾಗ್ನಿಹೋತ್ರಾದ್ಯಾಹುತಿಪರಿಣತಿರೂಪಾಮೃತಭಾವೇನ
ಸೂರ್ಯಚಂದ್ರಮಂಡಲಾಶ್ರಿತಸ್ಯ ಸತ್ಕರ್ಮಫಲಸ್ಯ ವಿದ್ಯಯಾಽಮೃತರೂಪಸ್ಯ
ಚ ಪಾನೇ ಉಪಭೋಗೇ ಆ ಸಮಂತಾದ್ದೇವಲೋಕೇಷು ಚ ರತಮಾಸಕ್ತಂ .

ಅತಏವ ದೇವಾನಾಂ ಪೀಯೂಷಪ್ರದಾಭ್ಯಾಂ ಚಂದ್ರಸೂರ್ಯಾಭ್ಯಾಂ
ತ್ರೈವರ್ಣಿಕಾನಾಂ
ವಿತ್ತಪ್ರದೈರ್ವಿತ್ತನಾಥಕುಬೇರೇಂದ್ರಾದಿಭಿಶ್ಚಾಜ್ಞಾಪ್ರತೀಕ್ಷೈರ್ಭಜಿತಂ
ಸೇವಿತಂ .ಇಡ್ಛಾಂದಸಃ .ಪೀಯೂಷಕರ್ತುರಮೃತಜನಯಿತುಃ ಕ್ಷೀರಾರ್ಣವಸ್ಯ
ಉತ್ಸವಂಉದೀಯಮಾನಚಂದ್ರರೂಪೇಣನಯನಾನಂದೋತ್ಸೇಕಹೇತುಮಿತ್ಯರ್ಥಃ
.

ಅಥವಾ ಯಜ್ಞಾದಿನಾ ಆಹುತಿಪರಿಣಾಮರೂಪಪೀಯೂಷಕರ್ತೄಣಾಂ
ಕರ್ಮಠಾನಾಂ
ಸ್ವರ್ಗಾದಿಫಲಭಾವೋತ್ಸವಹೇತುಮಿತ್ಯರ್ಥಃ .. 4..
ಮಂಕಾರಂ ಮಿತಿಮಾನಮೇಯವಿಧುರಂ ಮೇಯಂ ಸದಾವೇದಿಭಿ-

ರ್ಮಂದೋತ್ಸಾಹಮಶೇಷಜಂತುಕೃಪಣಂ ಮಂದಾಂಧಕಾರಾಪಹಂ .

ಮಂದಾಮಂದಮಮತ್ಸರಂ ಕರುಣಿಕಾಕಾಂತಂ ಶಿವಂ ಶಂಕರಂ
ಕರ್ಪೂರಸ್ಫಟಿಕಾಭಕಾಂತಿಕಲಿತಂ ಕರ್ಣೋತ್ಸವೇಶಂ ಭಜೇ .. 3.6.5..
ಅತ್ರಾಪಿ ಅಹಂ ಮಂಕಾರಂ ಶಿವಂ ಶಂಕರಂ ಭಜೇ ಇತಿ ಸಂಬಂಧಃ . ತಸ್ಯ
ಜಗತ್ಸಂಹಾರಾಧಿಕಾರಿತ್ವಾದಲ್ಪಸಂಹಾರಾಣಾಂನಿತ್ಯದೈನಂದಿನಪ್ರಾಕೃತಪ್ರಲಯಾನಾಂ
ಕಾರಣೇ ಮಹಾತಮಸಿ ಜಗದುಪಸಂಹಾರರೂಪಾಣಾಂ ತಮೋಗುಣಸಾಧ್ಯತ್ವೇಽಪಿ
ಸಮೂಲಸರ್ವಜಗದುಚ್ಛೇದಲಕ್ಷಣಸ್ಯ ವೈಜ್ಞಾನಿಕಸ್ಯ ಮಹಾಪ್ರಲಯಸ್ಯ
ವಿಶುದ್ಧತಮಸತ್ತ್ವಚರಮಪರಿಣತಿರೂಪಬ್ರಹ್ಮವಿದ್ಯಾಮಾತ್ರಸಾಧ್ಯತ್ವಾದ್ವಿದ್ಯಾಧಿಪತಿತ್ವಂ
ತಚ್ಛರೀರತ್ವಂ ಚೇತಿ ತದನುರುಪಂ ವಿಶಿನಷ್ಟಿ *ಕರ್ಣೋತ್ಸವೇಶಂ

56 sanskritdocuments.org



ಪ್ರಣವಕಲ್ಪಃ ಪ್ರಣವಕಲ್ಪಪ್ರಕಾಶಾಖ್ಯಭಾಷ್ಯಯುತಃ

ಕರುಣಿಕಾಕಾಂತಮಿತಿ*ಸಾಧನಚತುಷ್ಟಯಸಂಪನ್ನಾನಾಂ ಶ್ರವಣಾದಿಪರಾಣಾಮಧಿಕಾರಿಣಾಂ
ಶ್ರೋತ್ರಾನಂದಜನಕತ್ವಾತ್ಕರ್ಣೋತ್ಸವಭೂತಾ ಯಾ ಔಪನಿಷದೀ ಬ್ರಹ್ಮವಿದ್ಯಾ
ಉಮಾ ತಸ್ಯಾಃ ಈಶಂ ಸ್ವಾಮಿನಂ . ಕರುಣಾ ದಯಾ ಸೈವ ಕರುಣಿಕಾ ವಿದ್ಯೈವ
ತಯಾ
ದಿವ್ಯಮಂಗಲವಿಗ್ರಹಾತ್ಮನಾ ಪರಿಣತಯಾ ಕಾಂತಂ ಮನೋಹರಂ,
ತಥಾ ಚಾಹುಃ–
ಶಕ್ತಿಃ ಶರೀರಮಧಿದೈವತಮಂತರಾತ್ಮಾ
ಜ್ಞಾನಂ ಕ್ರಿಯಾ ಕರಣಮಾಸನಜಾಲಮಿಚ್ಛಾ .
ಐಶ್ವರ್ಯಮಾವರಣಮಾಯತನಾನಿ ಚ ತ್ವಂ
ಕಿಂ ತ್ವಂ ನ ಯದ್ಭವಸಿ ದೇವಿ ! ಶಶಾಂಕ-ಮೌಲೇಃ ..ಇತಿ ..

ತನ್ಮೂರ್ತೇಃ ಶುದ್ಧಸತ್ತ್ವಾನುರೂಪಂ ವರ್ಣಮಾಹ
*ಕರ್ಪೂರಸ್ಫಟಿಕಾಭಕಾಂತಿಕಲಿತಮಿತಿ* ..ಬ್ರಹ್ಮವಿದ್ಯಾಶ್ರಯತ್ವಮಿವ
ತದ್ವಿಷಯತ್ವಮಪಿ ತಸ್ಯೈವೇತ್ಯಾಹ *ಮೇಯಂ ಸದಾವೇದಿಭಿರಿತಿ* ..ಸದ್ಬ್ರಹ್ಮ ಆ
ಸಮಂತಾದಪರಿಚ್ಛಿನ್ನಾನಂದಪ್ರತ್ಯಗೈಕರಸ್ಯೇನ ವಿದಂತಿ ಸಾಕ್ಷಾದನುಭವಂತಿ
ತಚ್ಛೀಲಾಃ ಸದಾವೇದಿನಸ್ತೈರ್ಮೇಯಂ ಮಹಾವಾಕ್ಯಮಾನಜನ್ಯವೃತ್ತಿವ್ಯಾಪ್ಯಂ .

ಕಥಂ ಮೇಯಂ ತದಾಹ *ಮಿತಿಮಾನಮೇಯವಿಧುರಮಿನಿ* ..
ಮಿತಿರ್ವೃತ್ತಿರ್ಮಾನಂ ತದುಪಾದಾನಮಂತಃಕರಣಂ ಮೇಯಾಃ ವಿಷಯಾಃ
ಏತತ್ತ್ರಿಪುಟೀರೂಪಸರ್ವಪ್ರಪಂಚರಹಿತಂ ನಿಷ್ಪ್ರಪಂಚಮಿತ್ಯರ್ಥಃ .
ಕಿಂ ತನ್ಮಿತಿಫಲಂ ತದಾಹ *ಮಂದಾಂಧಕಾರಾಪಹಮಿತಿ* .
ಮಂದಾನಾಮಜ್ಞಾನಾಂ ಜನ್ಮಮರಣಾದ್ಯನರ್ಥಹೇತುರ್ಯೋ
ಮೂಲಾಽವಿದ್ಯಾರೂಪೋಽನ್ಧಕಾರಸ್ತನ್ನಿವಾರಕಮಿತ್ಯರ್ಥಃ .ನನ್ವವಿದಿತಮೇವ
ತದಾತ್ಮತತ್ತ್ವಂ ಸ್ವಪ್ರಕಾಶಾಪರಿಚ್ಛಿನ್ನಚಿದ್ರೂಪತ್ವಾತ್ಸ್ವಯಮೇವ
ಸ್ವಾಜ್ಞಾನಂ ನಿವರ್ತ್ತಯತು ಕಿಂ ತತ್ತ್ವಜ್ಞಾನತತ್ಸಾಧನೋದ್ಯೋಗಲಕ್ಷಣೇನ
ತದುತ್ಸಾಹೇನ ತತ್ರಾಹ *ಮಂದೋತ್ಸಾಹಮಶೇಷಜಂತುಕೃಪಣಮಿತಿ* ..
ನಾವಿದಿತಂ ತತ್ಸ್ವಾಜ್ಞಾನಂ ನಿವರ್ತ್ತಯತಿಯತಸ್ತತ್ ಮಂದೋತ್ಸಾಹಂ
ಜ್ಞಾನತತ್ಸಾಧನೋತ್ಸಾಹರಹಿತಂ .ಅಶೇಷಜಂತುಷು ಸತ್ತತ್ತ್ವಪ್ರಖ್ಯಾಪನೇ
ಅಜ್ಞಾನನಾಶೇ ಚ ಕೃಪಣಂ, ಕೃಪಣವತ್ಪರಿಮಿತಕರ್ಮಫಲಮಾತ್ರಪ್ರದಂ
ನಾಪರಿಚ್ಛಿನ್ನಾನಂದತತ್ಸ್ವರೂಪಪ್ರಕಾಶಕಮಿತ್ಯರ್ಥಃ . ತರ್ಹಿ
ಕಿಂ ತನ್ಮಂದೇಷ್ವನೂನ್ಯೇತಿ(?)[ಸೂಯೇತಿ?]ಯೇನ ತೇಷು ಕೃಪಣಂ,
ನೇತ್ಯಾಹ *ಮಂದಾಮಂದಮಮತ್ಸರಮಿತಿ* .ಮಂದಮಜ್ಞಂ ಅಮಂದಂ
ತತ್ತ್ವಜ್ಞಂ ಚ ಸ್ವಯಮೇವ,ನ ಹಿ ಸ್ವಾತ್ಮನಿ ಮಾತ್ಸರ್ಯಪ್ರಸಕ್ತಿಃ .

praNavakalpaH.pdf 57



ಪ್ರಣವಕಲ್ಪಃ ಪ್ರಣವಕಲ್ಪಪ್ರಕಾಶಾಖ್ಯಭಾಷ್ಯಯುತಃ

ಸಾಧನೋದ್ಯೋಗಾಭಾವೇ ಫಲಾದಾನಂ. ತು ನ ಮಾತ್ಸರ್ಯಾಪಾದಕಂ
ಕಿಂತು ಸಾಧನೇ ಫಲನೈಯತ್ಯಪ್ರದರ್ಶನೇನೋತ್ಸಾಹಜನನೇನ
ಪ್ರವರ್ತಕಮೇವೇತಿ ಭಾವಃ .. 5..ಏವಂ
ಗುಣತ್ರಯಾಧಿಷ್ಠಾತೃಬ್ರಹ್ಮವಿಷ್ಣುರುದ್ರಾತ್ಮನಾ ಪ್ರಣವಮಾತ್ರತ್ರಯಮುಪವರ್ಣ್ಯ
ತತ್ಸಮುದಾಯಾತ್ಮಕಮಾಯಾಧಿಷ್ಠಾತೃಚೈತನ್ಯರೂಪಪ್ರಪಂಚಮೂಲಂ
ಬಿಂದುರೀಶ್ವರ ಉಚ್ಯತೇ,ನಾಮಪ್ರಪಂಚಮೂಲಂ ತು ನಾದಃ ಸದಾಶಿವಃ ಇತಿ
ವಿಭಾಗಮಭಿಪ್ರೇತ್ಯ ಬಿಂದ್ವಂಶಂ ವರ್ಣಯತಿ -

ಬಿಂದುಂ ಬಿಂದುಶತೈಕಧಾರಮನಿಶಂ ಬಿಂದೂದ್ಭವಂ ಬಿಂದುಗಂ
ಬಿಂದುಬ್ರಹ್ಮವಿಶೇಷಶೋಭನಮತಿವ್ಯಾವೃತ್ತದೇಹಂ ಶುಭಂ .

ನಿತ್ಯಾನಿತ್ಯವಿವೇಕವಸ್ತುಸಹಿತಂ ಕರ್ಮಾತಿದೂರಸ್ಥಿತಂ
ಕಾರ್ಯೋದ್ವರ್ತನಕರ್ಮದೇಶವಿವರಂ ಸೌಷುಪ್ತಿಕಂ ತಂ ಭಜೇ .. 3.6.6..
*ಬಿಂದುಮಿತಿ* ..ಅಹಂ ಬಿಂದುಂ ಸೌಷುಪ್ತಿಕಂ
ಸುಷುಪ್ತಿಸಮಷ್ಟ್ಯಾತ್ಮಕರೂಪಪ್ರಪಂಚಕಾರಣಂ ತಂ
ಜಗದೀಶ್ವರಂ ಭಜೇ ಇತಿ ಸಂಬಂಧಃ . ತತ್ರ ಬಿಂದುಶಬ್ದಸ್ಯ ವಿದಿ
ಅವಯವೇತ್ಯೇತದ್ಧಾತುನಿಷ್ಪನ್ನಸ್ಯ ನಿರವಯವೇಽಪಿ ಪ್ರವೃತ್ತಿನಿಮಿತ್ತಂ ದರ್ಶಯತಿ
*ಬಿಂದುಶತೈಕಧಾರಮನಿಶಮಿತಿ*
ಅನಿಶಂ ಸದೈವ,ಸರ್ವಪ್ರಪಂಚವೈಚಿತ್ರ್ಯಹೇತುವಿಚಿತ್ರವಾಸನಾಃ
ಬಿಂದುಶತಶಬ್ದೇನೋಚ್ಯಂತೇ, ತಾಸಾಂ ಮಾಯಾವಯವಪ್ರಾಯತ್ವಾತ್ತದುಪಹಿತಂ
ಬ್ರಹ್ಮ
ಬಿಂದುಶತೈಕಧಾರಂ . ತದೇವ ಬ್ರಹ್ಮವಾಸನಾಬಿಂದೂನಾಂ
ಸಮಷ್ಟಿವ್ಯಷ್ಟಿಲಿಂಗಸ್ಥೂಲದೇಹಾಕಾರೇಣೋದ್ಭವೇ
ತದುಪಹಿತಹಿರಣ್ಯಗರ್ಭಾದ್ಯಾಕಾರಣೋದ್ಭವಾತ್ ಬಿಂದೂದ್ಭವಂ .

ಸುಪ್ತಿಪ್ರಲಯಯೋಸ್ತದ್ವಾಸನಾಮಾತ್ರೇ ಜೀವಾವಸ್ಥಿತೇ ಬಿಂದುಗಂ .

ಅನಿಶಮಿತಿ ತ್ರಿಷ್ವಪಿ ಸಂಬಧ್ಯತೇ . ತದೇವ ಬ್ರಹ್ಮ
ನಿತ್ಯಾನಿತ್ಯವಿವೇಕೋಪಲಕ್ಷಿತಸಾಧನಚತುಷ್ಟಯವಸ್ತುಸಹಿತಂ
ಸರ್ವಕರ್ಮಸನ್ನ್ಯಾಸೇನ ಕರ್ಮಾತಿದೂರಸ್ಥಿತಂ ಸತ್,ಶ್ರವಣಾದಿನಾ ಕಾರ್ಯೋದ್ವರ್ತ್ತನಸ್ಯ
ಸರ್ವಕಾರ್ಯನಿವರ್ತ್ತಕಸ್ಯ ಅಸಂಗಾಕರ್ತೃಕೂಟಸ್ಥಾತ್ಮವಿವೇಕವತೋ ಮನಸಃ
ಕರ್ಮದೇಶಸ್ಯ
ಸರ್ವಕರ್ಮೋತ್ಪತ್ತಿಸ್ಥಾನಸ್ಯ ಪ್ರಾಣಸ್ಯ ಚ ವಿವರಂ
ಛಿದ್ರಮಾಕಾಶವದಸಂಗಾಧಾರಭೂತಂ ಸತ್,ಸ್ವತತ್ತ್ವಬೋಧೇನ
ಸವಾಸನಮಾಯಾನಿವೃತ್ತೌ ಅತಿವ್ಯಾವೃತ್ತಸ್ಥೂಲಸೂಕ್ಷ್ಮದೇಹಂ,ಬಿಂದುಬ್ರಹ್ಮಣೋರ್ಯೋ

ವಿಶೇಷಃ ವ್ಯಾವೃತ್ತಿಃ ಬಿಂದೋರ್ನಿಃಸ್ವರೂಪತಾ ಬ್ರಹ್ಮಣೋ ನಿರ್ವಾಸನತಾ ಚ ತೇನ
ಶೋಭಮಾನಂ ಶುಭಂ ನಿರತಿಶಯತತ್ಪ್ರಕಾಶಾನಂದೈಕರಸಂ ಭಜೇ ಇತ್ಯರ್ಥಃ .. 6..
ಉಕ್ತಂ ನಾದಾಂಶಂ ವರ್ಣಯತಿ –

ನಾದಂ ನಾದಿತಶಾಸ್ತ್ರವೃಂದಧರಣಂ ಶಾಸ್ತ್ರೈಕವೇದ್ಯಂ ಶುಭಂ
ಶಾಸ್ತ್ರಾವಾದಿಕೃಪಾಲುಪಾದರಸಿಕೈಃ ಸಾಕ್ಷಾತ್ಕೃತಂ ಸರ್ವದಾ .
ಶಾಸ್ತ್ರಂ ಶಾಸನರೂಪದಿವ್ಯಮಮಲಂ ಪ್ರೋತ್ಸಾಹನೋದ್ದಂಡನಂ
ಶಬ್ದಬ್ರಹ್ಮ ನಿರಸ್ತದೋಷಮಮಲಂ ನಿತ್ಯೋತ್ಸವೇಶಂ ಭಜೇ .. 3.6.7..
*ನಾದಮಿತಿ* ..ಅತ್ರಾಪಿ ಅಹಂ ನಾದಂ ಶಬ್ದಬ್ರಹ್ಮ ಭಜೇ ಇತಿ
ಸಂಬಂಧಃ . ತಸ್ಯಾನುಗ್ರಾಹಕಸದಾಶಿವರೂಪತ್ವಾತ್ತದನುರೂಪಂ ವಿಶಿನಷ್ಟಿ
*ನಿತ್ಯೋತ್ಸವೇಶಮಿತಿ* .ನಿತ್ಯಮುತ್ಸವೋ ನಿರಾವರಣನಿರತಿಶಯಾನಂದಾವಿರ್ಭಾವೋ
ಯಸ್ಯಾಃ ಸಕಾಶಾತ್ಸಾ ನಿತ್ಯೋತ್ಸವಾವಿದ್ಯಾ ತಸ್ಯಾಃ ಈಶಂ ಸ್ವಾಮಿನಂ .ಅತ ಏವ
ನಿರಸ್ತಾವಿದ್ಯಾವರಣವಿಕ್ಷೇಪದೋಷಂ .ಅಮಲಂಕಾಮಕರ್ಮವಾಸನಾದಿಮಲರಹಿತಂ
. ಕಥಂ
ನಿರಸ್ತದೋಷಂ ಕಥಂಚಾಮಲಂ ?ತತ್ರಾಹ *ಶಾಸ್ತ್ರಂ ಶಾಸನರೂಪದಿವ್ಯಮಮಲಮಿತಿ*
ತದೇವ ಪರಾರೂಪಂ ನಾದಬ್ರಹ್ಮ ಪಶ್ಯಂತೀಮಧ್ಯಮಾವೈಖರೀತಿಕ್ರಮೇಣ
ವೇದಾದಿವಿದ್ಯಾಸ್ಥಾನಾತ್ಮನಾಽಭಿವ್ಯಕ್ತಂ ಶಾಸ್ತ್ರಂ ಸತ್, ತಚ್ಛಾಸನರೂಪೇಣ
ಕರ್ಮೋಪಾಸನಶ್ರವಣಮನನಾದಿನಾಸಾಕ್ಷಾತ್ಕಾರಾಂತವ್ಯಾಪಾರೇಣಾಭಿವ್ಯಕ್ತಸ್ವತತ್ತ್ವಂ
ದಿವ್ಯಂದ್ಯೋತಮಾನಸ್ವರೂಪಂ,ಅವಿದ್ಯಾದಿದೋಷಮಲನಿರಾಸಾದಮಲಮಿತ್ಯರ್ಥಃ
.

ನ ಕೇವಲಂ ಶಾಸನರೂಪಮೇವ ಶಾಸ್ತ್ರಂ ಕಿಂತು ಪ್ರೋತ್ಸಾಹನೋದ್ದಂಡನಂ-
ವಿಹಿತೇಷು
ಜ್ಯೋತಿಷ್ಟೋಮಾದಿಕರ್ಮಸು ಪುರುಷಪ್ರವೃತ್ತಿಸಿದ್ಧಯೇ ವಿಚಿತ್ರೈಃ
ಸ್ವರ್ಗಾದಿಫಲೈರ್ಬಹುವಿಧಸ್ತೋತ್ರಶಸ್ತ್ರಮಂತ್ರಾರ್ಥವಾದೈಶ್ಚ ಪುರುಷಪ್ರೋತ್ಸಾಹನಂ,
ನಿಷಿದ್ಧಬ್ರಹ್ಮ-
ಹತ್ಯಾಕಲಂಜಭಕ್ಷಣಾದಿಷು ಪ್ರವೃತ್ತಾನಾಂ ಯಮತದ್ಭಯಾದಿರೂಪೇಣ
ರೌರವಾದಿನರಕೈಶ್ಚ
ಶೂಕರಾದಿಜನ್ಮಭಿಶ್ಚೋತ್ಕೃಷ್ಟದಂಡನಪ್ರವರ್ತ್ತಕಮಿತ್ಯರ್ಥಃ . ಕಥಂ
ತನ್ನಾಮ ಬ್ರಹ್ಮಶಾಸ್ತ್ರಂ ಕಥಂ ವಾ ಶಾಸನರೂಪಂ ದಿವ್ಯಂ ? ತತ್ರಾಹ
*ನಾದಿತಶಾಸ್ತ್ರವೃಂದಧರಣಂ ಶಾಸ್ತ್ರೈಕವೇದ್ಯಮಿತಿ* ..
ಯತಃ ಸರ್ವಶಾಸ್ತ್ರವೃಂದಂ ನಾದಿತಂ ನಾದವ್ಯಾಪ್ತಮುಪಲಭ್ಯತೇ ಅತೋ
ನಾದ ಏವ ಶಾಸ್ತ್ರಾತ್ಮನಾ ಸ್ಥಿತ ಇತಿ ತದ್ಧರಣಂ ಗಮ್ಯತೇ,ಯಥಾ

ಸ್ವರ್ಣವಿಕಾರಕುಂಡಲಕಟಕಾದಿಭಾವೇನ ಸ್ವರ್ಣಮೇವ ತದ್ಧರಣಂ ತದ್ವತ್ .

ಯತಶ್ಚ ತಚ್ಛುಭ್ರಂ ಬ್ರಹ್ಮ ಶಾಸ್ತ್ರೈಕವೇದ್ಯಂ ಸದಭಿವ್ಯಜ್ಯತೇ ಅತಃ
ಶಾಸನರೂಪಂ ದಿವ್ಯಮಿತ್ಯರ್ಥಃ . ಕೀದೃಶೈರಧಿಕಾರಿಭಿಸ್ತಚ್ಛಾಸ್ತ್ರವೇದ್ಯಂ
ತತ್ರಾಹ *ಶಾಸ್ತ್ರಾವಾದೀತಿ* .. ಶಾಸ್ತ್ರಂ ಆಸಮಂತಾದ್ವದಂತಿ ವ್ಯಕ್ತಂ ವ್ಯಾಚಕ್ಷತೇ
ತಚ್ಛೀಲಾಃ ಕೃಪಾಲವಶ್ಚ ಯೇ ಕೃತಸಾಕ್ಷಾತ್ಕಾರಾ ಗುರವಸ್ತದೀಯಪಾದರಸಿಕೈಃ
ಸಾಧನಚತುಷ್ಟಯಸಂಪನ್ನೈರಧಿಕಾರಿಭಿಃ ಶ್ರವಣಾದಿಕ್ರಮೇಣ ಸರ್ವದಾ
ಸಾಕ್ಷಾತ್ಕೃತಂ ಸ್ವಾತ್ಮರೂಪೇಣೇತ್ಯರ್ಥಃ .. 7..
ಶಕ್ತಿಂ ಶಕ್ತಿನಿರಾಸಮೀಶನಿಲಯಂ ವಿಶ್ವಸ್ಯ ನಿರ್ಭೇದಕಂ
ವಿಶ್ವೋತ್ಪತ್ತಿವಿನಾಶಜೀವನಕರಂ ವಿಶ್ವಾಭಿಧಂ ಶಾಶ್ವತಂ .

ವಿಶ್ವತ್ರಾಣಪರಾಯಣಂ ವಿಮಲಸನ್ಮಾನುಷ್ಯಚಿತ್ತಸ್ಥಿತಂ
ಸತ್ಯಂ ನಿತ್ಯಮಶೇಷಜಂತುವಿಬುಧಂ ಚೋಂಕಾರಮಾದ್ಯಂ ಭಜೇ .. 3.6.8..
ಅತ್ರಾಪಿ ಪರಾರೂಪಸ್ಯ ನಾದಾತ್ಮಕಸ್ಯ ಶಬ್ದಬ್ರಹ್ಮಣಃ ಕಾರಣೀಭೂತಾಂ
ಕುಂಡಲಿನೀರೂಪಾಂ
ಶಕ್ತಿಂ ಸಾರ್ದ್ಧತ್ರಿಮಾತ್ರಾಧಿಷ್ಠಾನಸಾರ್ದ್ಧತ್ರಿವಲಯಾಕಾರಚಿದ್ರೂಪಮಾದ್ಯಂ
ಓಂಕಾರಂ ಭಜೇ ಇತಿ ಸಂಬಂಧಃ ..ಸ ಚ ಶಕ್ತ್ಯಾತ್ಮಕ ಓಂಕಾರಃ ಭೋಗಾಸಕ್ತಾನಾಂ
ಕರ್ಮಕಾಂಡಾತ್ಮನಾಪ್ರವೃತಿಶಕ್ತಿರೂಪೋವಿಶ್ವಗಃ ಸನ್ವಿಶ್ವೋತ್ಪತ್ತಿವಿನಾಶಜೀವನಕರೋ
ವಿಶ್ವಾಭಿಧಃ ಪ್ರಪಂಚನಾಮಕ
ಏವ,ಮುಮುಕ್ಷೂಣಾಂ ತು ಈಶನಿಲಯಃ ವಿಶ್ವೇಶ್ವರಚಿದಾತ್ಮನಿಷ್ಠಃ ಸನ್
ಜಗದ್ಬೀಜಮಾಯಾಶಕ್ತಿನಿರಾಸಾತ್ಕಾರ್ಯಸ್ಯ ವಿಶ್ವಸ್ಯ ನಿರ್ಭೇದಕೋ ವಿನಾಶಕ ಇತಿ
ಬೋಧನಾಯ
ತಥಾ ತಥಾ ವಿಶನಷ್ಟಿ–ವಿಶ್ವಗಂ ವಿಶ್ವೋತ್ಪತ್ತಿವಿನಾಶಜೀವನಕರಮೀಶನಿಲಯಂ
ಶಕ್ತಿನಿರಾಸಂ ವಿಶ್ವಸ್ಯ
ನಿರ್ಭೇದಕಮಿತಿ ಚ .ಅತ ಏವ ಸರ್ವಪ್ರಾಣಿಕರ್ಮಜ್ಞಾನಫಲದಾನಾಯ
ಅಶೇಷಜಂತೂನ್ವಿಬುಧ್ಯತ ಇತಿ ಅಶೇಷಜಂತುವಿಬುಧಂ .ವಿಶ್ವಸ್ಯ ತ್ರಾಣೇ
ತತ್ತದನುರೂಪಲಕ್ಷಣೇ ತತ್ತದನುರೂಪಲಕ್ಷಣೈಃ ಪರಾಯಣಾಃ ಸಂತೋ ಮನುಷ್ಯಾ
ಏವ
ಮಾನುಷ್ಯಾಸ್ತೇಷಾಮುಪಾಸ್ಯತಯಾ ಜ್ಞೇಯತಯಾ ಚ ಚಿತ್ತಸ್ಥಿತಂ ಪರಮಾರ್ಥತಃ
ಸತ್ಯಮಾದ್ಯಂ ತಂ ಭಜೇ ಇತ್ಯರ್ಥಃ .. 8..
ಅರ್ದ್ಧಮಾತ್ರಾಮಮಾತ್ರಾಂ ಚ ದೇವತಾಂ ವಿಜನೋಜ್ವಲಾಂ .

ಓಂಕಾರರೂಪಿಣೀಂ ದೇವೀಂ ನಿತ್ಯಂ ವಂದೇ ಸುನಿರ್ಮಲಾಂ .. 3.6.9..

ತಾದೃಶವಿದ್ಯಾಶಕ್ತಿಫಲಜೀವನ್ಮುಕ್ತೌ
ದಗ್ಧಪಟವಜ್ಜಗದಾಭಾಸಸ್ಯಾಪ್ಯವಾಸ್ತವತ್ವಾನುಸಂಧಾನೇ

ಸಾಭಾಸ್ಯಾರ್ದ್ಧಮಿವಾವಶಿಷ್ಟಾ ಬ್ರಹ್ಮಚಿದ್ದೇವತಾ ಮೀಯತ ಇತ್ಯರ್ದ್ಧಮಾತ್ರಾ ಸಾ,
ಅತ ಏವ (ಸಾ)ವಿಜನೇನ ದ್ವೈತಾಜನನೇನ ತದ್ಧೇತ್ವವಿದ್ಯಾನಿರಸನೇನಯೋಜ್ವಲಾ
ತಥಾವಿಧಾಂ ತಾಂ ಸುನಿರ್ಮಲಾಂ ಓಂಕಾರರೂಪಿಣೀಂ ದೇವೀಂ ನಿತ್ಯಂ ವಂದೇ
ಇತ್ಯರ್ಥಃ .. 9..
ಸ ಏವಾರ್ದ್ಧಮಾತ್ರಾತ್ಮಾ ಪ್ರಣವೋಯೇನ ರೂಪೇಣ ಜೀವನ್ಮುಕ್ತೈರನುಭೂಯತೇ
ತೇನೋಲ್ಲಿಖ್ಯ
ದರ್ಶಯಂಸ್ತಥಾ ತದುಪಾಸನಂ ಕಾರ್ಯಮಿತ್ಯಾಶಯೇನಾಹ
ಕಲಾವಂತಂ ಕಲಾರೂಪಂ ಕಾಲಾಕಾಲಮಕಾಲಕಂ .

ಕಲ್ಪಾಕಲ್ಪವಿಶೇಷಜ್ಞಂ ಪ್ರಣವಂ ನಿರ್ಮಲಂಭಜೇ .. 3.6.10..
*ಕಲಾವಂತಮಿತಿ* ..ಬ್ರಹ್ಮವಿದ್ಬ್ರಹ್ಮವಿದ್ವರಃ ಬ್ರಹ್ಮವಿದ್ವರೀಯಾನ್
ಬ್ರಹ್ಮವಿದ್ವರಿಷ್ಠ ಇತಿ ತತ್ತ್ವಜ್ಞಾನದಾರ್ಢ್ಯೇ ತಾರತಮ್ಯೇನ
ಚತುರ್ದ್ಧಾಪ್ರಸಿದ್ಧಜೀವನ್ಮುಕ್ತಾತ್ಮನಾಂ ಕಲ್ಪಾಕಲ್ಪವಿಶೇಷಜ್ಞಂ
ತಂ ನಿರ್ಮಲಂ ಪ್ರಣವಂ ಭಜೇ ಇತಿ ಸಂಬಂಧಃ . ಕಲ್ಪನಂ ಕಲ್ಪಃ
ವ್ಯುತ್ಥಾನದಶಾಯಾಂ ದ್ವೈತಾವಭಾಸಃ,ಅಕಲ್ಪಃ ಸಮಾಧೌ ದ್ವೈತಾನವಭಾಸಃ,
ತದುಭಯವಿಶೇಷಜ್ಞಮಿತ್ಯರ್ಥಃ .
ತತ್ರಾದ್ಯಜೀವನ್ಮುಕ್ತಾನುಭವೇನ ಅಮಾತ್ರಾದ್ಯಷ್ಟವಿಧಕಲಾವಂತಂ .

ದ್ವಿತೀಯಾನುಭವೇನಾರ್ಧಮಾತ್ರಾತ್ಮಕೈಕಕಲಾರೂಪಂ .ತೃತೀಯಾನುಭವಾನುರೋಧೇನ
ವ್ಯುತ್ಥಾನಸಮಾಧಿಕಾಲವೈಚಿತ್ರ್ಯಮಾತ್ರಾಭಾಸಾತ್ತತ್ಸಾಕ್ಷಿಣಿ
ತದಭಾವಾಚ್ಚ ಕಾಲಾಕಾಲಂ .ಚತುರ್ಥಸ್ಯ ವ್ಯುತ್ಥಾನಸಮಾಧಿಭೇದಸ್ಯಾಪಿ
ವಿಲಯೇ ಕಲನೀಯಾಭಾವಾತ್ಕಾಲಸ್ಯಾಪ್ಯಕಕಲ್ಪನೇ ಅಕಾಲಕಂ .ಇತ್ಥಂ
ನಿರ್ಮಲಂಚಿದೇಕರಸಘನಂ ಪ್ರಣವಂ ಭಜೇ ಇತ್ಯರ್ಥಃ .. 10..
ನವಮೀಮಾತ್ರಾ ತು ಶಾಂತಾಖ್ಯಾ ವಿದೇಹಮುಕ್ತಸ್ವರೂಪಾನಂದೈಕರಸಭೂಮಾತ್ಮಿಕಾ
ನ
ವಾಙ್ಮನಸಗೋಚರಃ, ಕಿಂತು ತಾದೃಶಸ್ವರೂಪಾನುಭವೈಕಸಿದ್ಧೇತ್ಯುಪಾಸ್ಯಾ ಜ್ಞೇಯಾ
ಚೇತ್ಯಾಶಯೇನಾಹ—

ಶಾಂತಂ ನಿರ್ಮಲಮಾಕಾಶವಾಮಙ್ಮನಸಗೋಚರಂ .

ಸ್ವಾನುಭೂತ್ಯೈವ ವೇದ್ಯಂ ಚ ಬ್ರಹ್ಮೈವಾಹಮಿತಿ ಸ್ಮರೇತ್ .. 3.6.11..

*ಶಾಂತಮಿತಿ .. 11..

ಓಂಕಾರಮಾತ್ರಾಮಾಲಿಕಾಸ್ತವಪಠನಫಲಮಾಹ–

ಸೂತ ಉವಾಚ–

ಓಂಕಾರಾಕ್ಷರಮಾಲಿಕಾಮಂತ್ರಂ ಯಃ ಪಠತೇ ಮತಿಃ .

ಐಂದ್ರಂ ಸಾರಸ್ವತಂ ಪ್ರಾಪ್ಯ ಶಾಶ್ವತಂ ಪದಮಶ್ನುತೇ .. 3.6.12..
ಇತಿ ಪ್ರಣವಾಕ್ಷರಮಾಲಾಮಂತ್ರಃ ..
*ಓಂಕಾರಾಕ್ಷರೇತಿ*ಅಕ್ಷರಶಬ್ದೋ ಮಾತ್ರಾಪರಃ .ಮಂತ್ರಶಬ್ದಶ್ಚ
ರಹಸ್ಯಸ್ತೋತ್ರಪರಃ .ಪಠತೇ ಇತಿ ಪದವ್ಯತ್ಯಯಚ್ಛಾಂದಸಃ .ಇಂದ್ರಃ
ಪರಮೇಶ್ವರಸ್ತತ್ಸಂಬಂಧಿ ಐಂದ್ರಂ,ಸರಸ್ವತ್ಯಾಃ ಸಂಬಂಧಿ ಪಾಂಡಿತ್ಯಂ ಸಾರಸ್ವತಂ
ಸಾರ್ವಜ್ಞಮಿತಿಯಾವತ್ . ಶಾಶ್ವತಂ ಪದಂಮೋಕ್ಷಂ ತತ್ತ್ವಜ್ಞಾನದ್ವಾರಾ ಅಶ್ನುತೇ
ಪ್ರಾಪ್ನೋತೀತ್ಯರ್ಥಃ .. 12..
ಇತಿ ಪ್ರಣವಾಕ್ಷರಮಾಲಿಕಾವ್ಯಾಖ್ಯಾ ಸಮಾಪ್ತಾ ..
ಸೂತ ಉವಾಚ–

ಅಥಾತಃ ಸಂಪ್ರವಕ್ಷ್ಯಾಮಿ ಪ್ರಣವಬ್ರಹ್ಮಣೋ ದ್ವಿಜಾಃ .
ಅನುಸ್ಮೃತಿಂಮೋಕ್ಷದಾತ್ರೀಂ ಸ್ಮೃತ್ವಾ ಯಾಂತ್ಯಪುನರ್ಜನಿಂ .. 3.7.1..

ಅನುಸ್ಮೃತಿಂ ವರ್ಣ್ಯಮಾನತತ್ತದ್ಗುಣವಿಶಿಷ್ಟತಯಾ ಸ್ಮರಣಹೇತುಂ ಗ್ರಂಥಂ .

ಅಪುನರ್ಜನಿಂ ಪುನರ್ಜನ್ಮಾಭಾವಂಮೋಕ್ಷಮಿತಿಯಾವತ್ .. 1..

ಅಗ್ರೇ ಸೃಷ್ಟೇಃ ಪ್ರಪಂಚಸ್ಯ ಯ ಆಸ್ತೇ ವಟಬೀಜವತ್ .

ಸರ್ವಭೂತಮಯೋ ದಿವ್ಯಃ ಪ್ರಣವಂ ಸಂಸ್ಮರೇದ್ಯತಿಃ .. 3.7.2..
ಪ್ರಪಂಚಸ್ಯ ಸೃಷ್ಟೇರಗ್ರೇ ಪ್ರಾಕ್ವಟಬೀಜವತ್ಸೂಕ್ಷ್ಮಾವಸ್ಥಾಪನ್ನಸರ್ವಭೂತಮಯೋ
ಯಃ ಆಸ್ತೇ ತಂ ಪ್ರಣವಂ
ಸಂಸ್ಮರೇದಿತಿ ಸಂಬಂಧಃ . ತಸ್ಯಾಚೇತನಪ್ರಧಾನಾತ್ಮಕತ್ವವ್ಯುದಾಸಾಯ ವಿಶಿನಷ್ಟಿ
ದಿವ್ಯ ಇತಿ .ಸ್ವಪ್ರಕಾಶಚಿದೇಕರಸತಯಾ ದ್ಯೋತಮಾನ ಇತ್ಯರ್ಥಃ .. 2..
ತರ್ಹಿ ಸ ಕಿಂ ವಟಬೀಜವತ್ಪರಿಣಾಮೀ ನೇತ್ಯಾಹ -

ಯಥಾ ರಜ್ಜುರಹೇರ್ವಿಪ್ರಾ !ವಿಶ್ವಸ್ಯಾಪಿ ತಥಾ ನವಃ .
ಆಧಾರೋಽತೋ ವಿಭಿನ್ನಸ್ತಂ ಪ್ರಣವಂ ಸಂಸ್ಮರೇದ್ಯತಿಃ .. 3.7.3..
*ಯಥೇತಿ* ..ಯಥಾ ರಜ್ಜುಃ ಸ್ವವಿವರ್ತ್ತಸ್ಯಾಹೇಃ ತಥಾ ಸರ್ವಸ್ಯಾಧಾರಃ
ಅಧಿಷ್ಠಾನಂ,ಅತ ಏವ ವಿಭಿನ್ನಃ ಅತ್ಯಂತಂ ಜಗತೋ ವಿಲಕ್ಷಣಃ ಸತ್ಯಃ,ನವಃ
ಅಜರಃ .. 3
“ಯತೋ ವಾ ಇಮಾನಿ ಭೂತಾನಿ ಜಾಯಂತೇ” ಇತ್ಯಾದಿಶ್ರುತಯ ಏತದರ್ಥಪರಾ
ಇತಿ
ದರ್ಶಯಂಸ್ತದಜ್ಞಾನಕೃತಾನರ್ಥಸ್ಯ ತದ್ಧ್ಯಾನೇನ ನಿವೃತ್ಯುಪಪತ್ತೇಃ
ಪ್ರಮಾಣಸಾಫಲ್ಯಮಪ್ಯೇವಂ ಸತಿ ಸಿಧ್ಯತೀತ್ಯಾಶಯೇನಾಹ –

ಯದ್ವಿವರ್ತ್ತಃ ಪ್ರಪಂಚೋಽಯಂಯೇನ ಜೀವತಿ ಸರ್ವತಃ .
ಯದ್ಧ್ಯಾನಾನ್ನಾಶಮಾಯಾತಿ ಪ್ರಣವಂ ಸಂಸ್ಮರೇದ್ಯತಿಃ .. 3.7.4..

*ಯದ್ವಿವರ್ತ್ತ ಇತಿ* .ಯದ್ಧ್ಯಾನಾತ್ಯತ್ಸಾಕ್ಷಾತ್ಕಾರಾನ್ನಾಶಂ ಬಾಧಂ .. 4..

ಏವಂ ಚ ತಸ್ಯ ಜಗದುಪಾದಾನತ್ವವಾದೋಽಪ್ಯಜ್ಞದೃಷ್ಟ್ಯೈವ ತತ್ತ್ವದೃಶಾ ತು
“ನಿಷ್ಕಲಂ
ನಿಷ್ಕ್ರಿಯಂ ಶಾಂತಂ ನಿರವದ್ಯಂ ನಿರಂಜನ”ಮಿತ್ಯಾದಿಶ್ರುತಿವಾದಾ ಇತ್ಯಾಶಯೇನಾಹ
ಉಪಾದಾನಂ ಮಹಾದಿವ್ಯಂ ಯಮಾಹುರ್ಮುಗ್ಧಮಾನಸಾಃ .
ನಿಷ್ಕಲಂ ವಿಭುಮಾತ್ಮಾನಂ ಪ್ರಣವಂ ಸಂಸ್ಮರೇದ್ಯತಿಃ .. 3.7.5..
*ಉಪಾದಾನಮಿತಿ* ಮಹಾನಪರಿಚ್ಛಿನ್ನೋ ಯೋ ದಿವಿ ದ್ಯೋತನಾತ್ಮಕೇ
ಚಿತ್ಸ್ವಭಾವೇ
ದಿವ್ಯಸ್ತಂ,ನಿಷ್ಕಲಂ ನಿರವಯವಂ .. 5..

“ಸಯ ಇಮಾಂಸ್ತ್ರೀನ್ಲೋಕಾನ್ಪೂರ್ಣಾನತಿಗೃಹ್ಣೀಯಾತ್ ಸೋಽಸ್ಯಾ ಏತತ್ಪ್ರಥಮಂ
ಪದಮಾಪ್ನುಯಾದ್ “ಇತ್ಯಾದಿಶ್ರುತಿಬೋಧಿತಮಹಾಪ್ರಭಾವಾಂ ಗಾಯತ್ರೀಮಪಿ
ಸಮ್ಯಕ್ ಪರಿತ್ಯಜ್ಯ ಯತೀಶ್ವರಾಃ ಯಂ ಪ್ರಣವಂ ಜಪಂತಿ,ಯತಃ ಪ್ರಣವಃ
ಸಾಕ್ಷಾನ್ಮೋಕ್ಷಸ್ವರೂಪಃ, ಗಾಯತ್ರೀ ತು
ಸಾಕ್ಷಾತ್ಕರ್ಮೋಪಾಸನಫಲಾತ್ಮಕಸಗುಣಬ್ರಹ್ಮಪ್ರಾಪ್ತಿಹೇತುರಿತ್ಯಾಶಯೇನಾಹ –

ಗಾಯತ್ರೀಂ ಸಂಪರಿತ್ಯಜ್ಯ ಯಂ ಜಪಂತಿಯತೀಶ್ವರಾಃ .
ಸಾಕ್ಷಾನ್ಮೋಕ್ಷಸ್ವರೂಪಂ ತಂ ಪ್ರಣವಂ ಸಂಸ್ಮರೇದ್ಯತಿಃ .. 3.7.6..
*ಗಾಯತ್ರೀಮಿತಿ* .. 6..
ಗಾಯತ್ರ್ಯಾದಿಕ್ಷುದ್ರಮಂತ್ರಾಃ ಕಲಾಂ ನಾರ್ಹಂತಿ ಷೋಡಶೀಂ ..

ಯತ್ಪ್ರಭಾವಮಹಾಂಭೋಧೇಃ ಪ್ರಣವಂ ಸಂಸ್ಮರೇದ್ಯತಿಃ .. 3.7.7..
ಅತ ಏವ ಪ್ರಣವಪ್ರಭಾವಮಹಾರ್ಣವಸ್ಯಾಪಾರತ್ವಾತ್ ಗಾಯತ್ರ್ಯಾದಯಃ
ಮಾಯಿಕ
ಕ್ಷುದ್ರಸಗುಣಬ್ರಹ್ಮಭಾವಫಲತ್ವಾದ್ಯಪೇಕ್ಷಯಾ ಕ್ಷುದ್ರಮಂತ್ರಾಃ ಷೋಡಶೀಮಪಿ
ಕಲಾಂ ನಾರ್ಹಂತೀತ್ಯುಕ್ತಿರಪಿ ಅಲ್ಪೋಕ್ತಿಃ .. 7..
ಯಸ್ಮಾದೃತೇ ನ ಚೇದಂ ಸ್ಯಾದೃತೇ ರಜ್ಜುಂ ಯಥಾ ಫಣೀ .
ಯತ್ಸತ್ತಾತೋ ಜಗತ್ಸತ್ತಾ ಪ್ರಣವಂ ಸಂಸ್ಮರೇದ್ಯತಿಃ .. 3.7.8..
ಅಜ್ಞಾತಾದ್ಯಸ್ಮಾದೃತೇಅಜ್ಞಾತಂಯಂವಿನೇತ್ಯರ್ಥಃ .ವ್ಯತಿರೇಕೋಕ್ತಮನ್ವಯೇನಾಹ
*ಯತ್ಸತ್ತಾತ ಇತಿ .. 8..

ಜ್ಞಾತೇ
ವಿಶೇಷಣಾಭಾವಪ್ರಯುಕ್ತವಿಶಿಷ್ಟಾಭಾವರೂಪವ್ಯತಿರೇಕಸಿದ್ಧಿರಿತ್ಯಾಶಯೇನಾಹ–

ಸಾಕ್ಷಾತ್ಕೃತ್ಯ ಯಮಾತ್ಮಾನಂ ನ ಪಶ್ಯಂತಿ ಯತೀಶ್ವರಾಃ .
ಜೀವಭೇದಂ ವಿಶ್ವಭೇದಂ ಪ್ರಣವಂ ಸಂಸ್ಮರೇದ್ಯತಿಃ .. 3.7.9..
ಸಾಕ್ಷಾತ್ಕೃತ್ಯೇತಿ .. 9..

ಅನಾದಿಪ್ರಾಪ್ತಕರ್ಮಾಣಿ ಶಿಖಾಸೂತ್ರಾದಿಕಾನ್ಯಪಿ .

ಯಸ್ಮೈ ತ್ಯಜಂತಿ ಸಾವಿತ್ರೀಂ ಪ್ರಣವಂ ಸಂಸ್ಮರೇದ್ಯತಿಃ .. 3.7.10..
ಯಸ್ಮೈಮೋಕ್ಷರೂಪಂಯಮುದ್ದಿಶ್ಯ ತ್ಯಜಂತಿ .. 10..

“ಸರ್ವೇ ವೇದಾ ಯತ್ಪದಮಾಮನಂತಿ”, “ತತ್ತು
ಸಮನ್ವಯಾದ್”ಇತ್ಯಾದಿಶ್ರುತಿಸೂತ್ರದರ್ಶಿತಃ
ಸರ್ವವೇದವೇದಾಂತಾನಾಂ ಪರಮಪುರುಷಾರ್ಥಾವಸಾನಲಕ್ಷಣಸ್ತಾತ್ಪರ್ಯೇಣ
ಸಮನ್ವಯೋಽಪಿ
ಯತ್ರೈವ ನಾನ್ಯತ್ರೇತಿ ಸ್ಮರೇದಿತ್ಯಾಶಯೇನಾಹ–

ಯತ್ರ ಪ್ರತಿಷ್ಠಿತೋ ವಿಪ್ರಾಃ !ಸರ್ವವೇದಸಮನ್ವಯಃ .
ತಾತ್ಪರ್ಯೇಣ ನ ಚಾನ್ಯತ್ರ ಪ್ರಣವಂ ಸಂಸ್ಮರೇದ್ಯತಿಃ .. 3.7.11..
*ಯತ್ರೇತಿ* ..ಅನ್ಯತ್ರ
ನಾನಾತಾರ್ಕಿಕವಾದಿಪ್ರವಿಕಲ್ಪಿತಪ್ರಧಾನಪರಮಾಣುವಿಜ್ಞಾನಶೂನ್ಯಕಾಲಸ್ವಭಾವಮಿತಿ
ಯದೃಚ್ಛಾಭೂತಪುರುಷಾದೌ .. 11..
ನಾನಾವಾದಿಭಿಃಪ್ರಧಾನಪರಮಾಣ್ವಾದಿಭೇದಭಾವೇನವಿಕಲ್ಪಮಾನಂಜಗತ್ಕಾರಣಂ
ತತ್ತ್ವತೋ ವಿಮೃಶ್ಯಮಾನಂ ಪ್ರಣವಬ್ರಹ್ಮೈವ ಪರ್ಯವಸ್ಯತೀತ್ಯಾಶಯೇನಾಹ–

ಸ್ವಸ್ವಾಭಿಮತಮಾರ್ಗೇಣಯಂ ವದಂತಿ ವಿವಾದಿನಃ .
ಜಗದಾದಿಮನಾದಿಂ ತಂ ಪ್ರಣವಂ ಸಂಸ್ಮರೇದ್ಯತಿಃ .. 3.7.12..
*ಸ್ವಸ್ವಾಭಿಮತಮಾರ್ಗೇಣೇತಿ* .ಮಾರ್ಗೇಣ ತತ್ತತ್ಪ್ರಕ್ರಿಯಯಾ
ಯಂ ಪ್ರಣವಮೇವ ಜಗದಾದಿಂ ಜಗತ್ಕಾರಣಂ ವದಂತಿ .ವಸ್ತುತಸ್ತು
“ತದೇತದ್ಬ್ರಹ್ಮಾಪೂರ್ವಮನಪರಮನಂತರಮಬಾಹ್ಯ-”
ಮಿತ್ಯಾದಿಶ್ರುತೇರನಾದಿಂ .. 12.. ತಸ್ಯ ತಟಸ್ಥತಾಂ ವಿಹಾಯ
ಸರ್ವಮಹಾವಾಕ್ಯಾರ್ಥಭೂತಃ ಪರಮಪುರುಷಾರ್ಥೋಪಯೋಗಿಪ್ರತ್ಯಗಭೇದಃ
ಸ್ಮರ್ತವ್ಯ ಇತ್ಯಾಹ–

ವೇದಾ ವದಂತಿಯೇನೈಕ್ಯಂ ಯಸ್ಯ ಜೀವಸ್ಯ ನೋ ಭಿದಾ .
ಜೀವೋಯೋಯತ್ಪರಂ ಬ್ರಹ್ಮ ಪ್ರಣವಂ ಸಂಸ್ಮರೇದ್ಯತಿಃ .. 3.7.13..
*ವೇದಾ ಇತಿ * .. ವೇದಾಶ್ಚತುರ್ವೇದಗತಸರ್ವಮಹಾವಾಕ್ಯಾನಿ ಯೇನ
ಪ್ರಣವಬ್ರಹ್ಮಣಾ
ಸಹಜೀವಸ್ಯೈಕ್ಯಂ ವದಂತಿ,ಯತೋಯಸ್ಯಜೀವಸ್ಯ ಚವಿರುದ್ಧೋಪಾಧಿದ್ವಯಶೋಧನೇ
ಚಿದೇಕರಸ್ಯ ಪರಿಶೇಷಾನ್ನೋ ಭಿದಾ .ಅಜ್ಞಾನಬಾಧಪರ್ಯಂತಮೇವ ಭ್ರಾಂತ್ಯಾ
ಜೀವಃ,ಜ್ಞಾನದೃಶಾಽವೇಕ್ಷಣೇ ತು ಯತ್ಸದೈವ ಪರಂ ಬ್ರಹ್ಮೇತಿ ಪ್ರಣವಂಯತಿಃ
ಸಂಸ್ಮರೇದಿತ್ಯರ್ಥಃ .. 13..

ಶ್ರುತಿಸ್ಮೃತಿಭ್ಯಾಂ ವಿಹಿತೋ ಯದೈಕ್ಯಜ್ಞಾನಸಿದ್ಧಯೇ .
ಗಾಯತ್ರ್ಯಾದಿಪರಿತ್ಯಾಗಃ ಪ್ರಣವಂ ಸಂಸ್ಮರೇದ್ಯತಿಃ .. 3.7.14..
ಮುಮುಕ್ಷೂಣಾಂಮೋಕ್ಷಸಾಧನಸ್ಯ ಯದೈಕ್ಯಜ್ಞಾನಸ್ಯ ಸಿದ್ಧಯೇ
ಪಾರಮಹಂಸ್ಯವಿಧಾಯಕಶ್ರುತಿಸ್ಮೃತಿಭ್ಯಾಂ
ಗಾಯತ್ರ್ಯಾದಿಸರ್ವವೇದಕರ್ಮವಿತ್ತಪುತ್ರಾದಿಪರಿತ್ಯಾಗೋ ವಿಹಿತಸ್ತಂ ಪ್ರಣವಂ ..

14..

ಬ್ರಹ್ಮವಿಷ್ಣ್ವಾದಿಭೇದೇನಯೋ ಭಾತಿ ಜಗತಾಂ ಪತಿಃ .
ಬ್ರಹ್ಮಾದಯೋಯಂ ಜಪಂತಿ ಪ್ರಣವಂ ಸಂಸ್ಮರೇದ್ಯತಿಃ .. 3.7.15..
ಕಿಂ ಬಹುನಾ ಬ್ರಹ್ಮವಿಷ್ಣುರುದ್ರಾದಿಸರ್ವದೇವಭೇದೇನಯಃ ಪ್ರಣವೋ ಭಾತಿ,ಯ
ಏವ
ಸರ್ವಜಗತಾಂ ಪತಿಃ ಸ್ವಾಮೀ, ಬ್ರಹ್ಮಾದಯಃ ಸರ್ವೇ ದೇವಾ ಋಷಯೋ
ಯತಯಶ್ಚ ಯಂ
ಜಪಂತಿ,ಏವಂ ಮಹಾಪ್ರಭಾವೋಽಯಂ ಪ್ರಣವ ಇತಿ ಸಂಸ್ಮರೇದಿತ್ಯರ್ಥಃ .. 15..
ಸೂತ ಉವಾಚ–

ಯಇಮಾಮನುಸಂಧತ್ತೇ ಯತಿರ್ನಿತ್ಯಮನುಸ್ಮೃತಿಂ .

ಐಂದ್ರಂ ಸಾರಸ್ವತಂ ಪ್ರಾಪ್ಯ ಶಾಶ್ವತಂ ಫಲಮಶ್ನುತೇ .. 3.7.16..
ಯತಿರ್ಯಥೋಕ್ತಂ ತದನುರೂಪಂ ಫಲಮಶ್ನುತೇ ಪ್ರಾಪ್ನೋತಿ,ಇಂದ್ರಃ
ಪರಮೇಶ್ವರಸ್ತತ್ಸಂಬಂಧಿ ಐಂದ್ರಂ,ಸರಸ್ವತ್ಯಾಃ ವಿಷಯಂ ಸಾರಸ್ವತಂ
ಸರ್ವಶಾಸ್ತ್ರತದರ್ಥಜ್ಞಾನಂ
ಪ್ರಾಪ್ಯ ಶಾಶ್ವತಂ ನಿತ್ಯಂ ನಿರತಿಶಯಾನಂದಂಮೋಕ್ಷಫಲಮಶ್ನುತೇ ಪ್ರಾಪ್ನೋತಿ .. 16..

ಅನುಸ್ಮೃತಿಂ ಮಹಾದೇವ್ಯೈ ಇತ್ಯೇವಂ ಶಂಭುರಬ್ರವೀತ್ .. 3.7.17..

ಇತಿ ಪ್ರಣವಾನುಸ್ಮೃತಿಃ ..
ಇತ್ಯೇವಂರೂಪಾಮನುಸ್ಮೃತಿಂ ಶಂಭುರ್ಮಹಾದೇವ್ಯೈ ಅಬ್ರವೀದಿತಿ
ಸಾಂಪ್ರದಾಯಿಕಮಪ್ಯನುಸ್ಮರ್ತ್ತವ್ಯಮಿತ್ಯಾಶಯಃ .. 17.. .
ಇತಿ ಅನುಸ್ಮೃತಿವ್ಯಾಖ್ಯಾ ಸಮಾಪ್ತಾ ..
ಓಂಕಾರಜಂಜಪೂಕಾನಾಂ ಜಪ್ಯಾನ್ಯಂಗಾನಿ ಸರ್ವಶಃ .
ಸೂತೇನ ಸಮ್ಯಗುಕ್ತಾನಿ ಈಶ್ವರೇಣೈವ ಪಾರ್ವತೀಂ .. 3.8.1..

ಪೂರ್ವೋಕ್ತಾನ್ಯಂಗಸ್ತುತ್ಯಾದ್ಯನುಸ್ಮೃತ್ಯಂತಾನಿ ಪ್ರಣವೋಪಾಸ್ತ್ಯಂಗಾನಿ
ಯಸ್ಮಾತ್ಸಾಕ್ಷಾದೀಶ್ವರೇಣೈವ ಪಾರ್ವತೀಂ ಪ್ರತಿ ಸಮ್ಯಗುಕ್ತಾನಿ,ಸೂತೇನ ಚ
ಶೌನಕಾದಿಮುನಿಭ್ಯಃ ಸಮ್ಯಗುಕ್ತಾನಿ,ಅತಃ ಓಂಕಾರಜಂಜಪೂಕಾನಾಂ ತಾನ್ಯವಶ್ಯಂ
ಜಪ್ಯಾನೀತ್ಯನ್ವಯಃ .. 1..

ಪಾರ್ವತ್ಯಂಗಾನಿ ಸರ್ವಾಣಿ ಜಪ್ತ್ವಾ ದಿವ್ಯಾನಿ ಸರ್ವಶಃ .
ಆನಂದಂ ಪರಮಂ ಪ್ರಾಪುರ್ಯಥೈತೇ ಮುನಿಸತ್ತಮಾಃ .. 3.8.2..
ಹೇ ಪಾರ್ವತಿ! ಪೂರ್ವೋಕ್ತಾನಿ ದಿವ್ಯಾನಿ ಇಮಾನಿ ಸರ್ವಾಣ್ಯಂಗಾನಿ
ಶೌನಕಾದಯೋ
ಮುನಯೋ ಜಪ್ತ್ವಾ ಪ್ರಣವೋಪಾಸ್ತ್ಯಾ ಸರ್ವಶಃ ಸರ್ವಪ್ರಕಾರೇಣ
ತಚ್ಚಿಂತನತತ್ಸ್ಮರಣತತ್ಪ್ರಬೋಧನಸಮಾಧಿಸಾಕ್ಷಾತ್ಕಾರಾಂತೈಃ
ಸರ್ವಪ್ರಕಾರೈರಿತಿ ಯಾವತ್, ಪರಮಂ ನಿರತಿಶಯಾನಂದಂ ಯಥಾ ಪ್ರಾಪುಸ್ತಥಾ
ತೇ
ವರ್ಣಯಿಷ್ಯಾಮೀತ್ಯರ್ಥಃ .ನನು ಉಪಕ್ರಮೇ ಮುನಿಭಿಃ ಪೃಷ್ಟೇನ ಸೂತೇನ
ಅತ್ರೈವೋದಾಹರಂತೀಮಮಿತಿಹಾಸಂ ಪುರಾತನಂ ..

ಪುರಾ ಗೌರ್ಯಾ ಮಹಾದೇವಃ ಪೃಷ್ಟೋ ವ್ಯಾಚಷ್ಟ ಭೂಸುರಾಃ ..
ಇತಿ ಸೂಕ್ತೋತ್ಯಪೇಕ್ಷಯಾ ಗೌರ್ಯೈ ಈಶ್ವರಕೃತಃ ಉಪದೇಶಃ ಪೂರ್ವಕಾಲಃ
ಪ್ರತಿಪಾದಿತಃ,
ಇಹ ತು ತದ್ವೈಪರೀತ್ಯಮಿತಿ ಪೂರ್ವಾಪರವಿರೋಧಃ .ಸತ್ಯಂ .ಪ್ರತಿದ್ವಾಪರಂ
ವ್ಯಾಸಾವತಾರಸೂತಮುನ್ಯುಪದೇಶಾದಿವ್ಯವಹಾರಸ್ಯ ಸಮಾನನಾಮರೂಪಸ್ಯಾಽನಾದೇಃ
ಸಂಭವಾದದೋಷಃ .. 2..
ಶ್ರುತ್ವೇದಂ ಮುನಿಶಾರ್ದೂಲಾಃ ಸಂತೋಷಮತುಲಂಯಯುಃ .
ಕೇಚಿತ್ಸೂತಂ ಪ್ರಶಂಸಂತಿ ಚಕ್ರುರಾಲಿಂಗನಂ ಪರೇ .. 3.8.3..
ಸಂತೋಷಂ ನಿರತಿಶಯಾನಂದಂ .. 3..

ಮೇನಿರೇ ಕೇಚಿದೇತೇನ ತುಲ್ಯೋ ನಾಸ್ತೀತಿ ಸರ್ವಶಃ .
ಕೇಚಿದ್ವ್ಯಾಸಸ್ಯ ಮಾಹಾತ್ಮ್ಯಮಿದಮಿತ್ಯಾಹುರಾದರಾತ್ .. 3.8.4..

ಇದಂ ಸೂತಸ್ಯ ಪ್ರಣವತತ್ವಜ್ಞಾನಂ .. 4..

ಅನ್ಯೇಽಪ್ಯೋಂಕಾರರೂಪೇಣ ನಿಶ್ಚಿನ್ವಂತಿ ಸ್ಮ ಸೂತಕಂ .. 3.8.5..

ಅಜ್ಞಾತಃ ಸೂತಃ ಸೂತಕಸ್ತಂ ಓಂಕಾರರೂಪ ಏವಾಯಮಿತಿ ಪ್ರಾಗಜ್ಞಾತಂ
ಸೂತಮಿತ್ಯರ್ಥಃ .
ಅಜ್ಞಾತೇ ಸ್ವಾರ್ಥೇ ಕನ್ .. 5..

ಪಠಂತು ಶೃಣ್ವಂತು ಚ ವಾಚಯಂತು ಲಿಖಂತು ಗಾಯಂತು ಚ ಬೋಧಯಂತು .
ಓಂಕಾರಕಲ್ಪಂ ಯತಿವೃಂದಸೇವ್ಯಂ ಸೂತೋಕ್ತಮೀಶೋಕ್ತಮನಿಂದಿತಂ ಚ .. 3.8.6..

ಪಠಂತು ಶೃಣ್ವನ್ವಿತಿ ಪ್ರಾಗ್ವ್ಯಾಖ್ಯಾತಂ .. 6..

ಇತಿ ಶ್ರೀಸ್ಕಂದಪುರಾಣೇ ವೈಷ್ಣವಸಂಹಿತಾಯಾಂ ಮಂತ್ರಪ್ರಸ್ತಾವೇ ಪ್ರಣವಕಲ್ಪೇ
ತೃತೀಯೋಽಧ್ಯಾಯಃ .. 3..

